
NAĞIL İSTƏMİRƏM

Göydən düşdü üç alma,
Meylini ona salma.
Hamı nağıl dinləyir,
Heç kimdən dala qalma.

Cırtdan qoçaq oğlandı,
Məlikməmməd özəldi.
Keçəl qızın bəxti var,
Fatma da çox gözəldi.

Ağıl, demə yaşdadı,
Fərasətli başdadı.
Çoban dağ ətəyində,
Təpəgöz təlaşdadı.

Divlə döyüşdü Cırtdan,
Hiyləylə saldı atdan.
Nağıllar dinləməkdən
Yoruldum bu həyatdan.

Eşitsin, bilsin hamı,
Həyat döyüş meydanı.
Eyyy, alın intiqamı,
Şüşədə divin canı.

İstəmirəm nağılı,
Çünki bezdim yatmaqdan.
Suda boğulan kəsin,
Qorxusu yox batmaqdan.






ALNIMDAKI QIRIŞLAR

Alnımdakı qırışlar
Neçə qüssə-kədərdən,
neçə qəmdən yaranmış.
İllərlə əllərimlə
sığallanmış,
daranmış.

Suallı baxışlarım
Etirazın səbəbi.
Kükrəyib coşan halım
korlanmış zamanəyə
iç dünyamın qəzəbi.

Alnımdakı qırışlar
bir qocaman ağacın
köklərinə bənzəyir,
düyün-düyün,
buruq-buruq.
Göz yaşlarım
dağdan enən şəlalətək
Axır hər gün, daşır hər gün
gilə-gilə,
muncuq-muncuq.












HANI MƏRD OĞULLAR

Hanı bu millətin mərd oğulları,
Sayılıb-seçilən, fərd oğulları.
Allahım, hər şeyin məlhəmi Səndə,
Qoyma ki, öldürə dərd oğulları.

Dar gündə millətə dayaq oğullar,
Yatmayıb, həmişə oyaq oğullar.
Dağ kimi vüqarlı, zirvətək qarlı,
Ey igid oğullar, qoçaq oğullar!

Vətənin sərhədi sizə əmanət,
Kimdir əmanətə  edir xəyanət?
Zəfər çalacaqır mütləq ədalət,
Yığışar bir yerə qaçaq oğullar.


ÇÖRƏK İTİRƏNLƏR

İllərdi tapdanır müqəddəs torpaq,
Dağılan evlərdə boy verib ağac.
Yoxdur silahımız, götürək çomaq,
Millət, özümüzə eyləyək əlac.

Günü-günə satdıq, ili də ilə,
Təsəlli olacaq işimiz yoxdur.
Söz verdi məmurlar, xəbər yox hələ,
Yalançı vədlərdən qarnımız toxdur.

Millətin vəkili millətə düşmən,
Məmuru haydan da betər hay oldu.
Yetər səssizliyin oyan, dur həmən,
Qonşun çox şərəfsiz, "dost"un zay oldu.



XEYİR VƏ ŞƏR

Nizami yazdı bir vaxt
"Xeyir və Şər" əsəri.
Şad etdi, xar eylədi
Yaxşı-yaman bəşəri.

Xeyir elə xeyirdir,
At oynadır yenə şər.
Yaxşılar yaddan çıxıb,
Yalanlar dildə əzbər.

Şərin topu-tüfəngi,
Topxanası, gücü var.
Tülküdən də hiyləgər,
Bicdən betər bici var.

Gör nə qədər sarsağın
Sərvəti var, pulu var,
Ətrafında oyunbaz
Həm sağı, həm solu var.

Xeyir-yaxşının üzü,
Günəş kimi nur saçar.
Şər zülmətdə gizlənər,
Yaxşı görüncə qaçar.

Amma sakit durmaz heç,
Quyu qazar xeyirə.
Alçaq, əclaf, şərəfsiz,
Oyunbaz və sairə.






YUXU

Yuxu səfanı sevər,
Cəfa ilə yox işi.
Doğru irfanı istər,
Yoxdur başqa vərdişi.

Yuxu gecənin payı,
Şəfadır Yaradandan.
Bu pay bir ərmağandır
Can verən o Canandan!

Yat, ey insan, dərin yatma!
Şər ayaqlar yoxsa səni.
Yetər, günü-ğünə satma,
Oyan, tanı dost-düşməni.


PUL QOCAYA GƏRƏKDİR
Şair dostum Polad Qazançılıya

Pul elə qocaya gərəkdir, qardaş,
Qoymaz yıxılmağa, dirəkdir, qardaş.
Cavanın cibində qorxusu çoxdur,
Qocaya əsadır-çəlikdir, qardaş.

Pul varsa, qocanın sağ olar canı,
Durular damarda cağ olar qanı.
Qocanın cibidir gözəl ünvanı,
Cavanın cibində körükdur, qardaş.

Qocanın cibində qədir-qiymətli,
Sayılır, seçilir, həm də hörmətli.
Dəyəri bilinir, deyil minnətli,
Cavanın əlində köpükdür, qardaş.


HƏSRƏTƏM

Cavabsız qalıbdır harayım, hayım,
Qonşudan, qardaşdan gəlməyir payım.
Ləzzətlə keçirdi qışım həm yayım,
Bu günsə günəşə, aya həsrətəm.

Yollardan silinib dost-tanış izi,
Görmürəm çoxdandır dağı, dənizi
Qohumun, qonşunun gülməyir üzü,
Çoxdandır çal-çağır, toya həsrətəm.

Göynəyir burnumun ucu dost üçün,
Şərəfə deyilən şirin tost üçün.
Kimlərsə dartışır kürsü, post üçün,
Yaxşılar bir yana, zaya həsrətəm.

Dağların qarına, düzün otuna,
Murada yetirən köhlən atına,
Təndir çörəyinə, yuxa qatına,
Bulaqda qaynayan suya həsrətəm.

Yaman darıxmışam səninçün, kəndim,
Sığındım qoynuna sənə güvəndim.
Əziyyət çəkməkdən bitdim, tükəndim,
Girdiman adında çaya həsrətəm.

İnsanı insandır divara sıxan,
İnsandır insanı alçaldan, yıxan.
İnsandır Allahın yolundan çıxan,
Minnətsiz verilən paya həsrətəm.

Deyirlər yasaqdı toy-büsat, görüş,
Deyirlər bu hala eyləyin vərdiş.
Deyirlər bu yayda düzələr hər iş,
Yaydı, amma yenə yaya həsrətəm.

HANI ŞUŞA

Sualıma verin cavab,
Deyin, hanı gözəl Şuşa?
İşğala dözməkdi əzab,
Necə yazım mən yaddaşa?

Hay əl çalır, edir bayram,
Kışı olan dözər buna?
Necə deyim mən də varam,
Rəzil olmuşuq cahana.

Yallı gedir axçikləri,
Arçax, arçax anqıraraq.
"Kişi" olub xaçikləri,
Vətənmizi yandıraraq.

Şuşam, səni qoyub qaçan
Dovşan burda şirə dönüb.
O soxulcan, o boz siçan
Kişilikdən çoxdan enib.

Papağını, əgər varsa,
Qoy qarşına düşün bir az.
Millət bir gün səni cırsa,
Heç kim sənə tərəf çıxmaz.

Görün çatlasın, Pənah xan,
Şuşanı satdı dovşanlar.
Şuşasız yox Azərbaycan,
Ey Şuşalı mərd insanlar.

Yata-yata qəhr olmayaq,
Yatmaq bizə yaraşmayır.
Torpağı düşmən tapdayır,
Qəlbim bunla barışmayır!!!

OYAN

Yuxunuz heç şirin olmasın, millət,
Güclə oyanmışdın, yenə də yatdın.
Nə vaxt oynarsan bir də nəhayət,
Əgər oyanmasan demək ki, batdın.

Oyan ki, bayrağın bir də enməsin,
Oyan ki, ocağın, odun sönməsin.
Qarşında hay iti sussun, dinməsin,
Bacarsan, düşmənin ipini dartdın.

Şuşanı döyüşlə alasan gərək,
Laçınçun səngərdə qalasan gərək.
Düşməni alaqtək yolasan gərək,
Kimlərsə deməsin torpağı satdın.

Yan-yörənə dön baxginən, kormusan?
Eşit dostu, həm düşməni, karmısan?
Döyüş olsa, bu döyüşdə varmısan?
Oyan, bəlkə sən özünə qayıtdın!

Göydən başımıza mərmilər yağır,
Oyan, bu davanın bədəli ağır.
Yan-yana durmağa dostları çağır,
Istəsən, arzuna demək ki, çatdın.

Şirin olmaz, “halva” deməklə ağız,
Götür bir namə yaz, bu da ki kağız.
Gələcək köməyə osmanlı, oğuz,
O zaman şəkərə demək, bal qatdın.






ÖMÜRLÜK YAZ YADDAŞA

Ömürlük yaz yaddaşa:
Hər kimin vardır iti,
Demək vardır hörməti.

Bu gün dost da əfsanə,
Stul, post da əfsanə,
Bir kimsə sağlığına
Demə, tost da əfsanə.
Həsrətlə baxma quşa,
Ömürlük yaz yaddaşa:
Hər kimin vardır iti,
Demək vardır hörməti.

İmdad umma vəlidən,
Ağıllı, nə dəlidən.
Bir az ağır olacaq
Yaş keçibsə əllidən.
Birdəfəlik düş başa,
Ömürlük yaz yaddaşa:
Hər kimin vardır iti,
Demək vardır hörməti.

Ağırdı evdə qalmaq,
Udqunmaq, nəfəs almaq.
Nə dil gəlir köməyə,
Nə də əldəki çomaq.
Düşmə əsla təlaşa,
Ömürlük yaz yaddaşa:
Hər kimin vardır iti,
Demək vardır hörməti.

Qonşu çətin "hə" desin,
İtini sənə versin.
Öz ağlın, öz başın var,
Hərə öz işin görsün.
Düşmə dağa, nə daşa,
Ömürlük yaz yaddaşa:
Hər kimin vardır iti,
Demək vardır hörməti.

Gedib küçük-zad alma,
Yerli olsun yad alma.
Alsan böyük bir it al,
Sözümə təəccüb qalma.
Minnət etmə yoldaşa,
Ömürlük yaz yaddaşa.
Hər kimin vardır iti,
Demək vardır hörməti.

Çalış olsun düz yolun,
Olsa, olsun öz yolun.
Doğru yol-haqqın yolu,
Qoy olmasın yüz yolun.
Olma sən əldə maşa,
Ömürlük yaz yaddaşa,
Hər kimin vardır iti,
Demək vardır hörməti.















DANIŞDIQCA BATAN OĞLAN

Danışmasan güman var ki,
batmayasan!
Danışdıqca batan oğlan,
Ey milləti satan oğlan.
Pislik etmə, dayan bəsdir,
Bəlkə daha oyanasan,
yatmayasan!?
Hər cümlənin əvvəlində,
sonunda da,
Yeni yalan, yeni bir səhv.
Vardır yalanların, 
bu səhvlərin arxasında
Özünifşa, özünüməhv.
Güya onu millət seçib,
"Seçiləndə" mandat alıb.
Onu sevən insanlara
guya bir vaxt söz veribdir,
And da içib.
Oturduğun o kreslo
sənin halal haqqın deyil!
Sən, ey dəccal, sən, ey rəzil!














SARILA BİLMƏRƏM

Sarıla bilmərəm nəsə,
Ürəyimin başı göynər.
Daşqəlblilər mən gündəsə,
Olmaz əsla, olsa neynər?

Ürək sızlar, gözlər ağlar,
Dərd anlamaz bir dərdi kəm.
Yaxşılıq var ürək dağlar,
Çətin anlar hər toplum, cəm.

Sarıla bilmərəm, bir də,
Qanım tökər tikanların,
Təsəllidir söz, şeir də,
Qəlbin oxşar insanların.

Sarıla bilmərəm daha
Qollarımın taqəti yox.
Əsil sevda zərdən baha,
Aşiq üçün minnəti yox.

Sarıla bilmərəm sənə,
Nə mənası, nə dadı yox.
Dön bax geri, bax dünənə,
Bu sevdanın bəlası çox.

Sevgi qarşılıqlı olsa,
Həzin bir nəğməyə dönər.
Xəzan olub əgər solsa,
İki qəlbdə atəş sönər.






NƏBADƏ YAZMA

"Mən kişiyəm" söyləməyə haqqın var?
Çöx böyük rütbədir, adına yazma.
Bir anlamı, bir mənası var ancaq,
Ağılın kəsəntək anlama, yozma!

Kişinin torpağı işğal olunmaz,
Qeyrəti döşənib yerə salınmaz.
Yalvar-yaxar ilə torpaq alınmaz,
Xəyallar içində yolunu azma!

Bir canı vətənə qıya bilməsən,
Sən qanı qan ilə yuya bilməsən.
Düşmənin gözünü oya bilməsən,
Taleyə, nə bəxtə qətiyyən qızma!

Faili-muxtardı insan əzəldən,
Kişilər ruzisin yeməz yüz əldən.
Torpağın gedibsə, gedib göz əldən,
Ərənlik, ərliyi ağlından pozma!

Məni asıb-kəssən də sən, doğru bu,
Ən böyük dərd budur, böyük ağrı bu.
Dünyanın ən məşhur koru, sağrı bu,
Mənim ünvanıma nəbadə yazma!

Sərhəddən sərhədə hər yer mənimdir,
Ona düşən tale, qədər mənimdir.
Naxçıvan, Lənkəran, Tərtər mənimdir,
Qarabağ Vətəndir, altını cızma!






BELƏ CƏMİYYƏT OLAR

Yığışıb cəm oldular
Sərvəti bol əmilər.
Qərara gəldilər ki,
"Alaq iri gəmilər"

Yiyəsi itə vurğun,
İt yiyəsin tanımır.
Qanın sorur durmadan,
Bit yiyəsin tanımır.

Yiyəsinin xətrinə
Dəymədilər o itə.
İtsə satdı yiyəsin
Bir fışqırıq, bir fitə.

Araba kölgəsində
Yeri rahat itə bax.
Yeyib harınlayıbdır,
Gah itə, gah ətə bax.

İt boğuşdurur hər gün
Harın-harın dayılar.
Xoruz banından əvvəl,
Çətin onlar ayılar.

Zaman boğsa insanı,
O da insanı boğar.
Belə davam edərsə,
Göydən yəqin daş yağar.






BATAN ÇOXDUR GÜNAHA

Gözüm könlüm açılır,
Bir gülər üz görəndə.
İsti gəlir canıma,
Ocaqda köz görəndə.

Çoxdur  ögey, yabançı,
Xeyli qapan, talançı.
Yan-yörəmiz yalançı,
Şadam bir düz görəndə.

Hövsələm lap daralır,
Sərsəm məndən söz alır.
Qanım yaman qaralır
Kobud, öküz görəndə.

Günəş şəfəqi dərman,
Neynirəm çiskin, duman.
Baxıb oluram heyran,
Mavi dəniz görəndə.

Batan çoxdur günaha,
Çıxarıqmı sabaha?
Şükr edirəm Allaha,
Nəfsi pəhriz görəndə.

Şadam yaxşı bir əməl,
Dağılmaz, möhkəm  təməl,
Dürüst, çox da mükəmməl
Alim, hafiz görəndə.






YATIB OĞLAN

Xumarlanıb yatıb oğlan,
Oyatmayın tezdir hələ.
Qüssə-qəmi atıb oğlan,
Niyə sevinir o belə?

Yuxun şirin olsun sənin,
Ay şir oğlan, pələng oğlan!
İstimi yorğan-döşəyin,
Vətən darda, ay ləng oğlan?

Düşmən zəbt edib torpağı,
Kim alacaq sən almasan?
Çəkilməz əsla ayağı,
Düşmənə düşmən olmasan.

Düşmən məkirli, hiyləgər,
Göstər ona öz gücünü.
Qisas almalısan, yetər,
Qalx ayağa, al öcünü.

Sənin deyilmi bu torpaq,
Biganə olmaq nədəndir?
Sənin deyilmi Qarabağ?
Bakı başsa o bədəndir.

Düşməni peşman etməkdən,
Hələ durub gözləyirsən.
Yol alıb ora getməkdən,
Xəbərləri izləyirsən!

Dur ayağa sözünü de,
Bir xəbər də səndən olsun.
Bir demə, lap yüzünü de,
Xəbərdarlıq məndən olsun!!!

ADAM BİLDİK

Adam bildik, cənab dedik
Nə vaxtsa bir ətbaş kəsə.
O da bu sözdən şişərək
Yaman gəlmişdi həvəsə..

Saman verdilər, çaşdı o,
Samanlıq da mənim dedi.
Həddin yamanca aşdı o,
Xərlər dostum, tənim dedi.

İsanlığın itirmişdi,
Asıb-kəsirdi sağ-solun.
Ağasından götürmüşdü
Azmısdı haqqın düz yolun.

Atasına ağ olsa da,
Ağaları çox sevir o.
Ağasının dost-qardaşı
Dığaları çox sevir o.

Çörək kəsdiyi adamı,
Düşünmədən satar, durmaz.
Bir axmağın etdikləri,
Alçaq işi, ağla varmaz.


SİZDƏN HEÇ NƏ İSTƏMİRƏM

Sizdən heç nə istəmirəm,
Mənə məni qaytarın siz.
Hazır çörək, nazü-nemət,
Nə səxavət nə mərhəmət
Gözləmirəm, diləmirəm,
Torpaq, dəni qaytarın siz.

Yollar çəkdiz hamar-hamar,
Qəlbimə yol çəkmədiniz.
Tarix dağıldı tar-mar,
Yediyimiz də zəhrimar
Bizi sındırmaq istərkən,
Sanırsız siz çökmədiniz?

Mahal-mahal getdi torpaq,
İtdi adət-ənənəmiz.
Babamızdan yoxdur soraq,
Yetim qalıbdır bu torpaq,
İtib-batır adətimiz,
Corab toxumur nənəmiz.

İndi torba toxuyurlar,
Vətən deyən oğullara.
Oxuyurlar moltanıca,
Millət düşüb yem dalınca.
İnanmır o divə Cırtdan,
Bax, heyran ol nağıllara.

Məlikməmməd zamanının
Divləri, çox ali idi.
İndi elə divlər vardır,
Yer-göyü əldə oynadır.
Hali olanlar bilir ki,
Yapışdı qopmaz, zəlidi.

Yeni heç nə istəmirəm,
Rədd eləyin interneti.
Rədd eləyin adını da,
Yaradan, ustadını da,
Dinləməyim, eşitməyim,
Nə səhv sözü nə qələti.



SEVGİNİN YAŞI BÖYÜK

Sevginin yaşı çox böyük,
Aşiqləri təzə-tərdi.
Sevilənlər bir qönçədir,
Bəşər həmin o bəşərdi.

Sevgi bilməz yaş neçədir,
Qəlbə düşdü, yandıracaq.
Aşiqlərsə özlərini
Leyli-Məcnun sandıracaq.

Məcnun olmasam da bil ki,
Özüm kimi varam mən də.
Yar olacaq bir gözələ
Həmsirdaşam, yaram mən də.

Yaş nədir ki, adi bir say,
Dörd fəsili, bir ili var.
Dünyanın min bir ahəngi,
Sevginin tək bir dili var.

Sevgi sənsən, dünyası mən,
Sən xəyalı, röyası mən.
Boyası sən, fədası mən,
Davamı var, əzəli var.

İNSAN OLMAQ ASAN DEYİL

Bir çox şair tanıyıram
dillərdə əzbərdi adı.
Şeirləri insanların
ürəyində yer eləmiş.
Qulaqlar hey dinləməkdə,
Dillərsə əzbər eləmiş.
Gözəl-gözəl sözlər yazmaq,
Bu dünyanı çözmək duymaq,
Hələ insan olmaq deyil
ürəkləri almaq deyil.
Sevmə, ey insan beləsin,
Yazdıqları ürəyinin
səsi deyil,
Ağrısı, acısı deyil.
Millətdən yazsa da,
Sevmir milləti.
Paxıllıqdan, ya qorxudan,
Ya da çatmayır qeyrəti.

NƏ OLACAQDIR

At iziylə itin izi qarışsa,
Məzlum əgər ož halıyla barışsa,
İnsan yaradandan halın soruşsa,
Kim bilir cavabı nə olacaqdır?

Məzlumun günahı zalımdan da çox,
Birinin qarnı ac, birinin ki tox,
Biri kaman olar, biri də ki, ox,
Bunların əzabı nə olacaqdır?

İnsanlar dünyanı müxtəlif görər,
Dəyməmiş meyvəni qanmayan dərər.
Zalıma cəzanı yaradan verər,
Məzlumun səvabı nə olacaqdır?










NƏ GÜNDƏYİK

Nə gündəyik, ilahi?
Bizə ağıl öyrədir
Qanı bizdən olmayan.
Dilimizi bilməyən,
Nə öyüd, nə tərbiyə,
Nə də təlim almayan.

Nə gündəyik, ilahi?
Bu səddi, bu sərhədi
Axı necə mən aşım?
Bu suallar içində
Bu bölgüdə, biçimdə
Çaşıb qalıbdır başım.

Mənə dil öyrədən kəs,
Bu ölkənin adını
Azbicantək tanıdır!
Kimlikləri naməlum,
Damarında dövr edən
Qan kimlərin qanıdır?

Cümlədə mübtədası
Durur xəbər yerində.
Qeyri-adi, qəribə
Baxış var gözlərində.

Düşmən bu torpaqlarda
At oynadır, oxuyur,
O hər gün açıq-aşkar,
Bizə bir tor toxuyur.
Nə üçün bu gündəyik,
Niyə belə bəndəyik?



EVDƏ QAL

Deyirsən ki, evdə qal,
Deyirsənsə, qalım da!
Hökumətdən yardımı
İcazə ver, alım da.

Yaşamaq olmur vallah,
Adi hava, su ilə.
Çörək verin, çay verin,
Mən də gəlməyim dilə.

Əsla çıxmaram çölə,
Qanunsevər biriyəm.
Yeməsəm yarımcanam,
Yesəm sağam, diriyəm.

Maska satan maskanı,
Əlcək, həbi gizlədir.
Yolda polis saxlayır,
Boş-boşuna gözlədir.


İÇİNDƏYİK

Qoru bizi, ey Allahım,
Oyunların içindəyik.
Ağ köynəkli, qalstuklu
Qoyunların içindəyik

İçdə düşmən, çöldə düsmən
İmkan düşsə satar həmən,
Satdıqları mənəm, sənsən,
Xainlərin içindəyik.

Şərlər qəlbimi sıxdılar,
Neçə halalı yıxdılar.
Bəradərlər lax çıxdılar,
Sayınların içindəyik.

Dünya böyük bir tələdə,
İnsan gözləyir hələ də.
Aç-bük onu, ört, bələ də
Ovsunların içindəyik.


KÜLƏKLƏR VƏ XƏYALLAR

Saçlarımı küləklər,
Başımı da xəyallar
qarışdırır.
Xəyalımda
çox günlər var
Orda neçə ağrı-acı,
Neçə xoş an,
düyünlər var
Onlar məni
keçmişımlə, dünənimlə
qovuşdurur
Məni mənlə barışdırır.

Gün qızdırır canımızı,
Dövr etdirir damarlarda
Asta axan qanımızı.
Qan olmasa, can da olmaz,
Demək ki, insan da olmaz.
İnsan yoxsa, dünya heçdir,
Eniş-yoxuş, dərə, o dağ,
Axar çaylar, dərya heçdir.





KEÇMƏZ OYUNLARIN

Elə bilmə ağıllısan, dəryasan,
Keçməz sənin oyunların, keçməz heç.
Gah nala, gah mıxa vurdun çəkici
Gözüm səndən su içməyib, içməz heç.

Meydana atıldın, "mən varam" dedin,
İnsan sanıb, qulaq asdıq sözunə.
Bizim başımızı qatmaqda demə,
Tək məqsədin xidmət imiş özünə.

Sən kimilər ömürlük məhrumdurlar,
Qeyrətdən, şərəfdən, insan olmaqdan.
Yığıb toplamaqdan  usanmayırlar,
Ölmək daha yaxşı geri qalmaqdan.


ƏLLƏRƏ QANDAL VURULUR

Bu nə kişilikdi, bu nə ədalət,
Əl tutan əllərə qandal vurulur
Olarmı heç bundan böyük xəyanət,
Əl tutan əllərə qandal vurulur.

Səni qınamıram, ey alçaq hərif,
Şərəfsiz işində, ey qoçaq hərif.
Sizi alçaldaraq edirəm tərif,
Əl tutan əllərə qandal vurulur?

Anasın satanlar hər şeyi satar,
Bir nimçə yal üçün qapıda yatar.
Ey Tanrım, harayım tək Sənə çatar,
Əl tutan əllərə qandal vurulur.



YALTAQLIQ

İnsan heç bir zaman yaltaq doğulmur,
Ağılı qaçanda, yaltaq olur o.
Azır çirkabında qoca dünyanın,
Ən alçaq kəslərə ortaq olur o.

Yaltaqlıq peşədir, bəlkə də sənət,
Bəlkə də xəstəlik, çarəsiz dərddir.
Yaltaqlıq özünü satmış kəslərin,
Yaxşılıq yoluna çəkilmiş səddir.

Yaltağın məqsədi, umacağı nə?
Alçaldıb mənliyin belə yol seçib.
Onun təbibi yox, dəvası yoxdur,
Bu azar canından qanına keçib.

Yaltağın müqəddəs heç nəyi olmaz,
Gözünü qırpmadan satar, düşünməz.
Küçədə sülənən köpəklər kimi,
Hər gün bir qapıda yatar, düşünməz.


AÇMA QƏLBİNİ

Sevgi nədir, bilən varmı?
Sevgi meyardır, ölçüdur.
Sevgi aşiq olan kəsin
Sevilənin ürəyinə
Göndərdiyi bir elçidir.

Bu elçinin o ürəkdən,
Ürək sahibı mələkdən
"Hə" alacaq cavabı da,
Var həm də bir "yox" sözündən
Üzüləcək əzabı da.

Ey sevginin kor aşiqi,
Göz görsə də, qəlb sevsə də,
Qarşılığı yoxsa əgər,
Bu sevgi o sevgi deyil.
Açma qəlbini hər kəsə,
Axı ora sərgi deyil,
Bu sevgi o sevgi deyil!


DAŞIYACAQ ŞƏLƏLƏR ÇOX

Allah zəlil, kor eləsin
Kim ki, kimə qurub tələ.
Atsifətlər, itsifətlər,
Yan-yörədə çoxdu hələ.

Hiyləgər çox, hiylələr çox,
Tələlər çox, cələlər çox.
Daşıyacaq şələlər çox,
Daşıyan çox ölə-ölə!?

Şələ də var, daşıyan da,
Yara da var, qaşıyan da.
Günah təkcə yaşayanda?
Zülm çəkir bilə-bilə.

Ondan-bundan yaza-yaza,
Qaydaları poza-poza,
Ayaq altı qaza-qaza,
Qalxan vardır pillə-pillə.

Şərlə doludur boş başı,
Tanımır bacı, qardaşı,
Satıb dostu, yar-yoldaşı,
Üzü bəri gələ-gələ.


QURDLAR SUSANDA

Susmaq qızıl imiş, qızıl nədir bəs?
Bu kəlam deyilmiş bəlkə də əbəs.
Susma vətən oğlu, danış, çıxart səs,
Çaqqallar ulayır qurdlar susanda!

Koroğlu, Babəkik, şirik susmayaq,
Mərdik, ağıllıyıq, pirik susmayaq
Biz necə kişiyik, ərik susmayaq!
Çaqqallar ulayır qurdlar susanda!

Dünyanın əqrəbi, ilanı çoxdur,
Hayana baxırsan hey soxa-soxdur.
Həqiqət belədir, yalanı yoxdur,
Çaqqallar ulayır qurdlar susanda!

Sabahkı ruzisin düşünür fəhlə,
Alim də, bənna da xəyalda hələ.
Susqunluq bəşəri salıbdır çölə,
Çaqqallar ulayır qurdlar susanda!

Bacarsan həmişə yaxşılıq eylə,
Yamanı mənzilə yetməmiş əylə.
Ey insan, susma sən, doğrunu söylə,
Çaqqallar ulayır qurdlar susanda!











NƏ DÜŞMÜSƏN ORTAYA

Sözüm yaltaqlaradır, 
Hayla ortaqlaradır!!!

Qanım yaman qaralıb,
Hövsələm də daralıb,
Məni bir fikir alıb,
Nə düşmüsən ortaya?
Çıxma heç günortaya!

Niyə adam deyilsən?
Yamanlığa meyilsən,
Bir sümüyə qailsən,
Nə düşmüsən ortaya?
Çıxma heç günortaya!

Kimdən təlimat aldın,
Əla züytutan oldun,
Şüvən edib, hay saldın,
Nə düşmüsən ortaya?
Çıxma heç günortaya!

Sən yaradan bəndəsi,
Yoxsa şeytan kündəsi?
Ey hay oğlu, gədəsi,
Nə düşmüsən ortaya?
Çıxma heç günortaya!

Yalın hazır, çalınmış,
Gönün yaman qalınmış,
İznin hardan alınmış?
Nə düşmüsən ortaya?
Çıxma heç günortaya.

Səni daşıyan torpaq,
Soruşur ki, ey sarsaq,
Ey gərəksiz, a maymaq
Nə düşmüsən ortaya!
Çıxma heç günortaya!

Ağıllılar azalıb,
Mərdə quyu qazılıb.
Şəklin altda yazılıb:
-Nə düşmüsən ortaya,
Çıxma heç günortaya!


GECƏNİN XEYRİNDƏN ...

Gecə pislikləri gizləyən pərdə,
Gündüz nəsnələri göstərən ayna.
Bir gün çözüləndir yaxşı da, şər də,
İstər min hiylə qur, min oyun oyna.

Qaranlıq olsa da, gecə şər deyil,
Onu şər adamlar pisə yozublar.
Yaxşılar yaxşıdır, pislər ər deyil,
Qaydanı, düzəni onlar pozublar.

Gündüz apaydındır, günəş nurludur,
Bu nurda, gündüzdə çox qaranlıq var.
Əyilməz insanlar çox qürurludur,
Alçaqlar içində bir viranlıq var.

Gecənin xeyrindən gündüzün şəri
Yaxşıdır, söyləmiş dədə-babalar.
Gecə də, gündüz də Tanrı əsəri,
Hədərdi insanlar edən çabalar.





SARIMSAQ

Sağa-sola boylandım,
Bazar həmin bazardı.
Orda alver edən də,
Hər gün ora gedən də
Köhnə müştərilərdi,
Ana, bacı, ərlərdi.

Xiyar, pomidor, kələm,
Lobya, noxud alan kim.
Ordakı məhsullara
Baxıb heyran olan kim.

Portağalı, limonu
Sanki görmür adamlar.
Sarımsaq axtarırlar
Bazarda xam, avamlar.

Həkim verir məsləhət,
Sarımsaq dəyərlidir!
Satanda da bəlağət,
İnsana xeyirlidir.

Müştəri sual edir,
Yerlidir bu sarımsaq?
Razı qalmayan gedir,
Hərif sənsən, qurumsaq!

Bunlara, ey camaat
Heyran qalaq, qalmayaq!?
Sarımsaq on beş manat,
Alaq, yoxsa almayaq!?




SÖZ NƏFƏSDİR

Yaxşı sözə var havadar,
Şirin dilli şəkər dadar.
Söz əhlidir o xiridar,
Tanrı xəlq edən baladır.

Söz alidir, söz müqəddəs,
Söz qidadır, söz bir nəfəs.
Deyilməyibdir heç əbəs,
Söz bir alınmaz qaladır.

Söz var ki, yandırar, yaxar,
Söz də var ki, qəlbə axar.
Söz də vardır evlər yıxar,
Müxtəsər, başa bəladır.

Söz duz-çörək, sudur, hava,
Söz həm baha, həm bedava.
Söz də vardır dərdə dəva,
Bəlkə də ondan əladır.

GECƏ

Gecənin bir aləmidir,
Şəhər yatıb.
İki nəfər oyaq hələ,
Biri mənəm, biri kimdi?
Yuxu məndən qaçaq olub,
Biri də var mənim kimi,
Niyə yatmır?
Yoxsa ki öz aləmində
Sinə gərib
yuxu kimi bir nemətə,
qoçaq olub?
İki evdən işıq gəlir,
Bir ev sənin, bir ev mənim.
Gecə əgər dostumdursa,
Yuxu deyildir düşmənim.


HEÇ KƏSƏ QALMAYIB

Biz ikimiz də yoxsuluq,
Hamı görür, hamı bilir.
Sən də şərəf, məndə də pul,
Hər gün azalır, əksilir.

Pay deyil ki kimsə verə,
Qismət deyilsə, olmaz heç.
Hanı bir qiymət verəni,
Kim dəyərli kimdi bivec.

Kişi sayırlar pullunu,
Kimdi sorğu-sual edən?
Yeyib millətin malını,
Əcəb olub göylə gedən.

Ləyaqətli, şərəfi yox,
Var-dövlətə satar özün.
Haqqı desən də üzünə,
Günahkar çıxarar yüzün.

Abır-həya yaxşı şeydir,
Alçaq birində olmayıb.
Ey sərvət yığan, nəfsə qul,
O ki, heç kəsə qalmayıb.

Adam kimi bax dünyaya,
Bəlkə açıldı ürəyin.
Sevgi dəni ək içində,
Nə vaxtsa olar gərəyin.


CAN CANANDAN ƏMANƏT

Can Canandan əmanət,
Əsla xəyanət olmaz.
Hər kəsə qurban etmək
Doğru qənaət olmaz.

İnsanlıqdan uzaqdır,
Qəlbi daş olan insan.
Hamıdan qaçaq düşüb,
Ona tapılmaz həyan.

Tanrıyla aramızda
Var sehirli bir aləm.
Yetişər, yetişməzmi
Ona harayım, naləm?

Yox, şikayət etmirəm,
Giley də mənlik deyil.
Həyat qəliz olsa da,
Düstur, nə tənlik deyil.

Sən kimsən, ey harın kəs?
Qayda-qanun qoyursan.
Ədalətdən dəm vurub,
Qanı qanla yuyursan.

İnsandır yolun azan,
Odur pozan düzəni.
Tanrım cəzasız qoymaz
Yaratdığın üzəni.

Haqq, özüdür Yaradan,
Ədalət də Ondadır!
Başlanğıc Ondan gəlir,
Nəhayət də Ondadır.

DOĞRU ADAM, MƏRD KİŞİDİR

İnsan var ki, duyğusu yox,
Fikirləri pərən-pərən.
İnsan da var qayğısı çox,
Yoxdur amma əl yetirən.

İnsan var ki, ağlı başda,
Doğru adam, mərd kişidir.
İnsan da var hey təlaşda,
Alçalmaq, düşmək işidir.

İnsan var ki, əhli haldır,
İnsanlıqda yeri vardır.
İnsan da var gömgöy- kaldır,
Onun da öz sirri vardır.

Kal görünən kal deyildir,
O da bir oyun içində.
Susur, dinmir, lal deyildir,
Bir sürü qoyun içində.

İnsanlığın halına bax,
Yaxşı-yaman işi bəlli.
İnsan var pislikdən, Allah
Yapışıbdı ikiəlli.











ƏSLA

Tanrımız tuş salan yolçularıq biz,
Bu yoldan çəkilib, dönmərik əsla.
Eşqimiz ucaldıb bizi göylərə,
Ucaldan Odursa, enmərik əsla.

Sevgimiz çox ləziz, həm də ki şirin,
Mənası böyükdür, dəryadan dərin.
Məcnunu bilirik, məni dindirin,
Eşq üçün yanan biz, sönmərik əsla.

Sizinlə söhbətdə mənəm-şairdir,
Sevgi aləmində aslandır, şirdir.
Min sual olsa da cavabı birdir,
Yansaq da, bişsək də dinmərik əsla.


ŞÜBHƏSİZ

Soyada baxırsan bizə bənzəyir
Adına baxanda sizə bənzəyir.
Siması sürtülmüş üzə bənzəyir,
Bu oxşar, bənzərlər acdı şübhəsiz,
Boynuna taxdığı xaçdı şübhəsiz.

Sarılıb boynuna, adı yabançı,
Özü saksafonçu, gədə bayançı.
Bunlar bu dünyada məşhur oyunçu,
Baxanda ən iyrənc matçdı şübhəsiz,
Boynuna taxdığı xaçdı şübhəsiz.

Atası qarışıq, anası haydır,
Kökləri qarışıq, alçaqdır, zaydır.
İşlərı şüvənlik, həşir, haraydır,
Bütün əməlləri suçdu şübhəsiz
Boynuna taxdığı xaçdı şübhəsiz.
ŞEYTANIN ŞİKAYƏTİ

Məəttəl qalmışam bu adamlara,
Şikayət edirdi dostuna şeytan.
Bizdən də zirəkmiş heç demə, qardaş,
Barmaq uzadıbdır hər yerə insan.

İnsanlıq durmadan hey şeytanlaşır,
Adımız çıxıbdır, biz yalan olduq.
Bizim adımıza sahib çıxıblar,
İnsanlıq adın da bəlkə biz aldıq!

Sən belə bədgüman olma, qardaşım,
Biz şeytan balası, şeytan nəsliyik .
Sus, yavaş, eşidər insan deyər ki,
Siz şeytan surəti, bizsə əsliyik.

Danışma, qardaşım, belə dərd olar,
Bizi içlərində var elədilər.
Hər yerdə, hər yanda meydan onların,
Başmıza dünyanı dar elədilər.
















EŞİT, EY...

İnsanlar içində nələr var imiş,
Məsum görünənlər yırtıcı oldu.
Məzlumun qanına susamış zalım,
Özütək zalımın əlacı oldu.

Məkirli həriflər şərəfdən uzaq,
Vətəni, torpağı satandır onlar.
Kimliyi bilinmir, bəlli deyildir,
Halala haramı qatandır onlar.

Kasıbın övladı vətənə sipər,
Zalımın harını tuman altdadır.
Vətən sevənlərin əlində bayraq,
Xainin xəyalı saman altdadır.

Nə qədər insanı qatdın oyuna,
Darıxma, səni də oyun gözləyir.
Vətəni, milləti sevən üzdədir,
Alçaqlar həqiqi üzün gizləyir.

Eşit, ey şərəfin uca tutan kəs,
Bu torpaq, bu vətən sənin adındır!
Onunçün öldürüb, ölməsən əgər,
Ayılıb görərsən hər şey yadındır.











SƏN MƏNİ TANIYA BİLMƏMİSƏN

Bəsitdən aliyə bir yol keçmişəm,
Sən məni tanıya bilməmisən heç.
Mən halal dadmışam, halal içmişəm,
Ya mənə sirdaş ol, ya da ötüş keç.

Çox yanlış zamanda qarşıma çıxdın,
Mən Məcnun deyiləm, sən də ki Leyli.
Sevdalı qəlbimi sən niyə yıxdın?
Düşündüm bir cavab tapmadım xeyli.

Bərabər gedəcək yolumuz yoxdur,
Nahaq xəyal edib özünü yorma.
Bu sevda balsa da, ürəyim toxdur,
Niyə deyib, dönə-dönə heç sorma!

Göz yaşı axıdıb, ümidlənmə heç,
Ümidlər hər zaman həqiqət olmur
Əl çək bu sevdadan, yanından öt keç,
Hökm ilə gül bitmir, məhəbbət olmur.
















NECƏSƏN, EY VƏTƏN

Ağıllı qəhətdir, gicinə minnət,
Hər yanda haqsızlıq, yoxmu ədalət?
Elmli azalıb, artıb cəhalət,
Necəsən, ey vətən, de bu cəm ilə?

Güvənə biləcək igidin hanı,
Heyrətə gətirmir niyə cahanı?
Qoruya bilmirsə oğul ananı?
Necəsən, ey vətən, de bu cəm ilə? 

Torpağı satdılar dəyər-dəyməzə,
Necə çıxacaqlar bir gün təmizə.
Təlxəyi, alçağı durubdur üzə,
Necəsən, ey vətən, de bu cəm ilə?

Mən türkəm söyləyir, sonra hay çıxır,
Millətin qurduğun soysuzlar yıxır.
İgidin ürəyin şərəfsiz sıxır,
Necəsən, ey vətən, de bu cəm ilə?

Anası axçidir, atası köpək,
Bunların nazını nə qədər çəkək.
Bu sarsaq yığını guya ki, zirək,
Necəsən, ey vətən, de bu cəm ilə 

Deputat seçdirir özün millətə,
Sonra da milləti salır zillətə.
Əzdirir, döz deyir bu həqarətə,
Necəsən, ey vətən, de bu cəm ilə.

Bizimçün qanunu yazan özgədir,
Çalanı, quyunu qazan özgədir.
Qaydanı, qanunu pozan özgədir,
Necəsən, ey vətən, de bu cəm ilə?

VƏTƏN ANADIR

Mən gəzdiyim bu şəhərdə,
Neçə- neçə ər də gəzir.
Kişi kimi sözün deyən,
Kölgələnən şər də gəzir.

Baxırsan ki, bir insandır,
Şirin- şirin söhbəti var.
Salam verib, salam alır,
Əhsən, əcəb hörməti var.

Bir az dərin araşdırsan
Yanıldığın üzə çıxar.
Minsifətli belələri
Altdan-altdan evlər yıxar.

Don geydirər min yalana,
İşində çox peşəkardır.
Yazıqlar olsun, ay millət,
Üzə durmaq bir azardır.

Kişiliyin atıb "kişi",
Yanındakı qadına bax.
Cəhənnəm olsun hər işi,
Dur, ey qadın, adına bax!

Sən övladına anasan,
Vətən hər kəsin anası.
Hamımız olsaq biganə,
Kimdir vətənçün yanası?

Bu vətəni satan biri,
Şərəfini satmış demək .
İtirmissə ləyəqətin,
Xəyanətə batmış demək.

QAR YAĞSA

Güvəndiyin dağlara qar yağsa, 
görəcəyin ən yaxşı iş dağlarla 
qarı baş-başa buraxmağın olar!
       Mövlanə C.Rumi

Güvəndiyin dağlara 
qar yağsa bir gün əgər,
Baş-başa qoy onları,
Bu etdiyin yaxşılıq
Dünya malına dəyər.

Burda nə dağ günahkar,
Nə də yağan bəyaz qar.
Sən də çalış qarışma,
Sual etmə, soruşma,
Aranızda nələr var.

İki söhbət edənin,
Üçüncüyə dəxli nə?
Qalsın olduğu yerdə,
Zirvəsindən enməsin,
Yaxşı olar dinməsin,
Yiyə çıxsın dilinə!












GERİYƏ BAXMA

Faydası yox, yox , bilirsən,
Get, geriyə dönüb baxma,
Səni yola salan nə əl,
Nə də nəmli gözlər yoxdur.
Buza dönüb vurmur ürək,
Danışmağa dil də gəlmir.
Sahibi lal, heç nə demir,
Deyiləcək sözlər yoxdur. 
Qulaqlar kar olub sanki,
Yoxsa, dünya kardı, kordu.
Səbəbi nə kar-korluğun?
Demə, eşidəni yordu.
Səni sevən qəlb neyləsin?
Param-parça edən sənsən.
Rəqib sandığın da hətta,
Sən etdiyintək etmədi.
Sərasər incidən sənsən,
Nestərləyib didən sənsən.
Geri dönməyin yeri yox,
Daş topuğa dəyib daha.
İstəyirsən qışqır, bağır,
İstəyirsən şahid çağır.
Ehtiyac yoxdur izaha,
Bunun bədəli çox baha.

***
Baş qoşma bizlərə, Tanrım,
Biz dəliyik, divanəyik.
Sən külli-aləmə sahib,
Biz bir şəmə pərvanəyik.





BƏNÖVŞƏ ƏTİRLİ QAR

Qardan tutub çətrini,
Gizli baxır bənövşə.
Alıb yazın ətrini,
Gəlibdir o görüşə.

Boynun büküb baxsa da,
Yoxdur giley-güzarı.
Bir az vaxtsız çıxsa da,
Gözləmirdi bu qarı.

Ləçəkləri təzə-tər,
Rəngi elə öz rəngi
Tanrım, baharı göndər,
Kim sevməz bu ahəngi!?

Bənövşə ətirli qar,
Üşütmə yaz gözəlin!
O tər çıçək, qar, bahar
Mövzusu min qəzəlin!
















MİLLƏTİN ÜZQARASI

Zəhər olsun çörəyin,
Boğazından keçməsin.
Ey zülm edən, gözlərin
Ağ-qaranı seçməsin.

Guya müəllimdi bu,
Əslində bir saxtakar.
Həkim, mühəndis belə
Oğrular qatar-qatar.

Sən ziyalı deyilsən,
Sən ziyanlı birisən.
Dünya irəli gedir,
Sən hələ də gerisən.

Millətin üzqarası,
Onu pula satansan.
Şərəfini unudub,
Üfunətdə batansan.















UNUTQAN OLMADIM

Unutqan olmadım heç,
Dosta vəfa borcum var.
Yoxsa da büllur camım,
Əllərim var, ovcum var.

Yar olana yaram mən,
Belə bəxtiyaram mən.
Qışda da baharam mən,
Qeyri-adi güçüm var.

Üzüm gülənlə gülmür,
Güya  bir kimsə bilmir.
Əlimdən heç nə gəlmir,
Vətən darda, acım var.

Bezdim qorxaq, qaçaqdan,
Kim qorunub olacaqdan.
Neçə-neçə alçaqdan
Alınacaq öcüm var.

Unutqan olmadım heç,
Dost da mənim, düşmən də.
Qürbət olsa da cənnət,
Çox xoşbəxtəm vətəndə.











SƏNİ QORUYA BİLMƏDİK, VƏTƏN

Qoynunda doğulduq, ərsəyə yetdik,
Burada dil açdıq, bülbültək ötdük.
Əzəldən var idik, sonradan itdik?
Biz səni qoruya bilmədik, vətən!

Bizimdir söylədik əlçatmaz dağlar,
O yaşıl meşələr, meyvəli bağlar.
Bəs hanı sinəyə döyülən çağlar,
Biz səni qoruya bilmədik, vətən!

Düşmənə bax, quduz köpəkdən betər,
Bu gedişlə çətin bu dava bitər.
Bu ağrı, bu acı hər kəsə yetər,
Biz səni qoruya bilmədik, vətən!

Başbilənlər heç demə başdan xarab,
Yeyirlər kababdan, içirlər şərab.
Bunlardan almadıq müsbət bir cavab,
Biz səni qoruya bilmədik, vətən!

Haramdır çörəyin bizə, yemərik,
Bir də sinəmizə əsla döymərik.
Əgər qeyrətimiz varsa, demərik,
Biz səni qoruya bilmədik, vətən!

Biz varıq, hələ ki, ölmədik, deyək!
Səni qəlbimizdən silmədik, deyək!
Aciztək qarşına gəlmədik deyək,
Biz səni qoruya bilmədik, vətən!






EY YARADAN

Bezdik şüar deyənlərdən,
İnsan haqqın yeyənlərdən,
Özün dartıb öyənlərdən
Hifz et bizi, ey Yaradan!

Haqqımıza girənlərdən,
Düzü əyri görənlərdən,
Arxamızca hürənlərdən
Hifz et bizi, ey Yaradan!

Yalandan əl çalanlardan,
Kiçilib, alçalanlardan,
Sərvətlə ucalanlardan
Hifz et bizi, ey Yaradan!

Aşa zəhər qatanlardan,
Səhər-axşam yatanlardan,
Torpağını satanlardan
Hifz et bizi, ey Yaradan!

Vətən qədri bilməyəndən,
Xəcalətdən ölməyəndən,
Haqq yoluna gəlməyəndən
Hifz et bizi, ey Yaradan!

Mayası pozuq olandan,
İftiradan, ağ yalandan,
Gündə min hava çalandan
Hifz et bizi, ey Yaradan!

Bu milləti soyanlardan,
Ac-yalavac qoyanlardan,
Şər toxumu yayanlardan
Hifz et bizi, ey Yaradan!

SƏBRİMİN KASASI DOLDU

Ağu olar, zəhər olar səninçün
Azərbaycan nübar deyil dadasan.
Birdən boğazında ilişər, qalar,
Azərbaycan loxma deyil udasan.

Gizli-gizli, oğrun-oğrun süründün,
Tülkülük canında varmış, faş oldu.
Tarixin yalandı, varlığın yalan,
Doğru söz başına düşdü, daş oldu.

Nə qədər hay saldın, haray eylədin,
Özünə bənzərlər harayçın oldu.
Bezdim iftiradan, bezdim yalandan,
Axırda səbrimin kasası doldu.

Səni qovacağam iti qovantək,
Dadına yetişən olmayacaqdır.
Qoymaram özünə tarix yazasan,
O murdar dəftərin dolmayacaqdır.

Yadından çıxartma, ey hay gədəsi,
Mənim tarixim var, türk oğlu Türkəm.
Sən çürük ağacıň kül olmuş halı,
Mən isə poladtək möhkəməm, bərkəm.

Sən məndən çoxdandı torpaq umursan,
Gəl al, ayağımdan öpüş verəcəm.
Mənim mərhəmətim bitməz-tükənməz,
Sənə otlamağa örüş verəcəm.






SALXIM SÖYÜDLƏR

O salxım söyüdlərə bax,
Hörüklü qızlara bənzər.
Min bir rəngli təbiəti
Söyüdlər də bir cür bəzər.

Salxım söyüdlər oxşayır
Bir az sarı sünbüllərə.
Sünbullər o uca Göyə,
Söyüdlər aşiq bu Yerə.

Sünbüllərdə şux bir duruş,
Günəş rəngdə libası var.
Söyudlərin yaz ətirli
Yaşıl, gömgöy əbası var.

Söyüdlər suya vurğundur,
Sünbüllər də al günəşə.
Qızmar günəş, saf sulara
Təbiət möhtac həmişə.
















 FAYDASI NƏ

Sudan cìxan balıq kimi
Gah çırpınır, gah dururam.
Can tükənir, nəfəs bitir,
Özümü hədər yoruram?

Göl quruyub, çay da ki yox,
Çırpınmağın faydası nə?
Bir canlıtək yaşamağın,
Var olmağın qaydası nə?

Bir sevgidən doğulanın,
Seviləcək baxtı varmı?
Özünü hakim sayanın
Ürəklərdə taxtı varmı?

Ürəklərdə olmayanın
Zirvələrdə yeri yoxdur.
Nəfsinə "dur" deyənlərin
Yaxşısı çox, şəri yoxdur.
















PAPAQ

Papaq sənə çox yaraşır,
Qoy başına gəz, qardaşım.
Dost olana can fədadır,
Düşmənini əz, qardaşım.

Kişilikdir başda papaq,
Baş var isə, papaq tapaq.
Papaq qeyrət, papaq sınaq,
Deyil şüar, söz, qardaşım.

Söz möhürdü, papaq imza.
Üstün gələ bilməz əza.
Qəlbıni aldırma buza,
Yaşat orda köz, qardaşım.

Rəqib "hə" deyər lehinə,
Aldanma sözün zehinə.
Yaxşı dostun tənbehinə
Bacarırsan döz, qardaşım.

Halın uyğundur dəngimə,
Vur de, ey ürək, səngimə.
Qərar verəndə ləngimə,
Nə etsən et tez, qardaşım.











DÜRÜST BİRİ YOXDUMU

Yaxşıların dostuyam,
Yamanların qənimi.
Ağlım kəsəndən bərı
Axtarmışam tənimi.

Mən doğru axtarmışam,
Yalan çıxıb qarşıma.
Onlar da zəhər qatıb
Yeməyimə, aşıma.

Üzə gülən çoxları
Ayaqaltı qazıblar.
Adlarını alçaqlar
Cərgəsinə yazıblar.

Yollarını azanlar
Niyə belə çoxalıb?
Yoxsa bu azanları
Əqrəb, ilanlar çalıb?

Ürəyini açmağa
Dürüst biri yoxdumu,
Əyri işlər görənlər
İşlərindən toxdumu?

Yaxşıların dostuyam
Allahım başım üstə.
Yamanlar çoxalıbdır,
Hər yerdə dəstə-dəstə.






QƏRİBƏDİR BU HƏYAT

Qəribədir bu həyatın 
hər tərəfi, altı, üstü.
Gah düz olur, gah da əyri 
bacasından çıxan tüstü.

Doğru insan, düz insan var, 
Əyrisi heç ələ düşməz.
Tövbə desə kim harama,
Adı dişə-dilə düşməz.

Qəlbinə şeytan girənlər,
Demək dostdurlar onunla.
Şərəfsizlik qorunmayır
Nə qaydayla, nə qanunla.

Bu ləkəni yumaq olmaz
Heç bir kimyəvi tərkiblə.
Yolun azanlar bilməyir,
Hardadır haqq, hanı qiblə.

Həzər adam olmayandan,
Ləyaqətli, qeyrəti yox.
Satar bir göz qırpımında,
Beləsinin milləti yox.

Bilməyənə nə anladım?
Şərəf, namus ayrı şeydir.
Gözuqıpıqlıq ayrıdır,
Qorxu, kabus ayrı şeydir.






VƏTƏNİ SEV...

Ağıllı insanlar yaxşı bilir ki,
Mayası pozuqlar vətəni sevməz.
Vətənçün canını fəda edəni,
Sərhəddə can verən, bitəni sevməz.

Vətəni sevməyən milləti sevməz,
Çün onun çörəyi dizinin üstə
Yamanlıq, paxıllıq gələr əlindən,
Həmişə yaxşının durar qəsdinə.

Qanı zəhərlənib ana bətnində,
Satar uf demədən müqəddəs nə var.
Dost deyib üzünə gülə də bilər,
Gərəksə min kələk, min hiylə qurar.

Vətəni sev, milləti sev həmişə,
Qoru onu nanəcibdən, sənindir.
Vətən bu günündür, vətən sabahın,
Ötən günün, keçmişin, dünənindir


ADAM OLMAQ ŞƏRƏFDİ

Adamlıqdan danışanın
Adamlığı qəhətdi, bax.
Kişilikdən dəm vuranın
Danışdığı qələtdi, bax.

Yaxşılıqdan söhbət açan
Yaxşı-pisi anlamayır.
Adam kimi danışmayır,
Xoruz kimi banlamayır.



AXTARAR
Kor tutduğun buraxmaz heç,
Göllərin suyu axmaz heç.
Əyri düzə düz baxmaz heç,
Ətrafında mərd axtarar.

Mərdlə dostluq edən deyil,
Dost olub yol gedən deyil.
Vücudu var, bədən deyil,
Özü kimi fərd axtarar.

Yol vurmaq işi-peşəsi,
İçi pislik, dərd guşəsi.
Pozulsa bir gün nəşəsi,
Əxlaqsız, namərd axtarar.

Mikrob düşübsə, qanına,
Nə deyim ki ünvanına?
Yad bir yana, öz canına
Çor axtarar, dərd axtarar.


YAZAQ

Satdılar vətəni südü çürüklər,
Soysuz hayeslərə həmdəm, şəriklər.
Niyə çoxalıbdır üzü dönüklər?
Əxlaqı pozuqdan-şilindən yazaq.

Düşmənlik edənə mən də düşmənəm,
Mübariz, Koroğlu, Əhməd o mənəm.
Sevgili vətənim, onlara tənəm,
Coşacaq gur çayın selindən yazaq.



QƏFİL YAĞIŞ

Yaxaladı yolda qəfil,
Tanrının nur gilələri.
İslatdı hamar yolları,
Daş, mərmərli pillələri.

Yağ bir az da, yağ, ey yağış,
Can ver saralmış otlara.
Can ver dinib danışmayan
Torpaqda dərin qatlara.

O qatlarda xəzinələr,
Neçə tarix,  dəfnə yatır.
Keçmışimiz, dünənimiz,
Saya gəlməz nəsnə yatır.

Yağ, ey yağış, mərhəmətlə
Yumşalt daş olmuş qəlbləri.
Can ver suya həsrət qalan,
Susub duran o ləbləri.

Sən Tanrının həyat payı,
Yağ, payını alan alsın.
Yağ, yezidə pislikləri
Haqqa haqqın nuru qalsın.











BU YAĞIŞIN QƏSDİ AYRI

Bu yağan yağışın qəsdi ayrıdı,
Yuyurdu yollara düşən izləri.
Yağdıqca torpağı, daşı oyurdu, 
Yağırdı pak etsin tozlu düzləri.

Dön geri, torpaqda izin itəcək,
Azarsan yoxsa ki, geri dönəndə.
Silinib tarixin, soyun bitəcək,
Ocağın qaralıb, közün sönəndə.

O ocaq bir elin, soyun ocağı,
Bacası tüstüsuz nəyə gərəkdir.
Odunu ocağa, ocağı elə
Bacanın tüstüsü göyə gərəkdir.

Allahım, hifz elə qoru bu xalqı,
Ocağı üstündə qaynasın qazan,
Cavan nəsillərin toy-büsatinda
Oxusun, çal-çağır eyləsin ozan.

Bu yağan yağışın xeyri var bizə,
Hər gilə, damcısı candı torpağa.
Yağış da, çıskin də, günəş də ay da
Çəkirlər növbəylə bizi sınağa.











UĞUR

Adıntək ömür yolun
uğurlu olsun, Ugur.
Tanrının sevgi payı
Qəlbinə dolsun, Uğur.

Ucal ata öyüdü,
Ana nəvazişiylə.
Vətən qüruru ilə,
İgid-ər vərdişiylə.

Babanın arzuları,
Nənənin sevincisən.
Atanın iftixarı,
Anaya bir incisən.

Əzmlə addımla sən
Xoşbəxt, gözəl illərə.
Dəyərli övlad ol ki,
Adın düşsün dillərə.
















İMTAHAN

Hərfləri bilməyən,
İki uzunqulağa
Arpanı düz bölməyən
məni imtahan edir.
Guya kişinin oğlu 
Özlüyündə qan edir.
Sakit olun, dinməyin,
Axı imtahan gedir!

Sənın kimi çoxların 
göndərdim qanqal yesin.
İstər doyunca yesin,
İstərsə də, durmasın,
Olunca bihal yesin.

Verdiyi sualların
Özü bilmir cavabın,
Savadına, elminə
Nə söyləyim, nə deyim
Bu "hörmətli" cənabın?

Heç kim, heç kəs istəməz
Məcradan çıxsın işi, 
Əngəl, problem olsun.
Şərt deyil, əsas deyil
Mən bilirəm, bilmirəm,
Əsas olan odur ki, 
onun üçün yem olsun!







SAL BİR DAŞAM

Yolçusyam bu yolların,
Gah atlıyam, gah piyada.
Arzularım havalanır,
Gah aşkarda, gah röyada.

Gəlib bu yaşa yetmişəm,
Pisliklərdən yan ötmüşəm,
Əyri yolu düz getmişəm,
Sal bir daşam sərt qayada.

Nə Koroğlu, nə Babəkəm,
Demirəm ki, təkəm-yekəm.
Yüküm ağır, gərək çəkəm,
Nə az deyil, nə ziyadə.


HARALISAN

Soruşurlar, haralısan?
Mən aranlı, həm dağlıyam,
Çox çək-çevir etməyin heç,
Şirvanlı, Qarabağlıyam.

Xırdalandıq, yorulmadıq,
Daşdan keçdik durulmadıq.
Kağız üstə ayırdılar,
Əzilsək də qırılmadıq.

Böldülər şimal, cənuba
O tay, bu tay elimizdir.
Ana dedik bu torpağa,
Türk elimiz, dilimizdir.



ŞƏHİD ANASI

Tək yanma, şəhid anası,
Qat bizi də o ocağa,
At bizi də o ocağa
Yanarıqsa, birgə yanaq.
Qorxamayırıq alışmaqdan,
Bu torpağa qarışmaqdan.
Bir-bir yanaq,
Tək-tək yanaq,
Yanarıqsa, birgə yanaq,
Yanaq, cərgə-cərgə yanaq.


OĞRU ELƏ BAĞIRDI

"Oğru elə bağırdı,
Doğru bağrı yarıldı"
Oğru şeytanlaşdıqca,
Doğru haqqa sarıldı.

Dərs verir  əyri mənə,
Durub mat-mat baxıram.
Haqq axtara- axtara
Ömrü hədər yaxıram.

Hünərin var alışma,
Partlama barıt kimi.
Hünərin var kökləmə,
Qəm üstə sarı simi.

Hirs, hikkəm var içimdə
Məndən betər gündədir.
Düz düzün yanındadır,
Əyri əyri təndədir.


HƏRƏ BİR CÜRƏ XƏSTƏDİR

Əfsuslar bu cəmiyyətdə
Hərə bir cürə xəstədir.
Sağda vardır, solda vardır,
Tək deyil, dəstə-dəstədir.
Biri uzun, biri qısa
Biri də boyu bəstədir,
Hərə bir cürə xəstədir.
Nə yaxşıda, nə yamanda,
Nə aşıqdə, nə heyranda,
Yaddaş deyən heç nə yoxdu.
Yad aldadır, "dost" aldadır,
Harınların doymur gözü,
Fağırların nəfsi toxdu.
Dəyərsizlər çox, Allahım,
Mənim də vardır günahım,
Göz yummuşuq zalımlara,
Gözümüz baxırdı hara.

ÜZÜ GÜLMÜR MİLLƏTİN

Neçə aylar, illərdi ki,
Üzü gülmür bu millətin.
Dünya kardır, kordur yoxsa,
İçindədir dərd, zillətin.

Özgə yanmaz halına heç,
Barı özün bir çarə et.
Düşmən çoxdan aşıb həddin,
Durma, yeri, üstünə get.

Cəsarət et, həmlə eylə,
Başında sındır çanağı.
İş çevirir dost sandığın,
Var burda şeytan barmağı.

Hanı bu torpaq uğrunda,
Can verənlər, baş qoyanlar.
Hanı dünən həvəs ilə
Bünövrəyə daş qoyanlar.

Vaz keçdinmi el-obadan,
Bu qeyrətə sığışarmı?
Vətən sevən igid-ərin
Biçiminə yaraşarmı?

Qarabağda at oynadır
Yurd-yuvasız hay gədəsi.
Quyruğun qısaraq hürür,
Azalmır, artır hədəsi.

O gavurlar, leş eşənlər,
Qubadlını boşaltdılar.
Dinc durmayıb elə ordan
Zəngilana daş atdılar.

Xankəndini alıb ələ,
Xocalını qətl etdilər.
Sonra da it dillərində
Uladılar, hey ötdülər.

İblislər min oyun qurdu,
İz qarışdı, məzhəb itdi.
Şuşa kimi topdağıtmaz
Qala getdi, ədəb itdi.

Xocavənd də çıxdı əldən,
Bu düyünü çözün, açın.
Necə oldu düşdü əsir,
Qartallar oylağı Laçın.

Dədə Şəmşir, elin hanı,
Haylar onu əsir etdi.
Baxa-baxa susub durduq,
Kəlbəcər də küyə getdi.


ÇOX YANILDIQ

Zaman-zaman içimizdə
Yadlar toxum, dən əkdilər.
İstədik gedək irəli,
Ayağımızdan çəkdilər.

Dost dedilər, qucaq açdıq,
Zəhmətimiz hədər oldu.
Çox yanıldıq zəndimizdə,
"Dost" düşməndən betər oldu.

Qanı qana caladılar,
Cırlaşdı peyvənd kökümüz.
Getdi torpaq, söndü ocaq,
Tərpənmədi bir tükümüz.

Ehee..y, ey millət hardasan,
Tülkülər meydan sulayır.
Qeyrət itib, sərvət gedib,
Gör bizi kimlər talayır.

Üzümüzə gülənləri
Özümüzə qardaş bildik.
Ayaq altı qazanlarla,
Tikəmizi niyə böldük?

Gözlərimiz görmədisə,
Qəlbimiz də duymadı heç.
Düşməni çəkdik yuxarı,
O da bizi saymadı heç


DOĞRUDUR YOLUM

Həyat bu qədərmi sərsəmmiş, nədən?
Sənin ağılın yox, mənim də pulum.
Sən zülmət aşiqi, hara gedirsən?
Mən haqqın aşiqı, doğrudur yolum.

Səni bir səhv edib əkmiş əkənin,
O anan bəs niyə doğubdu səni?
Yaşına baxanda az olmasa da,
Hələ tanımırsan dostu, düşməni.

Yalanlar dilinin əzbəri olmuş,
Qonşu da, qohum da bezibdi səndən.
Taleyin zamanın qalmış,
Doğrular əlini üzübdü səndən.

O BİR BAHAR ÇİÇƏYİ

Bənzərsiz, xoş ətirli
O bir bahar çiçəyi,
Dağ döşündən boylanan
Tər güllərin göyçəyi.
Ona yaraşıq verir
Hər yarpağı, ləçəyi.

Ey bənövşəm, boynunu 
Elə burma, bükmə heç.
Yaz da gəlib həsrətin
Dərd eləmə, çəkmə heç.
Təşnələb olsan əgər
Əriməyə amadə 
Bəyaz qardan alıb iç,
Ey bənövşəm, boynunu
Elə burma, bükmə heç.


SƏN ÖMRÜMÜN NAXIŞI

Məlhəm olur ürəyimə
Nazlı yarin hər baxışı.
Nəsə demək istəyirsən,
Söylə gülüm, çəkinmə de,
Sən, ey ömrümün naxışı.

Məni sorğu-suallarla,
İmtahan edib yoxlama.
Cavabını bilmədiyin
Kimsə ilə bölmədiyin
Nə müşkülü, nə bir sirri
Məndən gizlətmə, saxlama!


ÇƏKİR

Bazarda alver edən 
tərəzidə mal çəkir,
Adam var ki gözləri 
bütün günü yol çəkir.
Adam var kabinetdə
İmza atır, qol çəkir,
Dadaş tində oturub  
baxın papiros çəkir,
Samaqonu ya İvan
müxtəsər o rus çəkir.
Adı Məhəmməd kişi
Üzü-gözü qapqara, 
Qır dösəyir damlara,
Yollara asfalt çəkir.





TƏBİƏT DƏ BİZ BİÇİMDƏ

Dörd fəsli var təbiətin,
Hərəsinin öz donu var.
Hər rəngin öz gözəlliyi,
Öz çaları, öz fonu var.

Yazda yaşıl, güllü geyər,
Tumurcuqlayar hər budaq.
Bülbüllər gülə baş əyər,
Anladar eşqin bu sayaq.

Libası nurdandı yayda,
Gözlər mavi dəniz kimi.
Qara torpaqdan boylanar,
Qızıl rəngli o bol zəmi.

Rənginə bax sonbaharın,
Bəzənibdir toya gedir.
Bu görkəmdə heyranların
Varlığına aşiq edir.

Bu da gəlin, bəyaz geyib,
Qış əlindən tutub gəlir.
İçindəki acıları
Gömüb yerə, atıb gəlir.

Təbiətin halı budur,
Ağlayanda yağış dedik.
Yandıranda, donduranda
Bu da bir cür naxış dedik.

Təbiətdə var olmuşuq,
O da bizim içimizdə.
Biz ona bənzədiymizdən,
O da bizim biçimmizdə.

HAQQIMIZ VARMI

Qarnının hayına qalan adamlar,
Korgözlü, karqulaq olan adamlar,
Sizinlə vətəni xoş sabahlara
Nə yazıq, çox əfsus aparmaq olmaz!
Pislikdən, yamandan qoparmaq olmaz.

Qarabağ düşmənin əlində əsir,
Dili yox, qışqırıb haray eyləsin,
Ağrısın-acısın bizə söyləsin.
Ağlımız kəsməyir, niyə dinmirik?
Niyə utanmırıq, niyə ölmürük!

Vətəni göz görə alıblar bizdən,
Uyuyub yatmağa haqqımız varmı?
Dilimiz laldırmı, qulaqlar karmı?
Nə vaxt oyanıb biz haray salarıq,
Nə vaxt torpaqları geri alarıq?

Ağlaýır torpağın çəməni, düzü,
Kişinin olmalı yalnız bir üzü.
Gedəcək bir gün də Xəzər dənizi,
O günü sən bizə göstərmə, Allah,


ÖZÜNƏ BAX O GÜZGÜDƏ

Özünə bax o güzgüdə, ay yazıq,
Içində çəkməkdən çöpə dönmüsən.
Sənə elə gəlir ki, odsan-alovsan,
Səndən qalan küldü, çoxdan sönmüsən.

Seyr eləyib dağ başından aləmi,
Elə bildin çox dahisən, ucasan.
Insan kimi yaşamaqçun gərəkdir
Yaxşıların arxasınca qaçasan.
ŞEYTAN BARMAĞI

Sağda əyri, solda əyri,
Bir qəpiklik yox dəyəri.
Ha de, söylə yox bir xeyri,
Vardır toru, var qarmağı,
Hər yerdə şeytan barmağı.

Boynu yoğun, sifət girdə,
Gözün tamam tutub pərdə.
Diqqətlə bax, özün gör də,
Zülmətdən gəlir qınağı,
Hər yerdə şeytan barmağı.

Yaşı çoxdur, ağlı dayaz,
Hardan gəlib bu yaramaz?
Vallahi heç kəs yoramaz,
O insanlığın yamağı,
Hər yerdə şeytan barmağı.

Quyuya at, diri çıxar,
Sakəri pis, evlər yıxar.
Burnunu hər yerə soxar
Yamanca bəddi ayağı,
Hər yerdə şeytan barmağı.

***
Döyürsən sinənə mən-mən deyirsən,
Sənin “mənin” harda itib, bilirsən?
Sənin lüğətində dost sözü yoxdur,
Sən nələr deyirsən, kimə gəlirsən?



YAŞA İNSAN KİMİ

Yollar uzaq, 
yolçu yorğun.
Otur dincəl, 
çıxsın candan
Yorğunluğun,
 acın, ağrın.
Zaman uzun, 
dünya fani,
Ömür qısa.
Yaşa onu insan kimi.
Qoşulma tülkü xislətə,
Toyuq-cücə 
pusa-pusa.
Quyruğunu 
Qısa-qısa.
Elə yaşa, 
ömür sür ki,
Yorulmasın, 
yarılmasın 
əsla bağrın.
Sal yola,
qoy çıxıb getsin
Yorğunlugun, 
acın, 
ağrın.









MƏNİ

Sağ ol, namərd körpüsü,
Qoy sel aparsın məni.
Öndəkilər yönsüzdü,
Sonda taparsan məni.

Kim nə apardı taxçadan,
Gözləri doymaz axçadan.
Məni sevən bu bağçadan
Dərib aparsın məni.

Başım keçmədi kəndirə,
Fələk göydən daş endirə,
Tanrım, bu yanar təndirə
Istər atarsan məni.

İsrarlıyam öz sözümdə,
Tir axtarma sən gözümdə.
Namərdlik görsən üzümdə,
Bir qultək satarsan məni.















TANRIDAN AŞAĞI

Gördüyümüz Günəş, o Ay,
Şahə qalxan saysız saray,
Etmirəm hay-həşir, haray,
Hər şey Tanrıdan aşağı.

Pillə-pillə vəzifələr,
Bütün başqanlar, əfələr,
Sonsuz ucalan dəfələr,
Hər şey Tanrıdan aşağı.

Elmin aşıb-daşsa belə,
Sərhədləri aşsa belə,
İlham pərin coşsa belə,
Hər şey Tanrıdan aşağı.

Hər olayın öz axarı.
Hər əvvəlin var axırı,
Çək özünü tut yuxarı,
Hər şey Tanrıdan aşağı.

Şükr elə ki, həyatdasan,
Piyadasan, ya atdasan.
Nə olsun ki, üst qatdasan,
Hər şey Tanrıdan aşağı.

O sevgili, mən aşiqəm,
O sevgiliyə layiqəm?
Dediyim sözə sadiqəm,
Hər şey Tanrıdan aşağı.



BAXAN GÖRÜR

Baxan görür 
qovanı da, qaçanı da.
Kasıba əl tutanı da,
Əlindəki son tikəni
Uf demədən alanı da.
Ona zalımlıq edəni,
Ona qucaq açanı da.

Zalım oğlu,
Yığdıqların bəs etmədi?
Öyrətdilər öyrənmədin,
Əməlindən iyrənmədin?
Sən hələ də almaqdasan,
Çapmaqdasan, çalmaqdasan,
Nəfsin hələ pəs etmədi?
Yox, 
Mən qəti bilirəm ki,
Sənin belə suallara 
veriləcək cavabın yox.

Sən bir zalım,
Sən əzazil, rəhimsizsən.
Ipək kimi ürəyin yox,
Ətəyinə əl uzadan, 
bir kimsəyə köməyin yox.

Sən müqəvva, sən qara daş,
Yaxşılığın, səvabın yox.
Ha axtardım, ha aradım,
Sənə bənzər bir babın yox.





DAŞDAN ÇIXAN ÇÖRƏK
Dostum Abbas Savalana 

Tər tökmədən haram yeyən adamlar,
Tərəzini hər gün əyən adamlar,
"Mən-mən" deyib özün öyən adamlar,
Bilməz nədir adi, sadə xörəklər.
Yumşaq olur daşdan çıxan çörəklər.

Əkən bilir, biçən bilir dən nədir,
Halal dadan yaxşı bilir şən nədir.
Günəş nədir, yağmur nədir, çən nədir,
Qanmaz bunu fürsətçilər-zirəklər,
Yumşaq olur daşdan çıxan çörəklər.

Kəramətli özü yeməz, pay verər,
Səxavətli yeyər, həm də yedirər.
Xəsis yeməz, nə pay verər, nə bilər,
Qoy bilsinlər yaltaq, harın, təlxəklər,
Yumşaq olur daşdan çıxan çörəklər.

DAŞ, ELƏ DAŞDIR

Ha yon daşı, cilala,
Kələ-kötür yerlərini 
Ha tumarla, hamarla
Daş yenə də 
daş olaraq qalacaq.

Daşla divar, 
ev tıkilər,
Daş daşıyan bellər 
gec-tez bükülər.
Daş ürəklər 
heç inanma çəkilər,
Çəkilməyən ürəkdə
sevgi olmaz.
QARABAĞIM
Narahatam, Qarabağım,
Səni yağıdan almadım.
Məndən razı, narazısan?
Bilmirəm!
Mən "mən"dən razı qalmadım,
Səni yağıdan almadım.

Bizim olmusan, bizimsən,
Sən dildə əzbər sözümsən.
Desəm ki, iki gözümsən,
Sual edə bilərsən ki,
Nədən vəfalı olmadım,
Səni yağıdan almadım?

Bu nə dərddi, nə azardı,
Nə alverdi, nə bazardı?
Sual etsən haqqın vardı,
Niyə düşmənin canına
Qorxu, vəlvələ salmadım?
Səni yağıdan almadım?

Ey gözəlim, Qarabağım,
Ey cənnətməkan torpağım,
Ey başaqaxınc, qınağım,
Niyə uğrunda döyüşüb
Zəfər, qələbə çalmadım,
Səni yağıdan almadım?








NİYƏ KEÇİM

Adam var ki, baş ağrıdır,
Baş da var ki, daş ağrıdır.
O baş üçün keçmək olar,
O daş üçün keçmək olar, 
Adam üçün niyə keçim?

Sular yenə lillənibdir,
"Dilsiz"lər də dillənibdir.
Sular bulana da bilər,
Dilsiz də hətta dillənər,
Pis-yaxşını necə seçim?

Düşmən gizli, düşmən üzdə,
Dağda, düzdə, var dənizdə.
Şər qatılanda içinə,
Deyilsə kimsə vecinə,
Bu necə bir ölçü, biçim?

Quyumuza daş atdılar,
Aldadıb hey baş qatdılar.
Guya kimsə ağıllıdı,
Millətin gözü bağlıdı?
Yanır çölüm, yanır içim.

Dil tök, onu hərdən yağla,
Yalnız öz halına ağla.
Keç yanımdan, məni görmə,
Yanğın verdin, suyu vermə,
Versən axı necə içim?

Zamandan qalırıq geri,
Öndədir hətta sərsəri.
Tərpəndi bizdən də zirək,
Saçımızı yoldu külək,
Topa-topa, əlçim-əlçim.
YOX KİMİYİK

Doğru, dürüstlüyundənmi,
Sərrast, səlistliyindənmi, 
Asdılar sözümü dar ağacından.
Qələmim qəmdən əridi,
Biganəlikdən çərlədi,
Öldü bir gün də acından.

Tox bilməz ki ac nə çəkır,
Bəlamız bu bilməməkdə.
Körpüləri yandıraraq,
Özümüzü qandıraraq,
İnsanlığı unudaraq
Tıkəmizi bölməməkdə,
Bəlamız bu bilməməkdə.

Dədəm Qorqud qopuzunun
Gərilmiş sarı simiyik.
Pərdələrindən ucalan
Şux nəğməsi, dərd-qəmiyik.
Gözümüzü döyə-döyə,
Yalandan don geyə-geyə,
Zəhər, ağu yeyə-yeyə,
Yaşayırıq, tox kimiyik,
Varıq, amma yox kimiyik.











BU ŞƏHƏR-BİZİM ŞƏHƏRDİ

Bu şəhər-bizim şəhərdi,
Küçələri insan dolu,
Dörd tərəfə vardır yolu.
İnsanların arasında
Ğüləni var, qəmlisi var,
Çoxu da ki, birtəhərdi.
Bu şəhər bizim şəhərdi.

Xarici adla yazılan
Dükan, market, butiki bol.
Gərəkli ağac yerinə
Əkilibdi gör neçə kol.
Yazdığım təzə xəbərdi,
Bu şəhər bizim şəhərdi.

ÜRƏYİM

Yox elə gün sızlamasın,
Qübar etməsin ürəyim.
Yox elə gün rahat olsun,
Gilə-gilə əriməsin
Pərvanəsiz şəm ürəyim.

Boş olsaydı nə vardı ki,
Daş olsaydı nə vardı ki,
Ağrı bilməz, qəm çəkməzdi.
Onun haqsız çəkdiyini
Cümlə bu aləm çəkməzdi.

Daş asılıb yaxasından,
Məhrum gecə yuxusundan.
Sakit olan bir vaxtı yox,
əzəldən də heç baxtı yox.
Ağrı-acı, dərdi-səri
Nədən edib cəm ürəyim
ƏYRİLİKDƏ DÜZ GÖRDÜNMÜ

Insan oğlu kimliyini
Göy də bilir, yerdə bilir.
Yaxşı-yaman nəyin varsa,
Xeyirxah da, şər də bilir.

Mərhəmətdən danışırsan,
Bir kimsəyə əl tutdunmu?
Yardım edib kimsəsizə
Gecələr rahat yatdınmı?

Oddan kül törəyib sonda,
Kül altında köz gördünmü?
Düzün düzü göz önündə,
Əyrilikdə  düz gördünmü?

“Əl məndən, ətək səndən”
Dua edib yaxşı kəslər.
Namərd olanlar içində
Kin-kidurət, pislik bəslər.

Ey paxıllıq, qibtə edən
Bu dərd səni öldürəcək.
Ey yalançı, özün güdən
Düz yerini bildirəcək.











ŞAİRSƏNSƏ, ŞEİR YAZ

Şairsənsə, şeir yaz,
Baş qoşma qeyri işə.
Haqqı gör başın üstə,
Hə demə əyri işə.
Sözü çəkmə bazara,
Düşmə bu yol-güzara.
Düşsən belə azara,
Çətin bu halın sənin 
Bir də dönə, dəyişə.

Şairsənsə, şeir yaz,
Əl-ayağa düşmə heç.
Atılma hər qazana,
Əllərdə çömçə olma,
Qovrulma heç, bişmə heç.
Sənə yazığım gəlir,
Dəyərsizin birinə
Dastan, şeir yazırsan.
Doğru yoldan azırsan,
Diri ikən özünə 
Niyə məzar qazırsan?
Xislətində əyilmək,
Baş əymək də var imiş.
Bu kişilik meydanı,
Demə sənə dar imiş.

Şairsənsə, şeir yaz,
Təbiətdən, ağacdan,
Saralan yarpaqdan yaz.
Yolun azandan deyil,
Oyun pozandan deyil,
Çalış doğru-haqdan yaz,
Daşdan yaz, torpaqdan yaz.


SEVİNDİ QƏLBİMİZ

Yorsa da yollar bizi,
Çox sevindi qəlbimiz.
Başımız üstə oldu
Bu səfərdə Rəbbimiz!

Solda düzən, sağda dağ,
Palıdlıqda buz bulaq.
Gəldik ki, olaq qonaq,
Bəlkə coşdu təbimiz.

Heyran oldum elinə,
Şirin-şəkər dilinə.
Baxıb çiçək-gülünə,
Fərəhləndi qəlbimiz.

Dağın başı qarlıdı,
Möhtəşəm, vüqarlıdı.
Bağ-bağatı barlıdı,
Bu da məlhəm, həbimiz.

Hər yan gözəldi, gördük,
Nərgiz, bənövşə dərdik.
Sevən bir ürək verdik,
Pıçıldadı ləbimiz.











MEYMUNU YADINA SALMA

Mənə xatırlatdın dünən birini,
Göstərdin ünvanın, dəqiq yerini.
Heç zaman sən ona vermə sirrini,
Meymunu yadına salma, qardaşım.

Nəfsinin quludu dediyin adam,
Bir zaman yaxındım, indisə yadam.
Belə birisinin canına qadam,
Meymunu yadına salma, qardaşım.

Onun nə dostu var, nə də qardaşı,
Baxma ki, altmışı keçibdi yaşı.
Cəmiyyət neynəyir belə əyyaşı,
Meymunu yadına salma, qardaşım.

Cibini soyacaq gündüz-günorta,
Özünü etməsən əgər sığorta.
Görürəm yamanca getmisən “çorta”,
Meymunu yadına salma, qardaşım.

Çox tülkü görmüşəm, beləsini yox,
Əyrilər kamandır, doğrularsa ox.
Bu yüzdən biridi, bəlkə də lap çox,
Meymunu yadına salma, qardaşım.











BİZƏ İNDİ DƏLİ GƏRƏK

Ağıllılar yordu bizi,
Usandırdı, qırdı bizı.
Asta dedik duymadılar,
Bizə səsin zili gərək!
Bizə indi dəli gərək!

Ağıllılar ağıl verdi,
Bizi uşaq, çocuq gördü.
Nazlarıyla çox oynadıq,
Bizə düşmən ölü gərək!
Bizə indi dəli gərək!

Hanı Eyvaz, qoç Koroğlu,
Niyə qaldıq qolu bağlı,
Düşmən od-alov olubdu,
Bizə onun külü gərək!
Bizə indi dəli gərək!

Qara pencəkli əmilər,
Zirehli-toplu gəmilər
Əsla xeyir gətirmədi.
Bizə dağın kəli gərək!
Bizə indi dəli gərək!

Tüpürüm o ağıla ki,
O əfsanə, nağıla ki,
Bu milləti oyatmadı.
Bizə mərdin əli gərək!
Bizə indi dəli gərək!

Dəli mərddir, dəli fərddir,
Dəli qala, dəli səddir.
Bizə dəli çılğınlığı,
Bizə dəli dili gərək!
Bizə indi dəli gərək!
Mən dəliyəm, siz də gəlin,
Dəli olmaq nədir bilin.
Bizə vətənin hamısı-
İçərisi, çölü gərək!
Bizə indi dəli gərək!

İSTƏSƏN
Saç-saqqalın ağlığı 
ağsaqqal olmaq demək deyil

Ağ saçına sürt kömürü,
Artırdın bəlkə ömürü.
Verilən dəmir-dümürü
Ölüncə gəzdir istəsən.

Var hovuzun, var çəmənin,
Yaman çoxalıbdı tənin.
Möhür sənin, imza sənin,
Fağırı əzdir istəsən.

Qardaş olmusan iblisə,
Bəxtində var çox hadisə.
Yan-yörəndə kim var isə, 
Cərgəyə düzdür istəsən.

Sevirsən dava-dalaşı,
İstəmirsən heç barışı.
Neynirsən dostu-sirdaşı,
Özündən bezdir istəsən.

Əl çəkmə pisdən nə badə,
Çox qəliz ol, olma sadə.
Dost əlindən içmə badə,
Məşuqə süzdür istəsən.


ÖMÜR  YÜKDÜR 

İnsan oğlu var olandan
Daş-kəsəkli, kələ-kötür, 
əyri-üyrü yollar keçir.
Dərə, təpə dağdan aşır,
Çörək kəsir insanlara,
Sərin bulaqlardan içir.

Xəyal edib düşündükcə
İsti-isti, təzə-təzə
Ürəklərə nələr damar.
Bu torpaqdan boy qaldıran,
Ağaçın da, yoncanın da
Rişələri damar-damar.

Həyat sirli, müəmmalı,
Ömür yükdür çəkən üçün.
Ümid ən yaxın həmdəmi,
Tanrıya göz dikən üçün.













BİR AZ DÜŞÜN

Əvvəl qırıb qəlbimi,
Sonra demə, bağışla.
Mənmi günahkar oldum?
Baxma sualla dolu
Müəmmalı baxışla.

Bir az düşün, fikirləş, 
Sən gecikdin yoxsa mən?
Yaxşı düşün, tələsmə!
Suallar çox, cavab az,
Qərar çıxarma həmən.

Gözəl yaratmış səni,
Aləmlərin sahibi. 
Bir az mərhəmətli ol,
Acı sözə öyrətmə
Nə dilini, nə ləbi.

Günlər tez ötdü keçdi,
Payız döndü, qış oldu.
Dərd daşıyam tarixin,
Içimdə min acı var,
Sanma halım xoş oldu.



 








ƏVVƏL VƏFA, SONRA ŞƏFA

Eşqim vardır dağdan uca,
Tarixdən də ahıl, qoca.
Axşam, səhər, il boyunca
Mərhəmət et, etmə cəfa,
Əvvəl vəfa, sonra şəfa.

O canandır, mən aşıqəm,
Ona heyranam, sadiqəm,
Görən bu eşqə layiqəm?
Çiyin üstə vardır qafa,
Əvvəl vəfa, sonra şəfa.

Qəlb vurduqca nigaranam,
Çətin bir də mən yaranam.
Məhəbbətim vətən, anam,
Əziyyət etməm ətrafa,
Əvvəl vəfa, sonra şəfa.

Məhəbbət Tanrının payı,
Oylağı qəlbin sarayı.
Aşiqlər bilir olayı,
Görmək üçün seyri-səfa,
Əvvəl vəfa, sonra şəfa.

Sevgi iki qəlbin odu,
Şirin, acı olur dadı.
Onun əlacı, imdadı
Sən bilməzsən, ey bivəfa,
Əvvəl vəfa, sonra şəfa.

Eşq, məhəbbət, sevgi ilə,
Yar olasan bir gözələ.
Çox sözüm var qəlbdə hələ,
Yazsam yetərmi sərrafa?
Əvvəl vəfa, sonra şəfa.
QATMA MƏNİ ÖZÜNƏ

Qatma məni özünə,
Tutma məni üzünə.
Mən insanam, sənincün
Sipər, ələk deyiləm.
Səni deyə bilmərəm,
Mən fırıldaq, oyunbaz,
Nə də kələk deyiləm.
Eşit, ey kar, kor “adam”
Sənin yalanlarından, 
sənin talanlarından
yorulmuşam, bezaram.
Mən yoxam bu əməldə,
Bu cərgədə, təməldə.
Deyirsən ki, mən deyən, 
Mənim diqtəm ilə yaz.
Xeyir, əsla, heç zaman 
sifarişlə yazmaram,
səndən milyonu  olsa,
Düz yolumu azmaram.















QIŞ KƏSDİRDİ QAPINI

Payız çıxıb getməmiş 
qış kəsdirdi qapını,
Yarıgerçək, zarafat 
təbiət də beləcə 
dəyişibdi çapını.

Ağaclar gəlin kimi 
geyinibdir bəmbəyaz,
Şair, götür qələmi 
qışa yeni nəğmə yaz.

Qışın şaxta-boranı var,
Sazağı var, ayazı var.
Kiçik çilə çıxar-çıxmaz
Sırada güllü yazı var.

Insanlar dəyişməsin,
Ürəklər üşüməsin.
Yoxsa qalmaz nə inam, 
nə insanlıq duyğusu,
Budur sözün doğrusu.












BU NƏ BİRLİKDİ

Deyin, bu nə birlik belə,
Nə toplumdu, nə heyətdi?
Gördüyümüz həqiqətdi,
O yerlibaz, bu qohumbaz,
Deyin, bu nə cəmiyyətdi?
Deyin, bumu ədalətdi?

O əzilən şəkilidi,
Astaralı, bakılıdı.
Şəkil kimin şəkilidi?
Qüdrət, Fazil illərdi ki,
Bu millətin vəkilidi.
O yerlibaz, bu qohumbaz,
Deyin, bu nə cəmiyyətdi?
Deyin, bumu ədalətdi?

Şek müdiri o bölgədən,
Sahibkarlar o cərgədən,
Qələmləri süpürgədən,
Bezib millət bu qədərdən,
Bu qismətdən, bu kədərdən.
Deyin, bu nə cəmiyyətdi,
Deyin, bumu ədalətdi?

Bu milləti ayırmağı,
Barmağına sarımağı,
Hər işdə bir şər barmağı,
Peşə etdiz, ya adətdi?
Deyin , bu nə cəmiyyətdi,
Deyin, bu nə ədalətdi?





AXTARIR

Diqqət ilə ətrafa bax,
Hamı düzlük, düz axtarır.
Odu külə döndərən kəs
Kül içində köz axtarır.

Min hiyləylə baş qatanlar,
Mərd kəslərə daş atanlar,
Torpağı yada satanlar
Ayrı cığır, iz axtarır.

Vətəni sevməyən kəsin,
Ürəkdə qoyaq həvəsin.
Çıxartmasın əsla səsin,
Riyakardı, söz axtarır.

Fəda deyilsə torpağa,
Verməz sinəsin qabağa.
Adam gəzir yarınmağa,
Söykənməyə miz axtarır.


TORPAQ AĞLAYIR

Qarnının hayına qalan adamlar,
Korgözlü, karqulaq olan adamlar,
Sizinlə vətəni xoş sabahlara
Nə yazıq, çox əfsus aparmaq olmaz!
Pislikdən, yamandan qoparmaq olmaz.

Qarabağ düşmənin əlində əsir,
Dili yox, qışqırıb haray eyləsin,
Ağrısın-acısın bizə söyləsin.
Ağlımız kəsməyir, niyə dinmirik?
Niyə utanmırıq, niyə ölmürük!

Vətəni göz görə alıblar bizdən,
Uyuyub yatmağa haqqımız varmı?
Dilimiz laldırmı, qulaqlar karmı?
Nə vaxt oyanıb biz haray salarıq,
Nə vaxt torpaqları geri alarıq?

Ağlaýır torpağın çəməni, düzü,
Kişinin olmalı yalnız bir üzü.
Gedəcək bir gün də Xəzər dənizi,
O günü sən bizə göstərmə, Allah,
Qoyma adımıza yazılsın günah!


DÖYÜNSÜN O ÜRƏK

Döyünsün o ürək, çalışsın hələ,
İçində sevgisi tükənməyibdir.
Nə qədər ağrılar, acilar dadıb,
Amma döyünməkdən çəkinməyibdir.

Ürək var daş deyil, daşdan betərdi,
Ürək var həsrətdən parə-parədir.
Ürək var içində kin-kidurəti,
Ürək var bir dastan eşqə çarədir.

Ürək var sadəcə bir parça ətdir,
Ürək var gözəldir, sanki cənnətdir.
Gözəl ürəklərdə bir dünya sevda,
Ürək var duyğusuz, söz də qəhətdir.

Hər ürək bir adın isti ocağı,
O adı əzizlər, o adı bəslər.
Yaxında, uzaqda olsa da belə,
Sevilən ürəklər bir-birin səslər.



ƏLDƏN GEDİB 

Əldən gedib torpaq-vətən,
Artır hər gün ölən-itən.
Yoxmu bir imdada yetən?
Qismətimiz, olub əzab.

Əxlaq itib,namus çöldə,
Məddahlıq şüardı dildə.
Külli-ixtiyar bir əldə,
O əldən də umma səvab.

Kef-damaqda əqli çaşlar,
Dumanlıdır o boş başlar.
Biz susuruq, dinir daşlar,
Zayların fikri mey-şərab.

Itə bax, quyruq bulayır,
Məharətlə yan yalayır.
Sahibi çalıb-talayır,
Içir sirab, yeyir kabab.

Tariximi haylar yazır,
Ayaqların altın qazır.
Yetər, bunlar yolun azır,
Kimə gərəkdir bu kitab?

Əl atdı tülkü hiyləyə,
Tuş gəldi fağır gülləyə.
Millətim düşdü tələyə,
Bizimlə oynadı tüllab.

Şəhid qanı batmamalı,
Millət daha yatmamalı,
Tarixi unutmamalı,
Yoldaş tapaq münasib-bab.

Daşım düşüb küt başlara,
Dostum, qoşul yoldaşlara.
Ərlik yazdır yaddaşlara,
Haqq yoluna çilə gülab.

Satdı bizi o hay dığa,
Zatıqırıq o zay dığa.
Günlərini get say, dığa,
Siqaretə vur son qullab.

MEŞƏBƏYİ
Ana təbiətin durub qəsdinə,
Ovçu Pirim ilə mırt meşəbəyi.
Qənim kəsiliblər elə bil ona,
Onlardan öyrənə bilərik nəyi?

Bütün günü hey vurnuxur, dolaşır,
Ovçu Pirim maral, ceyran ovlayır.
Canavarın, çaqqalın yox dincliyi,
Hiyləgər tülkünün özün tovlayır.

Meşəbəyi ağaclara toy tutur,
Kəsib satır ağacları, kef edir.
Maşın alıb, villa tikib özünə,
Ildə neçə ölkə gəzir, bərk gedir.

Ovçu Pirim, “ovun qanlı” deyərək,
Sanki ona bəraət də verirlər.
Onunla oturub yeyib-içirlər,
Kef-damaqda belə ömür sürürlər.

Yaxın-uzaq həndəvərdə bilən çox,
Meşəbəyi ağasıdı işinin.
Çörək kəsib dollarlı əmilərlə,
Hörməti var, izzəti var kişinin.


HEYF MƏNİM ZƏNDİMƏ

Nə mollası molladı,
Nə də alimi alim.
Allahsızı bir yana,
Dindarı ondan zalim.

Vicdan nədir bilməyən,
Niyə mollabaşıdı?
Niyə qaysaq bağlamış
Yaramı o qaşıdı.

Kitab oxumadınmı?
Vicdan bir həqiqətdir!
Bildiyin inkar etmək,
Şərəfdi, ləyaqətdir?

Heyf mənim zəndimə,
Gör kimlərə inanmış 
Allahla aramızda
Bir vicdansız dayanmış.

Tarix yazan o alim
Bu millətdən deyilmiş.
Külək hara əsmişsə,
O da ora əyilmiş.

Vay halına, ey millət,
Oyuncağa dönmüsən.
Alov idin, od idin,
Niyə indi sönmüsən?

Qoynumuzda heç demə
Əqrəblər bəsləmişik.
Kimlərə ümid edib,
Kimləri səsləmişik?

NƏ OYUNDUR

Nə oyundur anlamıram, bilmirəm,
Uzanıb əlləri göyə oğrunun.
O qədər özünü məsum göstərir,
Sözü yox deməyə məsum, doğrunun.

Yalan deyir utanmadan, yallanır,
Yalanlardan xumar olur, hallanır.
Ağasının ətəyindən sallanır,
Millət çəkir acısın bu ağrının.

Bu millətin çoxdur igid, qoçağı,
Vətən yaxsılarçun açar qucağı.
Qarşımızda diz çökdürək alçağı,
Yarılsın qorxudan başı bağrının.





















SÖZDƏN QURDUM SARAYI

Aylarımı illərimə caladım,
Yavaş-yavaş, pillə-pillə ucaldım.
İllərimlə ocağımı qaladım,
Bu ocağın istisində qocaldım.

Sözdən qurdum özümə bab sarayı,
Dəbdəbəli imarəti neynirəm.
Tanrım özü bəxş eləyib bu payı,
Başa qaxınc hər hörməti neynirəm.

Dost seçmişəm milyonların içindən,
Yalvarıram, qəlp çıxmasın, Allahım.
Sevgi ona layiq olanlarındır,
Can dediyin qəlb yıxmasın, Allahım.

Vətən sevmək ilahidən vergidir,
Hər "kişi"yə nəsib olmaz deyirlər.
Ürəyimiz sevgilərə sərgidir,
Bu sərgidə qəlb sahibin öyürlər.

Hay verin səsimə, hay verin, haydır,
Vətən mənim, mən vətənin, varmısiz?
Bu nə övlad, nə yanaşma, olaydır,
Vətən darda, tapdaq altda, karmısız?










DAĞ DAĞA RAST GƏLMƏZ...
  Doğru deyiblər ki, dağ dağa rast gələməsə də, insan insana rast gələr. Mən onu kiçik yaşlarımdan tanıyıram. Yay tətili olanda biz ailəliklə Tircana gedirdik. O vaxtlar ab-hava bir başqa idi. İnsanlar daha səmimi, daha istiqanlı idi. Nurməmməd Osmanovu da elə o zamanlardan tanıyıram. Sıx qara saçları ona çox yaraşırdı. Nurməmmədi səhv etmirəmsə son dəfə 70-ci illərin əvvəlində görmüşəm. Elə həmin zamandan Nurməmməd Rusiyanın Sankt-peterburq şəhərinin ətrafındakı qəsəbələrin birində yaşayır.
Təxminən 48 ildən sonra Fb-də onunla yenidən görüşdük. 

Bir neçə sualım var, yazım, Abı,
O şəvə saçları harda itirdin.
Yaşının mükəmməl çağındasan sən,
İlləri qürbətdə necə ötürdün!

El-oba bilirdi sanbal-çəkini,
Talemi dəftərə yazdı ikini.
Dünyanın bu qədər ağır yükünü
Çiyninə de necə aldın, götürdün?

Soruşum, xətrinə bir dəyən oldu?
Tərəzi gözünü ya əyən oldu?
Yoxsa ki haqqını bir yeyən oldu?
Vətənlə sevdanı sona yetirdin!?
           











             DEYILƏM

Elə zənn eyləməyin aşiqi dövran deyiləm.
Gördüyüm gözəlliyə mən baxıb heyran deyiləm.

Sevərək yaratdı Tanrım, nəyi vardı aləmin,
Mən necə söyləyim O Canana ki, can deyiləm.

Dostuyam doğru kəsin, doğru işin, doğru nə var,
Yolunu azmış olan haqsıza dərman deyiləm.

Adıma hədyan deyənlər tapılar, inanmayın,
            Çünki haqq aşiqiyəm, mən həmin "Ümman" deyiləm!


             OLMUR

Allah, özün yardım elə, bəndələrdən kömək olmur,
Təkcə gümanım sənədir, kimsəyə söz demək olmur.

Elə söz var zəhər kimi, qanan üçün baldan şirin,
Elə söz var şəkkəri-bal, istəmədən yemək olmur.

İnsanlara can demişəm, dönüb zəhrimar deyiblər,
İnsanlıq bilməyənlərdə mərhəmətli ürək olmur.

Insan var ki, yar sinəni, əyləşdir qəlbin taxtında,
İnsan var ki, nə ölüyə, nə diriyə gərək olmur.

Hər kəs gərək öz babını tapıb dostluq, ülfət edə,
Ümman, başqa birgəlikdə nə əl, nə də ətək olur,






İSTƏMƏ

Yox mənimlə ortaq malın, kartofu bir ton istəmə!
Demə, olsun bu son dəfə, nə ilk, nə də son istəmə!

Abır, həya yaxşı şeydir, gündə min libas geyirsən,
Kimdən istəsən istə sən, gəlib məndən don istəmə!

Nə bankirəm, nə tacirəm, gəlib düşmə ayağıma,
Nəinki məndən yüz manat, nə əlli, nə on istəmə!

Çıx efirə elan elə, yoxdur sənə imdad edən,
Get alginən rejissordan, məndən mikrofon istəmə!

Get yazdır öz həyatını kitab eylə, ver satışa,
Kitabına üzlük üçün sən məndən karton istəmə!

“İzveni” sən, çox “prasti”, məni narahat eləmə,
İgiliscə “ay əm sorri”, firəngcə “pardon”, istəmə!

Sənə nəinki araba, uzunqulaq da vermərəm,
Rus dilində yalvarma heç, nə loşad, nə kon istəmə!

Ümman adi şair baba, söz qoşur yaxşıya, pisə,
Sənin üçün yoxdur məndə lapşa, makaron istəmə!












İSTƏYİRƏM

Açıb sənə əllərimi, Tanrım imdad istəyirəm.
Vətənimi, türk elini azad, abad istəyirəm.

Harayımı eşit mənim, Sən ümidim, pənahımsan,
Yaranışdan necə vardı, o cür abad istəyirəm.

Maşınların tüstüsündən boğuluruq, məhv oluruq,
Nə “Mersedes”, nə də “Sanni” Bozat, Qırat istəyirəm.

Düşünməyim əlim çatmır, paxıllığım var canımda,
Xeyir, tamam yanlış fikir, doğru həyat istəyirəm.

Bu saraylar, imarətlər göz oxşayır şübhə də yox,
Ümman, həyət mağarında şənlik, büsat istəyirəm.


OLSA DA

Namərd əlindən içmə su, dərdinə dərman olsa da,
İnanma sən hər yetənə, görkəmi insan olsa da.

Hər sözünün bil yerini, hədər danışma heç zaman,
Ürək açma hər insana, söhbəti səhman olsa da.

Hər məqamın öz hokum var, həkk elə sən yaddaşına,
Yetəcəkdir vüsal dəmi, ayrılıq, hicran olsa da.

Əgər keçsə ömür hədər, sanma günahkardı zaman,
Məqsədinə aqil çatar, hər necə dövran olsa da.

Heç bir zaman etmə günah, fikrini ver yaxşılığa,
Öz sözünü deyər Ümman, hansı yer, məkan olsa da.



BƏS ETMƏDİ

Özünüzü bu millətə caladınız, bəs etmədi?
Bu millətin sərvətini taladınız, bəs etmədi?

Yaltaqlana-yaltaqlana girişdiniz bu millətə,
Bizim yaltaq tülküləri yaladınız, bəs etmədi?

Gözlərimiz baxa-baxa bizi atdınız qazana,
Altında da gur bir ocaq qaladınız, bəs etmədi?

Yeyə-yeyə sərvətləri harınlayıb, çox şişdiniz,
Çaqqal kimi ağzı göyə uladınız, bəs etmədi?

Bir bəlasız başımıza, Allah bizi hifz eləsin,
Bu milləti gicitkəntək daladınız, bəs etmədi?

Çox yağılar yola saldıq, açıq-aşkar cəhənnəmə,
Qarşımızda bu meydanı suladınız, bəs etmədi?

Bu millət də, el də bizim, sizin burda nəyiniz var?
Ümman deyir, bu torpağı şumladınız, bəs etmədi?















OLMUSAN

Diqqət ilə bax özünə, heç kim idin, var olmusan.
Çör-çöp idin, indisə, kül altında qor olmusan.

Var ikən də, yox kimiydin, sən özünə layiq idin,
Bu gün bir az tanınmısan, ilk bəhər, nübar olmusan?

Səndə sənət, səs olmayıb, dinləyənə bəs olmayıb,
Atılmısan bu meydana, bəlkə sənətkar olmusan?

Tez-tez dəyişib işini, orda-burda dolanmısan,
Bir gün gələr eşidərik, bir mömin, dindar olmusan.

Heç özünü yorma nahaq, sənin yerin deyil bura,
Zaman olar soraq gələr, yaxşı cumadar olmusan.

Ümman, qartal qıy vuracaq, uca dağlar, səma onun,
Sual eylə, bir də soruş, ey yarımçıq, kar olmusan?

GETDİ

Böldülər ana torpağı, Şimal qaldı, Cənub getdi.
Düşmənlər çatdı məqsədə, göz dağı bir məhbub getdi.

Yadlar atdı imzasını bu torpağı bölmək üçün,
Söndü millətin atəşi, döyüşmədən məğlub getdi.

Xətainin qılıncını parlatmışdı o al günəş,
Şəfəq saçdı o son dəfə, heyf, etdi qürub, getdi.

Bağladılar sərhədləri, həsrət çəkdi qohum-qardaş,
Hərdən-birdən gizli-gizli o taya bir məktub getdi.

Bu milləti çox əzdilər, Şah o tayda, ÇEKA burda,
Ötən illər bir-birindən nə “xoroşo”, nə “xub” getdi.

Dedilər farsdı Şəhriyar, nə böyük iftira, Ümman,
Heydərbaba, salam dedi, türk elinə mənsub getdi.

HANI

Ətrafıma saldım nəzər, axtardım Vüqarım hanı?
Qışın bu oğlan çağında qəlb oxşar baharım hanı?

Yaradandan bəxşiş idi, Yaradan da aldı onu,
Mənə arxa, qürür idi, bu günsə qübarım hanı?

Ağır idi ahıl kimi, bir müdriklik vardı onda,
Getdi ağzımın dadı da ilk bəhər, nübarım hanı?

Yaxşı təbi, əl işləri musiqidə qönçə idi,
Əla duyurdu aləmi rəssamım, memarım hanı?

Bu gün də sən yanımdasan, ürəyimdə, canımdasan,
Bilə-bilə soruşuram, dilimdə şüarım hanı?

Sən göydəsən, mənsə yerdə, yerin daim uca olsun,
Məsum-məsum gəzir gözüm, mənim ahu-zarım hanı?

Ötəcək qış, ötəcək yaz, təkcə ötməz qəmim mənim,
Axtaracaq gözüm hər an, bəs mənim Vüqarım hanı?












BELƏDİR

Ali yaranmış insan, səliqə-səhman belədir,
Ta əzəldən var olan Yerlə, Asiman belədir.

Tanrının elmi bizə Quran ilə nazil olub,
Dərsini aldı bəşər, oldu müsəlman, belədir.

Qarışıq olmasın damarda qanı doğru kəsin,
Çürüyər, dövr eləməz, al qırmızı qan belədir.

Şusasa su verirsə, yarı bölürsə tikəsin,
Doğrudur tutduğu yol, həqiqi insan belədir.

Ürəyi şan-şan olur görəndə biçarə birin,
Tanrının bəndəsidir, bu Telman Ümman belədir.


MƏN

Gəzmişəm, dolanmışam saysız kəndi, çox şəhri mən,
Çəkmədim heç bu qədər əziyyəti, nə qəhri mən.

Günəşin nuru ilə mənzilə varmış Hörmüz,
Zülmətə aşiq olan, nurdan qaçandır Əhrimən.

Ağılı başda olan cəm ilə xoşdur həmişə,
Neynirəm  zəhər yayan  insan dolu bir dəhri mən.

Bir kərə şəkkəri-bal eyləmədin sən dilini,
Nə qədər udum axı bunca zəqqum, ya zəhri mən.

Dünya min müşkül içində, şeytanın ağlı qaçıb,
De, necə dözüm, Ümman saysız müşkülü, sehri mən.



                     İSTƏMİRSƏ

Mən o canı neynirəm, cananı istəmirsə,
Nə söyləyim canana, hər canı istəmirsə.

Varam haqqın yolunda, kimsə azdıra bilməz,
O kəs zülmət aşiqi,  ürfanı istəmirsə.

Vətən anamdır mənim, sərhədi yox sevgimin, 
Vay halına qəlbsizin, heyranı istəmirsə.

İnsanlıqdan uzaqlar qarışdırıb dünyanı,
Mən necə anladım ki, səhmanı istəmirsə.

Dostumdu, qardaşımdı dəyərli insan oğlu,
Eyb eləməz nanəcib Ümmanı istəmirsə.

                     VƏTƏN DARDADIR

Vətən neçə illərdi əzab çəkir, dardadır,
Onunçün can verəcək oğulları hardadır?

Qarabağın kəndləri, küçələri inləyir,
Ağdam, Füzüli dərddə, Şuşa intizardadır.

Kəlbəcər qan ağlayır, Laçın yiyəsiz hələ,
Xocalı dərd içində, Şuşa ahı-zardadır.

Hanı qeyrət çəkəcək oğulların, ey vətən,
Şəhid oldu nə qədər, nə qədər bazardadır?

Vətənə igid gərək, qurtuluşu gücdədir,
Nə siyasət adamı, nə də ki, dindardadır!

Zaman durmadan keçir, aparır bizi, Ümman, 
Millət oyun içində, vətən düşüb tordadır.

OLAQ

Can deyək canana ki, aşiqi-dövran biz olaq,
Gün doğar bəxtimizə, bəxtəvər insan biz olaq.

Şükr edək xəlq edənə can onun, canansa bizim.
Canımız fəda Ona, canan Odur,can biz olaq.

Insanı yer üzünün alisi-əşrəf yaradıb,
Öyrənək elmimizi alimi-ürfan biz olaq.

Illəri, əsrləri arxada qoymuş soyumuz,
Damlalardan cəm olan ən dərin ümman biz olaq.

Cəm edək yer üzünün cümlə bəşər övladını,
Bacarsaq, Ümman əgər dərdlərə dərman biz olaq.


ŞAİRLƏR

Söz ilə oyanar, yatar şairlər,
Dərd-sərin söz ilə atar şairlər.

Şair haqq adamı, əyri yol getməz,
Zirvəyə haqq ilə çatar şairlər.

Qəlbləri oxşayar, sevgi dəmində,
Hər rəngə min ahəng qatar şairlər.

Haqqı sevənləri ərşə ucaldar,
Asiyə zəhrimar satar şairlər.

Söz versə, sadiqdir, danmaz heç zaman,
İsrarla sözünü tutar şairlər.

Sözdür qidası da, suyu da, Ümman,
İlhamı olmasa, batar şairlər.
                        EY NƏSİMİ, CAHANI TUTDU SÖZÜN

  Öz ideyalarına görə təqiblərə məruz qalan, işgəncələrlə qətlə yetirilmiş şair-mütəfəkkir, təriqət alimi olmuş İ.Nəsimi X əsrdə “Ənəlhəq” dediyi üçün dara çəkilən Mənsur Hüseynini (Həllac) çox sevdiyi üçün ilk şeirlərini “Hüseyni” təxəllüsü ilə yazmışdır. Sufi (SafAğ) elmi təriqəti olan Hürufilik kainatın əbədi olduğunu və Allahın hər bir zərrədə mövcud olduğunu iddia edirdi. Nəsimi də bu ideyaları bəyənərək Fəzlullah Nəimi ilə görüşür. Nəimi ilə tanışlıq və yaxınlıqdan sonra “Nəsimi” təxəllüsünü götürür.
  Nəsimi zəmanəsinin kamil, elmli, insansevər yaradılanı olmuşdur. Onun bəşər sevgisini şeir və qəzəllərində açıq-aşkar görmək olur. O, indiki anlamda desək insanları tolerant görmək istəyirdi, nə yazıq ki, bədxahlar onu anlamayıb. Həmişə təzyiq və hücumlara məruz qalmışdır.
Zahid mənəm, abid mənəm,
asi mənəm, fasiq mənəm, 
Mömin mənəm, kafir mənəm, 
mən külli-insan olmuşam. –
deyən şair öz şəxsində insanlığın tərifini vermişdir. Nəsimini anlamaq Tanrı elmini az da olsa dərk etmək deməkdir.
  Nəsimiyə “Allahsız” deyib gözdən salmaq istəyənlərə onun cavabı:
 Mən ol sadiqi qulam kim, Cəfəriyəm,
Həqiqət söylərəm, həqq Heydəriyəm.
Nəsimiyəm, Yezidə lənətim var,
Əzəldən mən düçare Xeybəriyəm.
  
Nəsimi dünyanın fani olduğunu:
Dünya duracaq yer deyil, ey can səfər eylə!
Aldanma anın halına, ondan həzər eylə. –
deyərək anladır.
  Nəsimi tarixi şəxsiyyət idi:
Aləmi-zati sifatəm, mənbəi-mövtü-həyat,
Həm hisari-kün-fəkanəm, həm anun məhsuriyəm.
  Bu beytdə “şəxsiyyət və sifətlər mənəm, dirilik və ölüm mənbəyinin bütün qalası, həm də bu qala içində hasarlanan mənəm”-deyir Nəsimi.
Həm Bəratü Qədrü Əsra, həm siyamü həccü eyd,
Həm məhərrəm, həm məhərrəm şəhrinin aşuriyəm.
  Nəsimi nəyə işarə edir? Bərat, Qədr və Əsra-Bu isimlər islam dinində əziz olan gecələrin adlarıdır. Bəraf və Qədr gecələrində insanların gələcək xoşbəxtlik və bədbəxtliyi təyin edilir. Əsra gecəsi isə Məhəmməd peygəmbərin göylərə səyahət gecəsidir. Bu gecələrin hansı aya və ya hansı günə düşməsi məlum deyil. Nəsimi bu üç gecənin, eləcə də orucluq, həcc və bayram, eləcə də məhərrəmlik və məhərrəm ayındakı aşura mənəm.- deyir.
  Nəsimiyə görə Kəbə əmin-əmanlıq evidir. Kəbə insanın üzüdür. Aşağıdakı beytdə işlənən “Səlam” sözü də əmin-əmanlıq-dinclik mənasında işlədilmişdir:
Yüzün Darüssəlam oldu səlamın,
Yeridir Kəbəvü həm Beytü-məmur.
  Beytü-məmur “Abadlaşdırılmış ev” mənasındadır ki, Kəbə evi deməkdir. Şair bunu Quranın 52 surəsinin birinci sətrinə istinad etmişdir.
  Nəsimi səcdənin ancaq insanlara aid olduğunu belə deyir:
Ey Nəsimi, səcdə qıl ol Mahə kim həqdən sənə,
Vəbudu iyyahu, vəscud, və əqtərib” gəldi-xitab.
Yəni Quranda, “ona səcdə və ibadət edin, ona yaxınlaşın” əmri gəlmiş. O gözələ (insana) səcdə qılın.
  Nəsimi şeirlərində belə beytlər çoxdur, təəssüf doğuran hal odur ki, insanlar Nəsimini anlamadan, ona “dinsiz” damğası vurmağa çalışmışlar. Hər bir gözəlin (insanın) içində Allah vardır.
  Nəsimi insanın saçını axşama, yanağını səhərə bənzədərək yazır:
Kimsə cahanda görmədi sübh ilə şamı müstəme,
Gör nec zülfü arızım vüsləti-sübü-şam edər.
Yəni, “Dünyada səhər-axşamın birləşdiyini görən olmayıb,
Ancaq insanın saçı ilə yanağı səhər-axşamı birləşdirdi.
  Bütün hürufilər insan bədəninin boğazdan aşağısını yer kürəsi, boğazdan yuxarını göy aləmi hesab edirlər. İstiva (ekvator) isə insanın çənəsindən başlayaraq dodaqları, burun dəliklərini, iki göz və iki qaşın arasından keçən və onları iki yerə ayıran xəttə deyilir. Nəsimi yazır: 
İstiva xəttini zahir etdin, inş-əqqəl-qəmər,
Çün sənə gəldi ki, ər-rəhman ələl-ərş istiva.
  Dini mənbələrə görə “Əraf” sözünün bir mənası dini əqidələrə görə behiştlə cəhənnəm arasında bir yer adıdır. Ikinci mənası isə ən yaxşı, xeyirxah adamlara deyilir. Nəsimi də “Əraf” sözünün ikinci mənasını nəzərə alaraq adını yalandan “sufi” qoyanlara müraciət edərək anladır ki, ürfan əhli olanların mövqeləri, gördüyü işlər xeyirxahlıqdır. Əgər doğurdan da arif isən, bəs nəyə görə səndən xeyirxahlıq (ərfi-əraf) qoxusu gəlmir:

Əhli-ürfan yeri mənidə çün Əraf imiş,
Çün sən ariflərdən oldun, ərfi-ərafın qanı?
  Əvvəldə də qeyd etdiyim kimi Nəsiminin şeirləri hürufilər və ruhanilər arasında fikir ayrılığına qədər gətirib çıxarmışdır. Nəsimi Quranın 41-ci surəsinin axırıncı ayəsinə istinada edərək fikirlərini söyləmişdir. Orada yazılır: “Biz öz əlamətlərimizi dünyanın hər yerində və insanların özlərində göstərəcəyik, ta ki, onun haqq (allah) olması sübuta yetə”
  Bu ayənin axırında yazılan “Ənnəhül-həqq- “doğurdan da o haqdır” ifadəsindəki “Hu” o- üçüncü şəxs əvəzliyidir. Qeyd etdiyim kimi hürufilər və ruhanilər arasındakı fikir ayrılığı da buradan qaynaqlanır. Ruhanilər həmin əvəzliyin Allaha aid olmasını iddia edərək deyirlər ki, O, yəni Allah haqdır və göstərdiyi əlamət isə kainatın və insanların tərtib üzrə yaranmasıdır. Nəsimi isə deyir: “Quran Allah kəlamıdırsa və bu cümləni Allah özü söyləmişdirsə, məntiqi qayda-qanuna görə, “o haqdır” deyil, “ənni həqqün-mən haqqam” deməli idi. Halbuki Quranda “O haqdır”, yəni insan Allahdır deyilmişdir.
Çox düşündürücü (əslində hər şey gün kimi aydındır) bir məsələdir. Elə deyilmi, əziz oxucu? Anlaşılmazlıq kimə və nəyə lazımdır?
Əbsiru, dilbər götürmüşdür niqab,
Qəd nəcatum min şətatil in xirab.-
beytində Nəsimi insanları vahid ideya ətrafında birləşib dost olmağa çağırır. Sevinin, dilbər (Allah nəzərdə tutulur) üzündən örtüyü götürmüşdür. Fikir ayrılığından, parçalanmaqdan və məhv olmaqdan xilas oldunuz.
Əvvəlim nun vəl-qələmdir, axirım mayəstürun,
Sureyi-vətturiyəm, vətturinin məsturiyəm.
Bu beytdə “nun vəl-qələm” Quranda 68 surənin başlanğıcıdır. Bir çox təfsirçilərin yazdığına görə davat (mürəkkəb qabı) və qələm deməkdir. MaYəsturun- “Davat və qələmin yazdığı şeylər” dini əfsanələrə görə ilk davat və qələm ilə Allah Quranı və ya dünyada baş verəcək bütün hadisələri yazmışdır. Bu səbəbdən də müqəddəs hesab edilir. Quranda onlara and içilmişdir. (And olsun nuna, qələmə və davata, onların yazdıqlarına) Bəttur Quranda 52-ci surənin adıdır, “And olsun Tur dağına” mənasındadır. Musa peyğəmbər bu dağda Allahla danışmışdır. Bətturənin Məsturi isə Musanın yazdığı Tövrat yahudilərin müqəddəs kitabıdır. Nəsimi “əvvəlim nun vəl-qələmdir” deyir. Bəzi dini əfsanlərə görə qələm və davat ilk yaranmışdır. Nəsimi də özünü əzəl yaranmış, axırını isə həmin qələmin yazdığı bütün əşya, eləcə də “Bəttur” surəsi və onun mündəricatı hesab edir.
  “Ey Nəsimi, cahanı tutdu sözün”, -deyən şair o qədər yüksək məqamda durur ki, bəzi “alimlər” ciddi-cəhdlə onu Azərbaycan coğrafiyasından ayırmağa çalışırlar. Əli-Aksani bir təzkirəsində (görkəmli şəxsiyyətlərin həyatı haqqında qeyd və əsərlər) Nəsimini Nəsüməddin Təbrizi adlandırıb. (Təbriz-Azərbaycan coğrafiyasıdır istəsəniz də, istəməsəniz də) “Riyazül-Arifun” təzkirəsində Nəsimi Nəsimi Şirazi kimi tanıdılır. Nəsimini utanmadan özününküləşdirmək hansı əxlaqaın meyarıdır. Nəsimini hansısa professor, akademikin yazdığı cızma-qaralar Azərbaycan coğrafiyasından qopara bilməz. Nəsiminin Azərbaycanın qədim şəhəri, paytaxtı olmuş Şamaxıdan olduğunu bizim alimlərimiz öz əsərlərində qeyd etmiş və təstiqləmişlər. Günəşi necə adlandırırsan adlandır. Şərqdə çıxar, qərbdə qürub edər. Nəsimi əbədi günəşdir. O Yradanın izni ilə bir dəfə doğulmuş və heç bir zaman qürub etməz. Nəsimi bəşəri şairdir deyirlərsə, desinlər etirazımız yoxdur. Əsla “bizimdir” deməsinlər! Ümumiyyətlə, bəşər aləmi yaxşı nə varsa, özünə aid etmək istəyir. Fərdlər də, toplumlar da bu istəyə hərisdirlər.
  İmadəddin Nəsimini-Seyid Əli Məhəmməd oğlunu dünyaya Azərbaycan bəxş etmişdir. Şamaxıda dünyaya göz açmış, Hələbdə qətlə yetirilmişdir!
  P.S. Ey torpaqlarımıza göz dikənlər, Nizamini fars etmək, Nəsimini bizdən qoparmaq istəyənlər boşuna özünüzü yormayın! Sizin bizdən alacağınız iki barmağın bərk-bərk qucaqladığı baş barmaqla birlikdəki simvolundan savayı heç nə ola bilməz!








İLLƏR DƏYİŞİR, BİZ SAYIRIQ

  Günəş şərqdə doğar, qərbdə batar. Onun şəfəqləri yaydan çıxan oxa bənzər. Amma fərq ondadır ki, yaydan çıxan ox hansısa bir canlını məhv edər, Günəşin şəfəqləri isə hədəfinə yetişincə ona can, hərarət verər. Torpağın bağrına sancılan günəşin şəfəqləri ona əziyyət, ağrı verməz, əksinə oyadar, canlandırar. Fərq müqayisəyə gəlməyəcək dərəcədə böyükdür. Doğuşdan qüruba qədər olan bir məsafə, zaman. Günəşin qət etdiyi məsafə və sərf etdiyi zaman.
Şərqdə doğulan, qərbdə doğulandan tez oyanan hesab edilir. Çünki günəşin şəfəqləri ilk onun gözlərini qamaşdırır. Ilk olaraq onun yaşadığı torpağı cana gətirir. Şərq yuxuya dalmağa başlayanda qərb hələ yenicə oyanmağa başlayır. Elə isə, belə bir sual yaranır. Varlığından xəbər olmayan, yuxusundan oyanmayan qərbdən şərqə nə gəlmiş ola bilər və ya nə gətirilmiş ola bilər? Heç nə! Qaranlıq işığa (aydınlığa) nə bəxş edə bilər ki? Xeyir, fikirləri qarışıq salmayın. Deyəcəksiniz ki, aləmlərin Rəbbi hər nəsnəni bir “Ol” deyərək, yoxdan var edib. Bəli. Bu gün görünən və nəticə bambaşqadır. Qərb bərq vurur, şərq isə zülmətə qərq olmuş haldadır (bər-bəzək gözlərinizi qamaşdırmasın). Səbəb nədir? Çox sadə bir səbəb vardır. Tez oyanan şərqin gözlərini hələ də açmaması, gec oyanan qərbinsə, tam açılmayan gözlərini ovuşdura-ovuşdura sürətlə irəliləməsidir!
  Şərq özünəinam, qətiyyət, ədalət və səxavətdə əfsuslar olsun ki, hələ qərbə uduzmaqdadır (baxmayaraq ki, şərqdə Tanrının insanlara bəxş etdiyi hər cür maddi nemətlər, mənəvi dəyərlər vardır).
  Dünya indi “demokratiya” deyilən əndrabadi quruluş içində var-gəl etməkdədir-çabalamaqdadır. Filosof Aristotelə görə: “Demokratiya cəmiyyətdə çoxluqda olan yoxsulların və azad vətəndaşların hakimiyyətidir. Bununla belə, demokratiya başqa düzənsiz hakimiyyətlərin (Tiraniya, Oliqarxiya) arasında ən yaxşısıdır. Düzənsiz quruluşlarda hakimiyyəti əldə etmişlər öz şəxsi maraqlarını güdür. Demokratiyadan yayınma Oklokratiyaya gətirib çıxardır. Oklokratiya demokratiyanın aşırı formasıdır. Bu quruluşda boşboğazların (demoqoqların) idarə etdiyi kütlə öz istəyi və nəfsinə uyğun olaraq hakimiyyət qurur. Bu kimi quruluş əsasən ölkələrdə qarışıqlıq zamanı ortaya çıxır.”
  Bəsit bir misal. Təsəvvür edək ki, insanın bütün əzalarına azadlıq-müstəqillik verilib. Yəni əzalar tam demokratik fəaliyyət göstərir. Mərkəzi sinir sistemi nə halda olacaq o zaman? Demokratiya bəzəkli boyunbağıya bənzəyir. İpi qırılan bu boyunbağının hər dənəsi bir tərəfə diyirlənsə, o gözəllikdən əsər-əlamət qalacaqmı? Qalmayacaqdır, cənablar, qalmayacaqdır!
  Biz böyük bir millətin nümayəndələriyik. Turan dünyasının Oğuz boyundan olan türklərik. Dünyada türk qədər ədalətli, qətiyyətli, səxavətli olan ikinci bir millət tanımıram. Azərbaycan adlı ölkə bizim-türk, talış, ləzgi, avar, udin, yəhidi və s. milli azlıqların vətənidir. Biz hamılıqla bu vətəni, torpağı sevməli, qorumalı və gərəkirsə, uğrunda can belə verməyə hazır olmalıyıq. Qarabağ savaşında nankor hayeslərə qarşı öz canını bu torpaq üçün fəda etmiş, milliyyətcə türk olmayan Azərbaycanın Milli Qəhrəmanları yəhidi Albert Aqarunovu, ukraynalı Ruslan Polovinka və bir çox başqalarını nümünə göstərmək olar.
  Dünya yenə çalxalanmaqdadır. Dədə Qorqud deyirdi: “Əgər torpağı əkib-becərmədin qorumağa dəyməz, əgər torpağı qorumadın, əkib-becərməyə dəyməz!” Az-çox torpağı əkib-becərə bilirik, amma qorumağı bacarmırıq desəm, kimsə inciməsin. Torpağımızı niyə qoruya bilmirik? Fərasətimizmi, gücümüzmü yetmir? Yoxsa qorxaqlıqdan bu hala düşmüşük? Xeyir! Biz biganəlikdən, laqeydlikdən itirmişik torpaqlarımızı. Məşhur həkim Rəşid Mahmudov təəssüf hissiylə belə deyir: “Biz özümüzü Azərbaycanda turist kimi aparırıq!” Necə də səlist deyib Rəşid müəllim. Biz elə bil qonağıq bu ölkədə. 
M.Ə.Sabir bir zamanlar yazırdı:
Sanma əzdikcə fələk bizləri, viranlıq olur, 
Un təmənnası ilə buğda dəyirmanlıq olur. 
Qarışıqdır hələlik millətin istedadı, 
Ələnirsə safı bir yan, tozu bir yanlıq olur. 
Çalxalandıqca, bulandıqca zaman nehrə kimi, 
Yağı yağ üstə çıxır, ayranı ayranlıq olur.
  Nədən, biz nəyin nə olduğunu hələ anlamamışıq, ya da anlamaq istəmirik?
Dəyərli həmvətənlərim, biz torpaqlarımızı haylara (erməni) hədiyyə edə bilmərik. Bu mümkün deyil. Bu qeyrətsizlik, nakişilikdir.  Hayları lap bağrımıza basaq, gözümüzün üstünə qoyaq. Amma bu o demək deyil ki, torpaqlarımızı onlara hədiyyə edək, istəməyək. Torpaq bizim şəxsi malımız, əmlakımız deyil, ey türk övladları, ey bu bu torpağın bərabərhüquqlu azsaylı millətləri! Torpaq bizim, gələcək nəsillərmizindir. Əmanətə xəyanət etsək, tarix bizi bağışlamaz. Nankor, nəfsi boyunu aşan, xain, şərəfsiz haylara yetərincə güzəşt etmişik. Səhvimizi düzəltməyə zamanımız çox azdır. 
Nəticədə cinayət və günah vardır. Cinayətlərin cəzasını hakimə, günahların cəzasını aləmlərin Rəbbinə tapşırıb, əli qoynunda gözləmək vaxtı deyil.
Torpağımı şumladı hay,
Qulağımda hay-küy, haray.
Bundan betər varmı olay,
Ürək ətdi durum gedim!
Qəsdimizə duran, bizə düşmən kəsilənlərlə dost olmağa məcbur deyilik. 
Bütün nağıllar bitər və göydən üç alma düşər. Bizə indi nə nağıl, nə də alma gərək deyil. Bizə Vətənimizi-Azərbaycanımızı xilas etmək gərəkdir. 31 dekabr Dünya Azərbaycanlılarının Həmrəylik günü münasibətilə hər birinizi təbrik edirəm. Azərbaycan bizimdir, onun sahibi bizik. Var olun!
Dekabr 2019



                     
                        MƏRHƏMƏTLİ ÜRƏKLƏR

   Qış fəsli olmasına baxmayaraq havalar xoş keçirdi. Buna baxmayaraq küçədə gödəkcəsiz və paltosuz gəzən adamlara demək olar ki, rast gəlmək mümkün deyildi. İş-gücü olan adamlar gün doğmadan evdən çıxır, gün batandan sonra evə dönürdülər.
  Ələsgər dədə də hər gün sübh tezdən oyanır, həyət-bacada var-gəl edirdi. Çox zaman həyətdəki kiçik otağın qabağında qoyulmuş stulda əyləşir, neft-qaz qoxulu havadan ciyərlərinə çəkirdi. Siqareti də damağından əskik olmurdu. Ələsgər dədənin yaşı səksəni ötsə də, gümrah və sağlam insandır. O, otuz ildən çox millətin övladlarına ana dilinin incəliklərini öyrətməklə məşğul olmuşdur. Ələsgər dədə çörək və suyunu yeyib-içdiyi vətəni, vətəndaşlarını, övladlarını və nəvələrini, bir də gecə yatanda belə çarpayısının yanında qoyulmuş kiçik dolabın üstündə olan qələm və dəftərini çox sevir.
  Kitab, qəzet, jurnal oxuyan insanlar onun imzasını yaxşı tanıyırlar. O, zəmanəsinin tək-tək yazarlarındandır ki, cəmiyyətdəki neqativləri, şahid olduğu olayları şeir və nəsr üslubunda insanlara çatdırmaq iqtidarındadır. O, təqaüdə çıxdıqdan sonra yeganə məşğuliyyəti bədii yaradıcılıq olub.
  Axşamdan yağan narın yağış kiçik fasilələrlə günortadan sonra da yağmaqda idi. Havanın yağmurlu və soyuq olması Ələsgər dədəni və özündən yaş etibarilə xeyli kiçik olan dostlarını iş otağında oturub çay içmək və söhbət etməyə məcbur etmişdi.
  Ələsgər dədənin gənc həmkarlarından birinin ailə problemi ilə bağlı hekayəsini dinlədikdən sonra ağır-ağır söhbətə başladı. O, danışdıqca sifətinin cizgiləri tez-tez dəyişir, əllərinin hərəkətləri nəql elədiyi söhbəti sanki tamamlayırdı.
-Mən hər sözü hər məclisdə, hər kəsin yanında danışan deyiləm, bunu bilirsiniz. Ümumiyyətlə, ailə problemlərini qabartmağı heç xoşlamıram. Amma, əzizim Rza bəy, sənə təsəlli olsun deyə, içimdəki bəzi olub-bitmiş, məni xeyli incitmiş, özümdən çıxartmış bir hekayəni danışmaq istəyirəm.
  Üzünü o biri həmkarına tərəf çevirib:
-Ramazan, dədə qurban, bilirsiniz ki, mənim üç oğlum, bir qızım var. Qızımın da on dörd yaşında Həsən adlı bir oğlu. Həsən kiçik olanda mən tez-tez onları görmək üçün Bakıxanov qəsəbəsinə gedib-gəlirdim. Qızımgil qəsəbədəki beşmərtəbələrin birində yaşayırdılar. O evi də onlar üçün mən almışdım. Normal ailələri var idi. Hər şey yaxşı idi, həyat öz axarında davam edirdi.
  Günlərin birində yenə onları görmək üçün evdən çıxdım. Nəvəmi, qızımı görməyəndə burnumun ucu göynəyirdi. Mənzilə yetişdim. Qapını döydüm. Qızım məni görəndə çox sevindi. Içəri keçdim. Qızım bir fincan çay gətirdi. Onun pərişan olduğu məni narahat edirdi. Qızıma hiss etdirmədən soyuducuya baxdım. Soyuducu bomboş idi. Indi gəlirəm, - deyib yaxınlıqdakı marketə getdim. Lazım olan ərzağı alıb evə döndüm. Evə diqqətlə nəzər yetirdikdə xeyli təəccübləndim. Evin əşyaları, qızımın cehizləri gözümə dəymirdi. Ay qızım, bu evin əşyaları hardadır, - deyə soruşdum.
-Ata, əşyaları Fərəməz bacısıgilə aparıb.
-Niyə aparıb, ay qızım?
-Deyir, evi təmir etdirəcəyəm.
-Qızım, bu evi təmir etdirməyə ehtiyac yoxdur axı!
-Nə bilim, ay ata!
-Qızım, Fərəməzin bacısı harada yaşayır?
-Bizdən iki bina o tərəfdə, - əliylə istiqaməti göstərdi.
-Yaxşı, sən evdə ol, mən bir azdan qayıdıb gələcəyəm,-deyib evdən çıxdım. İstiqamət aldım Fərəməzin bacısıgilə. Qapını döydüm, kim olduğumu bildirdikdən sonra qapı açıldı. Fərəməzin bacısının gözləri yaxşı görmürdü. O məni səsimdən tanıdı. Gəlişimin səbəbini öyrəndikdən sonra dedi:
-Allah Fərəməzin cəzasını versin! Əşyaları bura gətirəndə ona etiraz etdim. Dedim ki, bizi rüsvay eləmə. Dedi ki, “Sənin işin yoxdur, bunları tezliklə satacağam, sənə maneçilik törətməyəcək”
  -Mən sağollaşıb oranı tərk edərkən, “qayıdıb gələcəyəm”, -dedim. Öz evimə qayıtdım, əhvalatı olduğu kimi danışdım. 
 Səhəri gün kiçik oğlum Nizami ilə Fərəməzin bacısıgilə yollandıq. Qapını açan Fərəməz idi. Bizi görəndə üzünün cizgiləri dəyişdi, rəngi payız pomidoruna bənzəyirdi. Oğlum onun xirtdəyindən yapışıb divara sıxdı. Nizami pəhləvan cüssəli olduğundan Fərəməz müqavimət belə göstərə bilmədi. Dəymə, oğul, - deməsəydim bəlkə də əlində qalacaqdı.
  Əşyaları bir maşına yükləyib qızımgilə apardıq. Qızımgildən çıxarkən ona tapşırdım ki, Fərəməzi bu evə buraxma. Fərəməz evə onsuz da az-az gəlirdi. Ya da heç gəlmirdi. Içki düşkünü olduğundan özünə qarşı nifrət hissi qazanmışdı.
  Dəfələrlə Fərəməzin ata-anası barışmaq üçün bizə gəldi. Lakin sözüm və qərarım qəti olduğundan, onların barışıq təkliflərini qəbul etmədim. Bir neçə il əvvəl xəbər aldıq ki, sərxoş halda körpüdən yıxılıb və dünyasını dəyişib.
  Qayıdıram söhbətimin əvvəlinə. Həsənin artıq on dörd yaşı var. Dərslərini yaxşı oxuyur. Heç bir çətinliyi yoxdur. Bir gün evdə oturmuşdum. Cızma-qara edirdim. Telefon zəng çaldı. Nəvəm telefonu gətirib mənə verdi:
-Alo, eşidirəm!
-Salam, Ələsgər qardaş, mənəm Fərəməzin anası.
-Amma mən sizinlə danışmaq istəmirəm, -deyib telefonu qapatdım. Qanım qaraldı. Əsəblərimi cilovlamaq  üçün həyətə enib bir siqaret yandırdım. On-on beş dəqiqə sonra evə qayıtdım. Mənə bir fincan çay gətirin, - dedim. Bir iki qurtum içdim. Elə bu zaman telefon yenə zəng çaldı. Yerimdən qalxıb telefona tərəf addımladım.
-Alo, eşidirəm!
-Salam, Ələsgər baba, mən Gülnaram.
-Salam, qızım, tanımadım səni.
-Mən Həsənin bacısı, Fərəməzin qızıyam.
Mən sanki yuxu görürdüm. Bir anlıq nə baş verdiyini, nə deyəcəyimi bilmədim.
-Hansı Həsən, hansı Fərəməz?
-Baba, zəhmət olmasa, Həsən evdədirsə, onu telefona çağırın.
Mən masa arxasında əyləşən Həsəni əlimin işarəsilə çağırdım. Sual dolu baxışlarla baxa-baxa telefonu ona verdim. Bir neçə dəqiqə danışdıqdan sonra telefonu yenidən mənə qaytardı,- baba, sənə deyəcək sözü var Gülnarın.
-Eşidirəm, qızım.
-Babacan, Həsən bizim qardaşımızdır. Həmişə də düşünürdük ki, kaş bizim də qardaşımız olaydı. Bu yaxınlarda öyrənmişik ki, bizim Həsən adlı qardaşımız var. Arzularımızın çin olmasında Allahımız bizə yardımçı oldu. Sevincimizin ölçü meyarı yoxdur desəm, inanın. İnanın ki, dünyada çox şeyi qazanmaq, əldə etmək olar. Qardaşı, bacını qazanmaq, əldə etmək olmaz. Bizim heç nəyə ehtiyacımız yoxdur. Bacım Gülər bank işçisidir. Mənim gözəllik salonum var. Sizdən yalnız bir xahişimiz var ki, qardaşımızla görüşməyə icazə verəsiniz!
  Qız sanki dediyi bu sözləri əzbərləmişdi. Fasilə vermədən danışırdı. Bəlkə də düşünürdü ki, onu dinləmədən telefonu söndürərəm. Amma mən onu çox diqqətlə dinləyirdim. Uzun illər müəllim işlədiyimdən uşaqların xarakterlərini səslərinin tonundan, danışıq tərzindən başa düşmək mənim üçün çətinlik yaratmırdı. O, məni deyəcəyi sözləri inkar etməmək üçün hazırlayırdı. Mən də onu diqqətlə dinləməyə davam edirdim.
-Babacan, Sizdən yalnız bir xahişim var!
-Xahişin nədir, qızım?
-Bizə qardaşımızla görüşməyə icazə verməyinizi istəyirik! İcazə verərsiniz, elə deyilmi babacan?
  Heç demə bu uşaqlar bir neçə dəfə telefonla danışıblar. Nəyin necə olduğunu bir-birinə anladaraq olub-keçənləri öyrəniblər. Qərarları da o olub ki, Ələsgər babanın izni olmadan bu iş yürüməz. Gülnar danışdıqca səsindəki həyəcanı hiss emək elə də çətin deyildi.
-Ələsgər baba, yaxın zamanda mənim toyum olacaq. Həsənin bu toyda işturak etməsi milli adət-ənənələrimizin qaydalarına əməl etmək üçün çox vacibdir. Həsən gəlməsə, mənim belimi kim bağlayacaq?
  Telefon əlimdə quruyub qalmışdım. Dönüb Həsənə baxdım. Onun gözləri dolmuşdu. Sual dolu baxışlarla mənə baxırdı.
    Ələsgər dədəni diqqətlə dinləyən Rzanın gözləri yerə yağış səpəcək buludlar kimi dolmuşdu. O əlinin arxası ilə dolmuş gözlərinə sığal çəkdi. Ramazanın da gözləri dolmuşdu. O, hadisələrin sonucunu sanki yaxşılığa doğru istiqamət verirmiş kimi:
-Ələsgər dədə, gərək icazə verəydin! Etiraz etmədin yəqin ki, elə deyilmi?
-Əlbəttə icazə verdim. Mən nə Həsənin, nə də Gülnarla Gülərin qəlbini qıra bilməzdim. Onların yaşanmış bu hadisələrdə heç bir suçu və qəbahəti yoxdur. Allah bağışlayandırsa, biz nə karəyik, ay oğul!
 Fevral 2019


SƏN VƏ MƏN

  Həyat ilk baxışdan adi, sadə görünə bilər. Amma əslində o qədər qəliz və mürəkkəbdir ki, nə qaydalar, nə də riyazi düsturlarla açıla bilməz. Onu çözmək üçün bir insan ömrü bəlkə də azlıq edər.
  Sən və Mən dedikdə ilk ağıla gələn “Leyli və Məcnun” timsalında bir sevgi dastanı olacaq. Bu səpgidə bir hekayə anlatmaq olardı. Amma... Amması odur ki, sizə ərz edəcəyim “Sən və Mən” başqa mövzunun obrazlarıdır. “Mən”i yaxşı tanıdığım üçün müsbət, “Sən”i yaxşı tanımadığımdan (daxili aləmini) mənfi obraz kimi qələmə almışam. Əlbəttə deyə bilərsiniz ki, “Niyə tanımadığınız birini mənfi kimi dəyərləndirirsiz.” Cavab: “Sən”in daxili aləmini bilməsəm də, hər gün nələr etdiyini görürəm. Atalar da yaxşı deyib ki, “Görünən dağa bələdçi gərək deyil” “Sən” və “Mən”. Biz kimik? Ortaq nəyimiz var? 
  Biz hər birimiz Allahın bir “Ol” hökmündən yaranmışlarıq. Eyni məkanın-Yerin sakinləriyik. Suyumuz, havamız, çörəyimiz Yaradanın bizə təmənnasız bəxş etdiyi nemətlərdir. Eyni şəhərdə yaşayırıq, bu şəhər də, sahilində gəzdiyimiz dəniz də həm sənin, həm də mənimdir. Bəs nə üçün “Sən” və “Mən” eyni deyilik? Bənzərliyimizi qəsd etmirəm. Heç xarakterimizi də demirəm. Niyə yanaşma tərzimiz fərqlidir? Sən havanı, dənizi çirkaba qərq etməklə məşğulsan, mən isə tam əksinə edirəm. Sən bu şəhəri məhəllə-məhəllə, küçə-küçə sökmək, dağıtmaq həvəsində, mən isə bərpa etmək üçün çabalayıram. Sən insanları əzmək, incitməklə, mən isə onları əzizləmək, könüllərini oxşamaqla yaralarını sağaltmaqdan həzz alıram.
  Nə sən, nə də mən söz deməkdə aciz deyilik. Sən sözü çarmıxa çəkirsən, şaqqalayırsan, mən isə sözü gözəlləşdirərək, sevə-sevə, oxşaya-oxşaya ucaldıram. Sən sözü çeynəyib atmaqla, mən isə sözü zirvədə tutmaq üçün varam. Sözündən qaçan, özündən qaçar. Özündən qaçan isə yanlış qapılar açar. Yanlış qapı açanın aqibəti dənizdə fırtınaya düşmüş gəmiyə bənzəyər. Köməyə yetən olmasa dənizin dərinliklərində qərq olar. Sən də qərq olmuş birisən! Sən dənizin yox, öz törətdiyin əməllərin fırtınasında qərq olmusan. Sən nə vaxtsa qopacaq  fırtınanın  qoynuna alacağı gəminin səriştəsiz kapitanı olduğundan məhvə məhkumsan. Mən səni bu qəzadan xilas edəcək xilaskar olmaq istəsəm belə, bu güc məndə deyil. Bu güc bizi xəlq etmiş Yaradanın hökmündədir. O istərsə, sən xilas ola bilərsən!
  Mən Allahını sevən, Sən isə Ona asi olan birisən. “Niyə asidir” –kimsə sual edə bilər. Sən başını sağa-sola döndərmədən, yan-yörənə nəzər salmadan, ətrafdakı yaranmışları görmədən, onların salamını belə almadan (salam verməyi qüruruna sığışdıra bilmirsən, sən ancaq kefinin qulu olduğundan, salamı ya alarsan, ya da almazsan) “məndən başqa heç kim yoxdur” ədasıyla ötüb keçən yazıqsan. Salam verən, (Salam Allahın adlarından biridir) ,mən Allahımı tanıyıram” demək istəyir. Salam alan isə müsbət cavabla, yəni “Əleyküm Salam” deyirsə, “mən də Allahımı tanıyıram”  demək istəyir. Allahını tanıyanlar, onun yaratdıqlarını da tanıdıqlarını təsdiq etmiş olur. Əks halda Allahın cəzası qaçılmazdır.
  Önə çəkdiyim “Mən”də təkəbbür- “mənəmlik” yoxdur. Bunu ağlıma gətirmək belə istəmərəm, ən əsası isə odur ki, Allahım izn verməz.
  “Sən” Allahın nəzərindən uzaq, (əslində sən nəzərdən silinmişlərdənsən) gözlərini mal-dövlət hərisliyi örtmüş birisən. Sağa-sola xərclədiyin, kef-damaq, eyş-işrətdə dağıtdığın, bəzən də ən əzizlərindən də əziz bildiyin  o sərvət sənə oyuncaq olaraq verilmiş ki, başın qarışsın. Amma sən o sərvəti “qazandığını” düşünürsən. Bu sərvət sənin başının bəlasıdır, ay yazıq! Düzdür, Yaradan insanı faili-muxtar, yəni azad yaratsa da, insanlıqdan uzaqlaşmasını bəyənməz. Insanlığı dəyərləndirə bilməyəni öz oyuncaqları ilə başını qatmasını uyğun görmüş Yaradan! Amma bu o demək deyildir ki, həmişə belə olacaqdır. Xeyir, olmayacaqdır!
Cinayət edənin cəzasını hakimə, günah edənlərin cəzasını isə Aləmlərin Rəbbinə tapşır,- demişlər. “Sən”in cinayətlərin, “Mən”imsə olsa-olsa günahlarım var. “Sən” cinayətlərin və günahların sahibi olduğundan, hakimdən də, Aləmlərin Rəbbindən də cəzanı alacaqsan.
  “Sən” ciblərə, “Mən” isə ürəklərə girməyi üstün tuturam. “Sən” alçaltmağı öyrənmisən, “Mən” isə ucaltmaq dərsi almışam.  “Sən”inlə “Mən”im fərqim bunlardan ibarətdir.
  “Sən” dediyimiz mən də, o da ola bilər. “Mən” adlandırdığımız sən də, o da ola bilər. Seçim sərbəst olsa da, yol yalnız haqqın yoludur. İnsan kimi xoşbəxt olmaq hər kəsin haqqıdır. Bu qaydaları pozmaq, çərçivəni aşmaq sayəsində olmamalıdır. Mövlanə C.Rumi deyirdi: “Xoşbəxtlik gedilən yolun üzərindədir, yolun sonunda deyil. Yolun sonunda olsa, ona yetişdikdə yol bitmiş və vaxt da keçmiş olardı. Xoşbəxt olmanın zamanı isə bu gündür, sabah deyil” Yolunuz uğurlu, nəfsiniz tox olsun!
Yanvar 2019
                                 

 
                                 HEÇ NƏ CƏZASIZ QALMIR
  
Biganə insanları yaradılmışlar sevməz, Yaradan isə bəyənməz. O zaman insanlar niyə biganə olmaqdan çəkinmirlər? Bəlkə də nə etdiklərini anlamaq durumunda deyillər, ya da nə baş verdiyini anlamaq istəmirlər.     
  Avstraliya rəsmiləri bir gün qərar qəbul etdilər ki, ölkədə olan dəvələrin sayını azaltmaq lazımdır. Səbəb də o idi ki, bu dilsiz-ağızsız heyvanlar heç demə çox su içirlər. Bu da hökuməti narahat etdiyindən heyvanların kütləvi məhvinə qərar verildi. On min dəvənin helikopterdən snayperlə vurulması təsdiqləndi. 
  Çox keçmədi ki, meşə yanğınları bütün qitəni silkələdi. Yüz min hektarlarla meşə və 480 milyona qədər heyvan bu yanğın nəticəsində məhv oldu. Uzun sürən yanğından sonra Avstraliyaya yağan yağış, yanğını söndürdü, lakin ölkə yeni bir fəlakətlə üzləşməli oldu, qitə su altında qaldı. Ey heyvanları qətliama məruz qoyan insanlar, sizcə bu nə deməkdir? Adı təbii fəlakətmi? Xeyir, bu qədər təsadüf çox olmadımı? Siz Allahın yaratdıqlarına münasibətdə acımasız olacaqsınızsa, aqibətiniz daha fəna olacaqdır! 
   Şərqdə əhalisinin sayı 1,5 milyard olan Çində nələr baş verir?  Internet səhifələrindən biri olan “Mersedes Benz” yazır: “Çində kanalizasiyalarda 100-dən çox “Quran” kitab tapılmışdır. (Allah cəzalarını versin!) 
  Doğu Türküstan əhalisi Çin dövlət rəsmilərinin göz yumduğu, tüklərini belə tərpətmədiyi, kar-kor dünyanın gözü önündə soyqırıma məruz qalıblar. Körpə, qadın, kişi demədən ən qəddar işgəncələrə əl atıblar. Bu zülmü nə yer, nə də göy götürməz. Və götürmədi də. Ölkədə yayılan xəstəlik ölkə rəhbərliyini ilk öncə narahat etməsə də, sonradan anlamalı oldular ki, “koronovirus” bir ilahi cəzadır.( Ağılları idarə olunanların yaratdıqları virus) Bu həqiqətin danılmaz olduğunu qəbul etmək məcburiyyətində qaldılar. 
   Çinin baş naziri Uyğur türklərilə bərabər məsciddə namaz qılmaq qərarına gəldi. Əlbəttə, heç şübhəsiz o həmvətənlərinin düçar olduğu bəlanın ilahi bəla olduğunu anlamışdır desəm, yanlış olmaz. Yoxsa, birdən-birə məsciddə ibadət etmək nə deməkdir? Amma bu allahsızlar yenə öz bildiklərini heç dədələrinə də vermək istəmirlər. İndi də (əslində bu bir gündə qəbul edilmiş qərar ola bilməz. Yəqin ki, bu iş üzərində çoxdan çalışırlar)  
  Çin hökuməti 1(bir) milyon uyğur türklərini tutub xüsusi düşərgələrə göndəriblər. Nə üçün? Uyğur türklərinin beynini yumaq-təmizləmək üçün!  Çin koronovirusa görə diqqət mərkəzində olduğu bir zamanda, bu krizis arxasında uyğur türklərinə qarşı genosid krizisini dünya əhalisindən gizlətmək istəyirlər. Uyğur qadınları zorlanır, uşaqları isə valideynlərindən ayırırlar. Bu çox vəhşi bir yanaşma, insanlıqdan kənar hərəkətdir. İnanmaq çətin olsa da, həqiqət budur. Bu 2020-ci ilin həqiqətidir. Dünya dövlətlərinin bu genosidə etiraz etmək cəsarəti çatmır. Dünyanın müxtəlif yerlərində yaşayan insanlar bu genosidə yox demək üçün öz səslərini ucaltmaqdadırlar. Insanlar bəşəriyyəti uçuruma aparan bu prosesi durdurmaq üçün artıq 900 000 (doqquz yüz min) səs toplamışdır. Bu səslər BMT-na göndərilmişdir. Dünyanın aparıcı dövlətlərinin rəhbərləri bu hadisəyə təzyiq etmək üçün bütün vasitələrdən istifadə etməlidirlər. Dünya Çində insanların ölümünə səbəb olan “koronovirus”la mübarizə aparmaqdadır. Bu virusa dəva-dərman axtarılır, həm də bu ölkədə iş qurmuş, təhsil alan insanların təhlükəsizliyi barədə tədbirlər görmək məcburiyyətindədirlər.
  Ayrı-ayrı ölkələr kimi bizim ölkəmızdə də qabaqlayıcı tədbirlər alınmışdır. Amma çox təəssüflər bir çox sahələrdə olduğu kimi, bu sahədə də ciddi məsələlərə barmaqarası baxmaqdayıq. Şəhərdə bir qəlyanaltıda oturmuşdum. İki nəfər yan cərgədəki masa arxasında əyləşıb söhbətləşırdilər. Bu söhbəti şəxsi söhbət hesab etdiyimdən dinləmək istəmirdim. Amma ...
-Bilirsən, qardaşım bacımın qızı Çində ali təhsil alır. Bu il birinci ilin ilk imtahanlarını verib, bir neçə günlük Bakıya gəlməli idi. Gəldi də. Onları bu virus hadisəsi ilə əlaqədar olaraq təcili təxliyyə etməli oldular. Aliyə və onunla bərabər Çindəki vətəndaşları Moskva qəbul etdi. Orada Aliyə və digərlərini müayinə edib bir neçə gün karantində saxladıqdan sonra evə buraxdılar. Aliyəni Bakıya yola saldılar. Onu Bakıda bizim səhiyyənin rəsmilərindən heç kim qarşılamadı. Aliyə hava limanından birbaşa evə gəlmişdi. Biz onu evdə gözləmirdik. Güman edirdik ki, onu karantinə alacaqlar. Onun gəlişinə sevinsək də, sağlamlığına görə narahat idik. Evdə qərara gəldik ki, onu müayinədən keçirmək lazımdır. Öyrəndik ki, Aliyəni Bakıdakı xəstəxanalardan birinə aparmalıyıq. Apardıq, məqsədimizi açıqladıq. Deyim ki, orada operativlik, təlaşlıq deyilən bir şeylə qarşılaşmadıq. Aliyəni karantin şöbəsinə yerləşdirdilər.
  Bir neçə gün sonra həyat yoldaşıma Aliyəyə evdən yemək, şirniyyat aparmasını tapşırdım. Axşam işdən dönəndən sonra Aliyənin vəziyyətini xəbər aldım. Yaxşı olduğunu dedi. Sonra yoldaşım dedi ki, bu həkimlərin Aliyəni karantində saxlamaq fikirləri yoxdur. Ona deyiblər ki, evə getmək istəyirsənsə, get. 
  Elə söhbət edirdik ki, palatanın qapısı açıldı. Bir nəfər içəri boylanaraq:
-Yaxşı ətir var, almaq istəyirsinizmi?
-Xeyir, gərək deyil!
-Baxın, kişi üçün də ətirlərim var!
Cavab vermədiyimizi görüncə dönüb getdi.
Təsəvvür edirsinizmi? Karantin otağı sayılan otağa küçədən biri gəlib nəsə satmaq istəyirsə, bu necə karantindir?
Koranavirus sanki bəzi alverçilər üçün fürsət oldu. Bazarda 1,5-2 manata satılan sarımsağın qiyməti nə az, nə də çox düz 8-10 dəfə bahalaşdı. Niyə? Adi 20 qəpiklik tibbi maskaların qiməti çıxdı kəllə-çarxa. Niyə? Çünki, nəfs bu adamcıqları azdırdı. İnsanların təhlükə ilə üzləşdiyi bir zamanda bir sürü “adam” varlanmaq sevdasına düşdü. Şərəfini maddiyyata satanlar, hər şeyi satar. Dövləti də, topağı da, qohum-əqrabasını da! Əxlaqsız cəmdəklər! Allah özü bilsin sizinlə. Amin!
Bizim insanlar niyə hər  şeyə barmaqarası baxır? Niyə həyatları ilə oynayırlar? Bu ya biganəlik, ya da saymamazlıqdır! Bunların heç biri deyilsə, axmaqlıqdır.
Mart 2020







                                     OCAQ MÜQƏDDƏSDİR
  
  Cəmil Bakının kəndlərindən biri olan Buzovnada yaşayır. O, bu kənddə doğulub, böyüyüb, ev-eşik sahibi olub. Bu kənddə məktəbə gedib. Bütün həyatı bu kəndlə bağlı olub. Özünə görə hörməti olan, sözü keçən kişilərdən biridir. Cəmilgil iki qardaşdılar. Kiçik qardaşı Amil də onun kimi sadə və insanların xeyir-şərinə yarayan biridir.
  Cəmilin Buzovnada öz dükanı var. İndiki dillə desək bir marketin sahibidir. Bir neçə il əvvəl onu şərləyib tutdurmuşdular. Ömrünün 3-4 ilini həbsxana divarları arxasında keçirməli olmuşdur. Kolonda sözü keçən, və hörmət edilən kişilərdən olmuşdur. Hündürboylu, pəhlavan cüssəli bir insandır
  Bir gün həmkəndlilərinin biri ona başına gələn belə bir hadisəni danışır.
-Baş vermiş bu hadisə keçmiş həyat yoldaşımla ayrıldıqdan sonra baş vermişdi. Heç kim bilmir sabah başına nə gələcək. Ona görə də heç kimi mühakimə etmək olmaz. Mükafatlandıran da, cəzalandıran da yalnız biz bəşəri Yaradandır. Müxtəsəri, ailəmiz uğursuz sonluğa yetdikdən sonra, bir gecə həyətdə heç kimin görməyəcəyi yerdə dayanıb öz-özümlə baş-başaydım. Olub-keçənlər kino lenti kimi gözümün önündə canlandıqca, gah heyifsilənir, gah da bu qismətlə artıq barışdığımı və geriyə yol olmadığını bilirdim. Hasar tərəfdən gələn səslər məni xəyallarımdan ayırdı. Dəhlizdən düşən işıq hasar tərəfi yaxşı işıqlandırdığından ətraf aydın görünürdü. Bir neçə saniyə sonra hasarın üstündə bir nəfərin peyda olduğunu gördüm. O, hasarın üstü ilə yeriyib tövlənin üstünə keçdi. Nə edəcəyini izləyirdim. Daha sonra dəhlizdə olan, yandırılmayan lampalardan birini patrondan açıb, dərhal oradan uzaqlaşmağa başladı. Əlbəttə ki, onu tanıdım. Bu mənim keçmiş bacanağım idi. Bu hərəkəti ilə o nə demək istəyirdi və ya bunu niyə edirdi mən yaxşı anlayırdım. Bunun adı oğurluqdur. Əslində bu oğurluqdan çox mənə meydan oxumaq idi. 
  Amma mən hay-küy salmadan heç nə olmamış kimi evə keçdim. Çay içə-içə xeyli fikirləşdim. Bu oğurluq idi. Bacanaqlar nə demək istədiklərini bu oyunları ilə artıq demişdilər. Mərd adamlar sözü olanda üzə demişlər. Onların bu hərəkəti qorxaqlığın əlaməti idi. İlk görüşdəcə bunu onlara xatırladacağım qənaətilə çarpayıma uzandım. Nə vaxt yuxuya getdiyimi xatırlamıram. Səhər açıldı. Yuxudan durub əl-üzümü yudum. Çay-çörək yeyib-içmədən evdən çıxıb dükana yollandım. Yolda dünən gecə lampanı patrondan çıxarıb aparan bacanaqla 
rastlaşdım.   Ona ilk sualım belə oldu:
-Cahangir məni neçə ildir tanıyırcan?
Bu sual gözlənilməz olduğundan cavabı almadan bir daha sualı təkrarladım.
-Səni uşaqlıqdan tanıyıram?
-Məndən indiyə kimi bir pislik görmüsən?
-Yox, görməmişəm. Nə olub ki, Elşən, səhər-səhər bu sualları mənə niyə verirsən?
-Heç, elə-belə. Bir-iki gündür bir neçə kənd adamından mənim haqqımda nə düşündüklərini öyrənmək istəyirəm.
-Elşən, biz səninlə uzun illər bacanaq olmuşuq. Aramızda da qəbahət heç nə ola bilməz.
-Bilirəm, ay Cahangir. Axır vaxtlar elə bil qarabasmam olur. Gözümə əcaib şeylər görünür, sonra da birdən qeybə çəkilir. Allah hərəmizə bir ömür payı verib. Hərə də bir cür yaşayır bu ömrü. Çörəyimizin bərəkəti də, ocağımızın istisi də Allahdandır. O istəməyincə nə bərəkətimiz çəkilməz, nə də ocağımız sönməz.
  Cahangir müəllim qarşısında dərsini bilməyən şagird kimi mat-mat gözlərini döyərək baxırdı. O, əslində mənim nə dediyimi anlayırdı. Sadəcə nə deyəcəyini bilmirdi. Axı mən deyəcəklərimi onu ittiham etmədən, günahkar bilmədən, bir kənd adamına deyəcəyim tərzdə çatdırırdım. Xudahafiz deyib ondan ayrıldım.
   Bilirsən də sovetin vaxtında mən bir neçə il həbsxana həyatı yaşamışam və istəsəm də, istəməsəm də bu həyatımın bir parçasıdır, -deyə Cəmil üzünü Elşənə tərəf tutub söhbətə başladı. Bir il olardı ki, kolonda “srok” çəkirdim. Qonşu kamerada “Vovka” təxəllüslü atası azərbaycanlı, anası rus olan bir oğlan vardı. Atası Mərdəkanlı olub. Eşitmişdim ki, bu Vovkanı kamerada incidirlər. Hər işə göndərirlər. Bir-iki dəfə kameranın şefinə xəbər göndərdim ki, onu incitməsinlər. Onu da Allah yaradıb, o da insandır, yazıqdır və s. Amma yenə də xəbər alırdım ki, Vovkanı incidirlər. Qardaşıma xəbər göndərdim ki, mənə 500 manat pul gətirsin. O vaxt 500 manat böyük pul idi. Xəbər göndərdim ki, kolonun rəisi ilə görüşmək istəyirəm. Əvvəlcə “otkaz” gəldi. Sonra bir neçə dəfə də israr elədim və bir gün kolon rəisi məni yanına çağırtdırdı. Nə istədiyimi soruşdu. Məsələni ona danışdım. Rəis məndən:
-Sən ona nə deyəcəksənsə mənə de, mən də sizi görüşdürüm.
-Elə ciddi iradım yoxdur ona, bir iki söz deyəcəm, vəssəlam.
-Əgər kişi kimi söz versən sizi görüşdürərəm.
-Mən onunla yalnız söhbət edəcəyəm. Başqa söhbət ola bilməz.
Əslində içimdə ona qarşı olan kinimi, onu ölüncə döyəcəyim fikri bir özüm bilirdim. 500 manatı cibimdən çıxarıb stolun üstünə qoydum.
Rəis pulu götürmədi, qaytarıb özümə verdi. Biz kişi söhbəti elədik, -dedi.
Mən içimdə, “mən kişi sözü verməmişəm”- təkrarlaya-təkrarlaya səbirsizliklə bu görüşün baş tutacağı anı gözləyirdim.
  Nəhayət Vovkanın kamera şefiylə görüşdük. Onadan söruşdum:
-Mənim sözümü sənə çatdırdılarmı ki, Vovkanı incitmə?
-Çatdırdılar.
-Bəs niyə o yetimi incidirsən?
-Əcəb edirəm. Kefim belə istəyir, -deyim üzümə baxdı.
Onunla söhbətimin sakit məcrada davam etməsi mümkün deyildi. Ayağa durub boynunun arxasından bir şapalaq ilişdirdim.  Vovkanın şefi tirtap yerə uzandı. Bir-iki təpik vurduqdan sonra əyilib onun yumruqlamağa başladım. Elə bu zaman arxadan küt bir zərbə aldı. Artıq “nadzorlar” əllərində başımın üstünü kəsmişdilər. Məni bir müddət “karser”də saxladıqdan sonra kameraya köçürtdülər. Artıq Vovkanı heç kim incitmirdi. 
   Həbsxanadan çıxmağıma bir neçə gün qalmışdı. Vovkayla görüşdüm. Ünvanımı ona verdim. Tapşırdım ki, çıxanda gəlib məni taparsan.
  Noyabr ayı olardı. Hava çiskin və çox soyuq idi. Dükanda öz otağımda oturub alınacaq malların siyahısını yazırdım. Satıcı gəlib xəbər verdi ki, səni bir sarışın oğlan axtarır. Deyir ki, adım Vovkadır. Otaqdan çıxdım. Bu Vovka idi. Həbsxanadan çıxıb gəlmişdi. Qalacaq yerin varmı,- deyə ondan soruşdum.
-Yoxdur. Atamla anam ayrılıb. Evi satıb hərəsi bir yana gedib.
-Eybi yoxdur, hələ ki, bizdə qalarsan, dükanda da işləyərsən.
  Vovka həmin gündən dükanda fəhləlik etməyə başladı. Cəmil onun yemək-içməyini, maaşını vaxtlı-vaxtında verir, qayğısına qalırdı. Cəmil bir gün Vovkanı yanına çağırıb dedi:
-Vovka, xeyli yaşın var, gəl səni evləndirək.
-Yox, Cəmil mənə kim gələr. Yiyəsiz, evsiz adamam.
-Sən narahat olma, bir şey fikirləşərik.
  Bİr axşam Cəmil anasına yaxınlaşıb dedi:
-Ay mə, bu Vovkanı evləndirmək lazımdır. Ona bir qız tap bu kənddən.
-Ay oğul, qız bəyəm itib ki, tapım?
-Ay mə, yenə keçdin zarafata?
-Yaxşı, soraqlaşaram!
Nəhayət, Vovkanı evləndirdilər. Cəmil qadaşı ilə razılaşıb kəndin o başında boş olan evini də yaşamaq üçün ona verdi. Hələlik bu evdə yaşa, sonra səninçün də bir ev düzəldərik, -deyib ona ürək-dirək verdi.
  Yaşamağı üçün Vovkaya verilən evin həyəti 12 sot idi.Cəmilin qardaşı Amilin bu həyətdə göyərçinləri olduğundan, hər gün yemləmək üçün ora  baş çəkirdi. Bir gün yenə göyərçinlərə yem vermək üçün getmişdir. Qapını nə qədər döydü açan olmadı. Amil kor-peşman Cəmilin yanına getdi. Cəmil onun  dilxor olduğun anlamışdı.
-Nə olub Amil. Niyə dilxorsan?
-Şamil, getdim ki, göyərçinlərə yem verim, qapını açan olmadı. Göyərçinlər ac-susuz qalıblar.
-Necə yəni qapını açan olmadı?
-Olmadı da!
-Gedək görək nə məsələdir.
Həyət qapısına çatanda qapı doğurdan da bağlı idi. Cəmil uca səslə bir-iki dəfə Vovkanı çağırdı. Həyat yoldaşı kiləfirəngidə göründü. Cəmili görcək dedi:
-Vovka tapşırıb ki, Həyətə heç kimi buraxmayım!
Cəmil üzünü  Amilə tutub soruşdu:
-Amil, bəlkə bir səhv hərəkət etmisən? Bax ha!
-Yox, sən nə danışırsan. Mən bəyəm o qədər o....
-Yaxşı, yaxşı coşma. İnsanıq da səhvimiz ola bilər.
-Heç vaxt mən səhvə yol vermərəm.
  Oradan uzaqlaşarkən Cəmil Vovkanın həyat yoldaşına tapşırdı ki, göyərçinlərə dən-cu verər Vovka. Özünə də de ki, axşam gələr dükana.
Bir gün əvvəl Vovka Cəmildən icazə almışdı ki, bir nəfər dostumu görməliyəm. Cəmil də heç nə soruşmadan, gedərsən, - demişdi.
  Səhəri gün də Vovka işə gəlməmişdi. Mağazaya gələn malları boşaltmaq üçün Cəmil başqa bir adam tapdı. Günorta Cəmil və Amil Vovkanı görməyə getdilər. Alaqapıya çatanda onun açıq olduğunu görüb duruxdular. Bir neçə dəfə çağırdılar, hay verən olmadı. Həyətə girib ətrafa baxdılar. Heç kim gözə dəymirdi. Pilləkənləri qalxıb dəhlizə çatdılar. Evin qapısı taybatay açıq idi. Nə Vovka, nə də yoldaşı evdə yox idi. Toylarından qabaq anasının Vovkaya və həyat yoldaşını hədiyyə etdiyi yorğan-döşək, stol-stul və digər xırda-para əşyalar da yox idi. Bir sözlə ev bomboş idi. Birdən Cəmilin gözü tavana sataşdı. Elektrik lampası patrondan açılmışdı. Dəhliz də eyni vəziyyət idi. Cəmil əllərini ovuşdura-ovuşdura dodaqaltı nəsə deyirdi. Qapıları bağlayıb həyətə düşdülər. Göyərçinləri yemləyib həyətdən çıxdılar. Alaqapını açarla bağlayıb qanıqara dükana qayıtdılar. Bu hadisə Cəmili çox üzürdü. Hər yerdə, hara gedirdisə, gözləri Vovkanı axtarırdı. 
  Cəmilin qarajda atasından qalan bir ZİM maşını da var idi. Çoxdan sürülmədiyindən ona əl gəzdirmək lazım idi. Bir neçə gün maşını saz vəziyyətə gətirmək üçün çalışdı. Maşının karbüratorunu təzələmək lazım idi. Jiquliyə oturub Mərdəkana sürdü. Burada maşın hissələri satılan bir mağaza vardı. Maşını saxlayıb düşdü. Birdən aralıda dayanmış Jiquli markalı maşında Vovkaya oxşatdığı birini gördü. Amma tam əmin deyildi. Bu adam qalstuklu biri idi. Əslində Cəmilin təxmini düz idi, amma tam əmin deyildi. Vovka Cəmilin maşınını uzaqdan görüb tanımışdı. Odur ki, əlini pəncərənin tutacağından tutmaqla üzünü gizlətməyə çalışırdı. Cəmil maşın hissələri mağazasına girib karbürator olub-olmadığını soruşdu. Bu vaxt mağazada qalstuklunu gətirən maşının sürücüsü də nəsə alırdı. Satıcı, - var,- dedi. Alıram, siz hazırlayın, gəlirəm,- deyib mağazadan çıxdı. Jiqulidə oturan qalstukluya tərəf getməyə başladı. Maşının pəncərəsini taqqıldatmağa başladı. Qalstuklu adam dönüb baxanda Cəmili gördü. Cəmil bu adamın Vovka olduğunu görüncə özünü saxlaya bilmədi. Onu dartıb maşından saldı. Həbsxanada döydüyü kamera şefindən pis hala salmışdı onu. Mağazadakı kişi mağazadan çıxanda onun gətirdiyi adamı döyən Cəmilin üstünə qışqımağa başladı. Cəmilin gözü qızmışdı. Alə, sən mənim evimin lampasını çıxarıb qaçmısan. Sənin ocağını elə qaraldaram ki... Ətrafdakı adamlar Cəmili sakitləşdirmək üçün ona dil-ağız edirdilər. Vovkanı Jiqulidə gətirən kişi söhbətin nədən getdiyini artıq başa düşmüşdü. O, Cəmilə bir söz demədən maşına oturdu. Üzünü Vovkaya tutub dedi:
-Bir də mənim qapıma gəlmə. Yolda görsən, salam da vermə. 
  Cəmil mağazadan karbüratoru götüruncə Vovka da aradan çıxmışdı. Cəmil çox üzgün idi. Vovka ona doğma biri olmasa da, onun həyatda insan kimi yaşaması üçün bacardığı köməkliyi etmişdi. Və haçansa, bir alim dostunun A.P. Çexovdan dediyi “Anlamağa çalışma. Həyat belədir. Həmişə bir telinə belə qıymadıqlarımız qıyır bizə” sözləri düşdü. Axı, Cəmil onu doğmaları qədər əziz bilirdi.

  Doxsanıncı illər idi. Bakı şəhərindəki peşə məktəblərinin birində direktor müavini işləyirdim. Məktəbimiz neft sənayesində işləmək üçün kadrlar hazırlayırdı. Bu məsuliyyətli işin öhdəsindən gəlmək üçün yüksək ixtisaslı istehsalat təlimi ustalarımız və müəllimlərimiz kifayət qədər idi. Direktorumuz bir səhər növbəti beş dəqiqəlik iclasda bildirdi ki, "Məşğulluq idarəsi"nin rəhbərliyi ilə qarşılıqlı razılaşmaya əsasən "Xalçaçılıq" ixtisası üzrə bir qrup açmalıyıq. Bu da Qarabağ hadisələri zamanı ev-eşiklərindən didərgin salınmış ailələrə kömək məqsədilə planlaşdırılmış tədbirlərdə  biri idi.       
  Məşğulluq idarəsindən məktəbimizə təxminən 14-16 nəfər qadın göndərilmişdi. Onların sənədləri qəbul edildi. Əmrlə qrupun komplektləşdirilməsi təsdiqləndi. Növbəti günlərdən birində katibə mənə bildirdi ki, sizə deyəcəyim sözüm var. Nə deyəcəyini bilmək üçün ayaq saxladım:
-Esidirəm, Lətifə xanım!
Lətifə xanım 7-8 pasportu mənə verib:
-Zəhmət olmasa, baxın.
Mən pasportları nəzərdən keçirməyə başladım. Azərbaycanlı qadınları idi. Burada qeyri-adi nə var ki?- soruşdum.
-Siz nigah haqqında məlumat səhifəsinə baxın.
Baxdım. Kaş heç baxmayaydım. İndiyə kimi olan bilgilərimdə belə məlumatlar olmamışdır. Bu qadınların həyat yoldaşlarının hay (erməni) olmaları məni çox təəccübləndirdi və məyus etdi. Azərbaycanlıların hay qadınları ilə evliliklərinə çox rast gəlmişdim. Bir xeylisini də tanıyırdım. Amma belə bir hadisə ilə ilk dəfə idi ki, rastlaşırdim. Bu qadinların hamısı Qarabağdan-eyni rayondan qaçqın düşmüş qadınlar idi. Sovet ideoloqları millətləri robotlaşdıra bilmişdilər. Bizim millətin nümayəndələri bunu bəlkə də adı yaşam tərzi kimi qiymətləndirmişdilər (qiymətləndirir), haylar isə bundan siyasi məqsədləri üçün istifadə etmişlər və etməkdədirlər. Ey yazıq və sadəlövh millət, Sən niyə bu qədər safsan!?


BİZ-AZƏRBAYCANLILAR KİMİK?
  
Azərbaycan adlı məmləkətdə yaşayan bütün insanlar azərbaycanlılar adlanır. Bu ölkə əhalisinin 91%-i türklərdən, yerdə qalan 9% isə talışlar, tatlar, ləzgilər, udinlər, yəhudilər, avarlar və s.milli azlıqlardan ibarətdir. Və biz türk olaraq bu millətləri özümüzdən heç bir zaman ayrı sanmamışıq. O vaxt ki, bu torpağa xaincəsinə göz dikənlər baş qaldırdı, düzən pozuldu. Rusların, farsların və onlara nökərçilik edən xain hayların dövlətimizə və torpaqlarımıza qarşı olan məkrli niyyətləri üzə çıxdı. Əsl simaları bəlli oldu.
  Biz niyə onların qarşısında aciz qaldıq? Cavablar müxtəlif ola bilər. Deyə bilərlər ki, ruslar böyük dövlət sahibidirlər. Gücləri bizdən qat-qat üstündür və s. Bəli güclüdürlər. Nə olsun? Mütləqi-hakim deyillər! Gücə qarşı güc göstərmək mümkün deyilsə, ağıl işlədiləcəkdir. Bu siyasətlə məşğul olanların vəzifəsi və borcudur. Millət və dövlət diqtə ilə deyil, ağıl və siyasətlə idarə ediləcəkdir! Güc yetməyəcəksə, bu iş daha yaxşı idarəçilik bacarığı olan siyasətçilərə dövr ediləcəkdir. Bu məsələdə qətiyyətli və millətsevər siyasətçi olmaq yetərlidir. Düşünən başlar yollar aramalı, dövləti və milləti yaşatmaq üçün məqbul qərarlar qəbul etməkdə ciddi və qəti olmalıdırlar.
  Bizdə-millətdə nə yoxdur ki, düşmənlərin gözündə zəif və asan loxma kimi görünürük? İNANCımız və SEVGİmiz kamil deyil. Bir az da açıq desək, çox şeylərə barmaqarası baxdığımız kimi, inanc və sevgimizə də o cür yanaşırıq. Tək-tək insanlar istisna ola bilər. Tək-tək! Əksəriyyət sadəcə həyatda qalmaq üçün yaşamağı üstün tutur. Belə olan halda insan yalnız özünü düşünür. Vətən, millət düşüncəsi arxa planda qalmış olur. Zəncirin halqası qırıldığından  millət və vətən haqqında düşüncələr  bəsit anlamda yaddaşlarda qalır. Yəni bu sözlər sadəcə olaraq lüğət sözləri kimi yaddaşlarda qalmış olmur. Əsl mahiyyət unudulur.
  İnanc və sevgi. Bu ikisindən birinə insan ögey münasibət göstərərsə, öz-özünü şikəst bir cəmiyyətdə yaşamağa məhkum etmiş olacaqdır. Allahını və Vətənini sevməyənlər yaşadıqlarını zənn etməsinlər. Allahına şükr edənlər nə qədər çox olsa, cəmiyyət bir o qədər saf və təmiz olar.  İbadət əhli nə qədər çox olsa, inanc və sevgi duyğuları bir o qədər şəfaverici olar. Gözdən pərdə asan, özünü cəmiyyətə dindar və inanclı biri kimi sırımaq istəyənlər nə Allahın, nə də insanların gözündə ucala bilməz. Düzdür insanı nümunəvi davranış və həqiqətə söykənməyən görüntülərlə çaşdırmaq, hətta inandırmaq olar. Amma xəlq edəni əsla! Allahla insanları qorxutmaq istəyənlər, çox böyük yanlış içindədirlər. Allah o qədərmi qorxuludur ki, yaratdıqları Ondan qorxsun? Xeyir, Allahı sevmək, bir daha sevmək gərəkdir. Allahı insanlara qorxunc varlıq kimi təbliğ etmək  cəhalətdən başqa bir şey deyildir. Böyük günahlar, cinayət etmə, əgər edəcəksənsə, bax o zaman Allahdan qorx ki, cəza qaçılmazdır!
Səhvi, günahı və bu qəbildən digər hallara bais olmamısansa, qorxma Allahından, ey insan! Haqqı tanıyanlar, haqq olanlar Haqqın sevimli bəndələridir.
  Bizim sevgimiz də bir başqa sevgidir. Söhbət “Leyli və Məcnun” sevdasına bənzər sevgidən getmir. (Leyli ilə Məcnunun dastanı adi sevginin deyil, ilahiyə aid olan sevginin dastanıdır)
  Əgər insan tutduğu vəzifəsinə, sərvətinə görə seviləcəksə, bu yaltaqlıq və xəyanətkarlıqdır. Vətən gəlir mənbəyi kimi seviləcəksə, o vətən bir gün yadların ayaqları altında inləyəcəkdir. Vətən nə qədər onu qorumalı olan insanların biganəliyindən əzab çəkəcəksə, bu vətənin deyil, onu qorumalı ikən qorumayan insanların faciəsidir.
  Vətənə olan sevgi həqiqi, səmimi deyilsə, ailəyə, qohum-əqrabaya olan sevgi, hörmət su üzərindəki hübbaba (köpüyə) bənzəyər. Bu köpük hər an partlayıb yox ola bilər. Vardan yox halına çevrilə bilər. İnsan bundan heç nə qazana bilməz. Əgər Allah bizi yoxdan var edibsə, biz niyə vardan yoxa doğru meyilli olmalıyıq. Bütün insanlar iki halda var olur. Bir doğulur var olur, bir də əbədi var ola bilir. Birinci cismani varlıqdır ki, nə qədər sağdır varlığı bilinir. Ikincisi isə əbədi varlıqdır ki, bu da hər kəsə nəsib olan nəsnə deyildir. Bu dediklərim həm dini, həm də elmi tərəfdən təsdiqini tapmışdır. İnsan olan əbədi var olandır, qalan hər şeyin küləyin qabağına qatıb qovduğu qum dənəcəyinin aqibətinə bənzər bir aqibəti vardır.
  Külək olma ki, hərdən bir səmtə əsməyəsən. Qum dənəsi olma ki, aqibətin qeyri-müəyyən olmasın.




                             ALLAH SƏBR EDƏNLƏRİ SEVƏR
  Hər yeni gün ötən gündən daha da çətin gəlir. İnsan yaxşı, firavan, maraqlı gələcəyə ümid bəslədikcə gözlədiyinin tam əksinə olan nəsnələrlə qarşılaşmaq məcburiyyətində qalmalı olur. Odur ki, heç nəyə əhəmiyyət vermədən yaşamaq lazımdır. Bu gün nə qədər ağır olsa da, hər şey daha yaxşı olacaq ümidi ilə yaşamaq lazımdır. Səbr çox vacibdir. Allah da səbr edənləri sevər.
  Əgər hayatında nəsə çatışmırsa, istədiklərinlə əldə etdiklərin uzlaşmırsa, üzülmə, ruhdan düşmə, çaba göstərməyə davam et. Hər şeyin zamana ehtiyacı var. Zaman darmadağın da edə bilər, qura da bilər. Çalışın hər şeyin ən yaxşısını düşünün. Bəzən susmaq yersiz danışmaqdan daha faydalıdır. Həmişə  susmaq da olmaz. Susqunluğunuz əldə edəcəklərinizə əngəl ola bilər. Odur ki, danışmaq da vacibdir.
  Biz hamımız müxtəlif zaman kəsiklərində ilişib qalmışıq. Kimsə keçmişdə, kimsə düşüncələr dolanbacında, kimsə başqa bir insanda, kimsə də özündə. Bu qarmaqdan qurtulmaq üçün ağıllı düşüncə yiyəsi olmaqdan əlavə, insan oğlu çevik qərarlar verməyi bacarmalıdır.
  Sənə yoldaşlıq etməyənin ardınca qaçmaq sərsəmlikdən başqa bir şey deyildir. İnsan daim yenilik axtarışında olmalıdır. Bu yeniliklər insanın rifah halını yaxşılaşdırmaq üçün həyata keçirilməlidir. Biz ilk mobil telefon çıxanda çox təəccüblənmişdik. Həm də çox maraqlı gəlirdi bizə. O telefonlar az qala bir ət baltası ölçüsündə idi. Get-gedə yeni modellər yaradıldı. Həcimləri kiçik, yaddaş tutumları isə daha çox oldu. Və bu gün insan oğlu elə bir yüksək  texnologiyaya yiyələnibdir ki, artıq yüksəliş hesab etdiyimiz texnologiyadan insan əleyhinə istifadə etmək fikrinə düşüblər. Və bu texnologiyadan bəşəriyyəti məhv etmək üçün istifadə etməyə qərar verilib. Səbəb də onu gətirirlər ki, Yer kürrəsində insan sayı həddən artıqdır və bu qədər insanı (6,8 milyard nəfər) qida ilə təmin etmək mümkün deyil, yer bu qədər insanı üzərində saxlamaq gücündə deyil. Bu səbəbdən Yer kürrəsinin əhali sayını 1 milyard nəfərə qədər azaltmaq istəyirlər. Lobaratoriyalarda hazırlatdıqları viruslarla bəşəri qırmaq istəyirlər. Sual edirəm, siz kimsiniz, ey eybəcər məxluqlar, ey şeytana xidmət edən yaramazlar? Sizmi yaratmısınız bu aləmi? Sizin xəbəriniz varmı 18 min aləmdən. Bütün bunları yaradan da, himayə edən də Allahdır. Gərək olsa yaratdığı kimi də məhv edər. Bilin! Yaradan ən əvvəl Onun yaratdıqlarını məhv etmək istəyənlərin şeytan yuvasını darmadağın edəcəkdir. Yaradanın öz “Silahı” var. Zəlzələ, sunami, qasırğa, tufan, daşqın və s. və ...
  Yeni sahillər görmək üçün köhnə sahillərdən uzaqlaşmaq şərtdir. Onun üçün də səyahətini davam etdirməkdə israrlı olmağın vacibdir. Haqqında düşünmədiyin, fikirləşmədiyin amma sənin xeyrinə olacaq heç nəyə mane olma. İnsan bir yol yolçusudur. Əgər o yol haqq yoludursa, yolçu yolda yorulmaz. Pessimist (bədbin) adamlar  gileyli, optimist (nikbin) adamlar ümidli, realist (real düşünən) olanlar isə real olacaqlara inanarlar. Hər kəs seçim etməkdə sərbəstdir. Ürəyinə hökm etmə. Çünki azadlıq insan üçün ən vacib nəsnələrdən biridir. Azad olmayan insanla azad insanın fərqi nədir bilirsinizmi? Azad olmayan insanın yediyi, içdiyi qarnını doydursa da, canına yatmaz, nuş olmaz. Azad insanın yediyi quru çörək onun üçün dünyanın ən ləzzətli naz-nemətindən də dadlı olar. Ey bəşər övladı, səni xoşbəxt edə bilməyənlə vidalaşmaqdan qorxma. Qərarını qətiləşdir və istəklərini gerçəkləşdir. Rus yazıçısı M. Qorki yazırdı: “İnsan hər şeyi bacarır, yetər ki, istəsin”
  Sizi gözləyən insanlara yetişmək üçün tələsin. Harda ki, sizə sadəcə dözürlər oradan qaçın, həm də arxaya baxmadan qaçın. Təəssüf hissiylə geriyə baxma, ümidlə irəli bax. Bəzən nəyisə başa düşmək çətin ola bilər, amma bir şeyi mütləq bilmək gərəkdir ki, təsədüfi hesab edilən hər şeyin səbəbi və mənası vardır. Ey insanlar, narahat olmayın! Dua edin! Allah hər şeyi yoluna qoyacaqdır. Dindarlar bəzi hadisələri gərək olduğundan artıq şişirtməklə, ateistlər isə ilahi hadisələri inkar etməklə özləri də bilmədən (bəlkə də bilərəkdən) insanlar arasında çaşqınlıq yaradırlar. Amma bir şeyi hər kəsin bilməsi vacibdir ki, Allah sevə-sevə yaratdıqlarını ümidsiz buraxmaz.
  İnsan həyatda çox şeyi çətinliklə əldə edir. O, həyatdan bərk-bərk yapışır. İstəyir ki, övladlarının evi olsun. Içində isti ocağı, ocağının üstündə isə qaynayan qazanı əskik olmasın. Istəyir ki, evinin həmişə işığı yansın. Doğma evinin astanasında onu  gözləyən anası (qadın) olsun.
  Əgər sizə desələr ki, “Sizin qatar gedib”- unutmayın, Allah sizə görən gözlər, eşidən qulaqlar, yeriyəcək ayaqlar veribdir. Təmas qurmaq istəsəniz dilinizin də olduğunu unutmayın. Əlləriniz pislikləri görməmək üçün pərdə, yaxşılıq etmək istəyəndə isə mərhəmətli və şəfqətli olacaqdır. Əgər desələr ki, “Sizin kitabınız çoxdan bağlanıb”, nə eybi, siz yeni bir kitabı özünüz yazmağa başlayın. Axı, hər ömür bir, bəlkə də bir neçə kitabdır!
                                     KÖHNƏ LƏTİFƏ
  
Bir nəfər bir neçə günlüyə kənddən şəhərə gəlir. Qohumların evinə qonaq düşür. Səhəri gün şəhərə gəzməyə çıxır. Magazalara baş çəkir. Küçədə oturacaqların birində oturub dincələn zaman görür ki, bir nəfər tora bənzər zənbildə (setka) nəsə aparır. Maraq onu dillənməyə vadar edir:
-Ay qardaş, bağışla məni, bir sualım var.
-Əlbəttə, soruşun.
-Deyin, o zənbildə apardığınız nədir?
- Bu, sosiskadır. Ətdəndir, ləzzətli yeməkdir.
Və başlayır hazırlanma qaydasını başa salmağa. Kişi deyir ki, "bu dediklərini yaz ver mənə, yoxsa yadımdan çıxacaq"
O da yazıb verir. Kişi kağızı cibinə qoyub, təşəkkür edərək gedir mağazaya. Bir kiloqram sosiska alıb qoyur cibindəki zənbilə və üz tutur evə. Yolun yarısında kişinin yanından keçən bir it zənbil onun əlindən qapıb qaçır. Kişi itin dalinca səslənir: "ay it, onu sən hara aparırsan! Onu necə yeməyin resepti məndədir axı!
İndi söhbətimin mustafası nədir onu anladım. Bu paşinyandan (Xarabstanın baş naziri) soruşan lazımdır ki, ay şərəfdən xəbərsiz, ay ulu babaları kimi sümük oğrusu olan, Şuşanı lap tutaq ki, paytaxt elan elədiniz. Nə olsun, onun icra başçısı bizdədir, bizdə. Yazıq savadsızlar!

ALLAHIN QƏZƏBİNDƏN QORXURAM
  Ehtiyacı olmayan insanlara yardım edən televiziya aparıcısına etiraz edən Fb- istifadəçilərinin rəylərini oxuyarkən yadıma olmuş bir əhvalat düşdü. 
  Sovet dönəmində bir kişinin işləri heç düz gətirmirdi. Bu az imiş kimi bir gün də bərk xəstələnir. Ümidini hər yerdən üzmüş bu kişi əllərini səmaya tərəf tutaraq titrək, zəif səslə deyir: "Ey Allahım, dərd verən də, dərdə məlhəm edən də sənsən. Məndən də mərhəmətini əsirgəmə. Şəfa tapan kimi həyətimdəki danalardan birini də kəsib insanlara nəzir paylayaram. 
  Bir neçə ay keçmişdi. Kişi sağalmışdı. İşləri də öz axarında gedirdi. Bir gün arvadı ondan soruşdu:
-Ay kişi, yadından çıxmayıb ki...?
Kişı arvadın sözünü yarımçıq kəsib tez dilləndi:
-Nolub, ay arvad, nəyi deyirsən?
-Demişdin ki, Allahım məni sağlamlığıma qovuşdur, işlərim səhmana düşsün, həyətdəki danalardan birini kəsib insanlara nəzir paylayaram. Yadındamı?
-Əlbəttə yadımdadır.
-Onda yubatma. Dananı kəs!
Kişi dediyi kimi də edir. Bir neçə qohum-qonşu ilə axşama qədər işini sona çatdıraraq verdiyi vədə əməl edir.
Şam vaxtı arvad kişidən soruşur: 
-Nəzirdən kimlərə pay verdiniz?
Kişi başlayır bir-bir adamların adlarını sadalamağa.
Arvad təəccüblə kişiyə baxıb soruşur:
- Bu saydıqların kəndin sayılıb-seçilən, heç nəyə ehtiyacı olmayan adamlarıdır. Nəzirləri niyə kasıblara paylamadıniz?
-Arvad, mən nə karəyəm ki, bilmədiyim işə baş qoşum. Allah var-dövləti o adamlara verib. Mən də nəziri onların arasında bölüşdurdüm ki, Allah qarşısında günahkar olub, onun qəzəbinə tuş gəlməyim.
 

                                  GÖZƏGÖRÜNMƏZ

   İsmayıl sovet dönəmində Bakı kəndlərinin birində sahə müvəkkili işləyirdi. Deyir, bir gün rayon polis (milis) bölməsinin rəisi məni yanına çağırtdırıb dedi ki, sabaha maşın saz vəziyyətdə olsun, gedəsi yerimiz var. Baş üstə deyib kabinetdən çıxdım. Növbəti gün deyilən saatda bölmənin qarşısında idim. Maşından düşüb bölməyə tərəf irəliləməyə başladım. Rəisin otağına çatanda qapını döyüb kabinetə daxil oldum. Rəis məni görcək dedi:
-İsmayı,l bu gün qonaq gedirik. Gedəcəyimiz ünvanı eşidəndə bir qədər duruxdum. Amma bir söz demədim. Maşına əyləşib yola düzəldik. Yol boyu fikirləşirdim ki, rəisin dediyi adam başqa adam olar, mən fikirləşdiyim adam olmaz yəqin ki. Mənzilə yaxınlaşdıqca öz-özümə haqq verirdim ki, elə mənim düşündüyüm adamgilə gedirik. Maşını burada saxla deyəndə, fikrimdə yanılmadığımı düşündüm. Rəis maşından endi. Ardımca gəl deyərək, mənə işarə elədi. Qapını üzümüzə açan insanı görüncə yanılmadığımı yəqin etdim. Bu o vaxtlar axtarışda olan  “Nevidimka” (Gözəgörünməz) ləqəbli həmkəndlimiz idi. O rəisi çox səmimi qarşıladı. Həyətə daxil olanda ağacdan asılmış, dərisi soyulmuş qoyunu görəndə təxminən nə baş verdiyini anladım. Dəmdəsgahlı bir qonaqlıq oldu o gün. Qanun keşikçisi və oğru aləminin nümayəndəsi ötüb-keçənlərdən söhbət edə-edə ağacdan asılmış qoyuna artıq hökm oxumuşdular.

                                                  USTA

  Bir gün axşam, təxminən saat 9-10 arası rəis İsmayıla zəng edib deyir ki, şəhərdən gələn rəisin QAZ-21-i xarab olub, şəhərə qayıda bilmir.  Maşını təmir etmək üçün bir karbürator ustası tap gətir. İsmayılın ilk ağlına gələn ən yaxşı usta-qonşu kənddəki Adil olur. İsmayıl ləngimədən maşına əyləşib qonşu kəndə üz tutur. Ustanın oğlu İsmayılı görcək soruşur:
-Naçannik, nə xəbər, nə olub?
-Adil lazımdır!
-Atam toydadır.
-Gedək toy evinə, Adili mütləq görməliyəm.
-Gedək,-deyərək Adilin oğlu razılaşır.
 Məclisə daxil olan Adilin oğlu bir neçə dəqiqə sonra atası ilə birlikdə qayıdır. İsmayıl Adili görən kimi başa düşür ki, onun vəziyyəti əladır. Adilin kefi kök idi, ayaq üstə güclə dururdu. 
-Salam Adil, necəsən?
-Sağ ol rəis, yaxçıyam!
-Sənə bir işim düşüb.
-Nə lazımdu mən hazır!
-Şəhərdən gələn rəisin maşınının karbüratoru xarab olub onu təmir etmək lazımdır.
-Lazımdur, gedək. Xırdalamaga gərək yoxdu, mənim yanıma gəlmisənsə, demək söhbət karbüratordan gedir.
 Adili bir təhər maşına əyləşdirən İsmayıl, sükan arxasına keçdi. On-on beş dəqiqədən sonra bölmənin qarşısında maşını saxladı. Maşından düşüb bölməyə tərəf addımladı. Qapını döyüb, rəisin kabinetinə daxil oldu:
-Rəis ustanı gətirmişəm.
-Çağır gəlsin!
-Amma...
-Əmması nədir, İsmayıl?
-Həyətə çıxsaq yaxşı olar.
Rəis həyətə çıxanda gördü ki, usta şəhərdən gələn rəisin maşınına söykənib sakitcə dayanıb. Rəis ustaya tərəf gedib:
-Usta sənsən?
- Əleyküm salam. Mənəm, nolub ki?
-Salam, salam. Səni bu halda gördüm salam verməyi unutdum.
-Mən bu halda olsam da, nə edəcəyimi yaxçı bilirəm. 
-Xarab olan məşün budur?-Adil sual etdi.
-Budur! 
  Adilin işinə yarayacaq cəmi iki aləti var idi. Onları da həmişə cibində gəzdirirdi.  Biri vintaçan, o birisi isə 8-10, ya da 10-12 açar idi. Əlindəki alətlərlə karbüratoru açıb diqqətlə baxandan sonra,- xodda məşünü - dedi 
  Rəis maşını işə saldı. Adil bir neçə saniyə maşının səsinə qulaq asdıqdan sonra dilləndi:
-İndi baxaruğ.
-Qaz vər. Qaz vər. Yenə qaz vər! Bir abarot da ələ, bir abarot da qaz vər! 
  Bir neçə dəfə bu prosesi təkrar elətdirən Adil:
-Bəsdür hələlük, deyib karbüratora tərəf əyildi. Karbüratorun nəfəs dəliklərini tutmuş zir-zibil hamısı təmizlənmişdi. Adil karbüratorun qapağını yerinə qoyub, sevimli alətləri ilə vintləri bağladı. Başını qaldırıb şəstlə rəisə tərəf baxaraq səsləndi:
-Hazırdu, sür get. Mənim də getmək vəxtümdür!











AĞILLI UZUNQULAQ

  Bütün kənd camaatı Heybət kişini də, Səftər müəllimi də yaxşı tanıyırdı. Heybət kişi öz zəhmətilə dolanan, heç kimə pisliyi toxunmayan adi kəndli idi. O, ailəsini həyətində əkib-becərdiyi göy-göyərti ilə saxlayırdı. İşində çox səliqəli idi. Bir dəfə bazarda göyərtini satın alan birinin hərəkəti onun xoşuna gəlmir. Belə ki, müştəri kisənin ağzını aşağı çevirib göyərtinin bir hissəsini boşaltmışdı ki, Heybət kişi uca səslə:
-Alə, sən neynirsən? Belə göyərti boşaldarlar? Mən min əziyyətlə göyərti yetişdirmişəm, sən də kisənin ağzını aşağı edib onu saymazyana boşaldırsan? 
-Heybət kişi, bəs necə boşaldım kisəni? Bu bəyəm xrustal zaddu ki, sına?
-Alə, saxla, boşaltma göyərtini. Satmıram sənə, çəkil kənara. 
-Neyçün, Heybət kişi?
-Satmıram vəssalam. Sən çörək adamı döyülsən! Mən o göyərtiləri səliqə ilə dəstələmişəm, səliqə ilə kisələrə yığmışam ki, baxanda müştərini cəlb eləsün. Sən neynirsən? Əzik-üzük malı kim alar?  Əslində mən pulumu alıb gedəcəyəm. Sən o malı sata biləcəksən, bilməyəcəksən məni maraqlandırmır. Məni yandıran odur ki, sən mənim zəhmətimə saymazyana münasibət göstərirsən. 
  O, malını yığışdırıb başqa müştəri gözləməyə davam edir.
  Bu işdə Heybət kişinin ən yaxın və əvəzedilməz  köməkçisi onun boz uzunqulağı idi. Hər gün göyərtini səliqə ilə kisələrə yığdıqdan sonra, boz uzunqulağına yükləyib bazara aparırdı. Bazar da xeyli uzaqda idi. Təxminən bir saatlıq yol qət etməli idi. Malları boşaldıb uzunqulağa, -“Get evə” deyirdi. Özü malını satana kimi bazarda müştəri gözləyirdi. Uzunqulaq da gəldiyi yolla kəndə qayıdırdı.
  Bəs Səftər müəllim kim idi? Səftər müəllim təhsilli, savadlı biri idi. Yazdığı ərizələrin açmadığı qapı yox idi. Kəndliləri yaxşı bilirdilər ki, əgər Səftər müəllim əlinə qələm aldısa, deməli istənilən müşkül iş öz həllini tapacaqdır.
   Bir dəfə Səftərlə oturub-duran bir neçə nəfər onu şəhərə yeyib-içməyə aparırlar. Səftər müəllim bu qonaqlıqda o qədər keflənir ki...
  Səftər müəllim özünə gələndə baxır ki, dostları yanında yoxdur. Qaldığı otaq isə yavaş-yavaş tərpənir. Elə bilir ki, içkinin təsirindən başı gicəllənir. Amma özündə elə bir narahatçılıq hiss etmədiyindən nə baş verdiyini bilmək üçün bir-iki dəfə:
-Kim var orda, mən hardayam, - deyə səslənir.
-Otağa girən bir nəfər soruşur ki, - nə istəyirsiniz?
-Mən hardayam?- Səftər müəllim sual edir.
-Siz gəmidəsiniz?
-Mən bura necə düşmüşəm?
-Sizi dostlarınız mindirdi bu gəmiyə və tapşırdılar ki, mənzilə çatana qədər kömək edək.
-Hara gedir bu gəmi?
-Gəmi Krasnavodskiyə gedir. Çatmağa az qalıb.
  Səftər müəllim başa düşür ki, dostları onunla əməlli-başlı zarafat ediblər.
  Bu haqda söhbət düşəndə onu tanıyan kənd adamları həmişə yarızarafat, yarıciddi sual edirdilər ki, ay Səftər müəllim necə olur siz savadlı, oxumuş adam yolu azıb Krasnovodskiyə gedib çıxmısınız. Amma, inciməyin necə olur ki, Heybət kişinin uzunqulağı bir saatlıq məsafəni “Get evə” sözüylə evə qayıdır, siz isə ev əvəzinə Krasnovodskiyə azıb gedirsiniz?


                                     QADİRİN SEVGİSİ
 
 Qadir sovet dövrünün adamlarındandır. Özünü heç vaxt ağır işlərə təslim etməyib. Necə deyərlər ortada yeyib, elə orta da gəzənlərdən olub. Bir vaxtlar indiki “Nəsimi” bazarında çek paylayan olub. Pula da ki, pul deməyib. Üstündə “Lenin baba”nın şəkili olan əskinazları özündən də, qohum-əqrabadan da çox istəyib. Bir sözlə, bir yanan barmağa məlhəm edən olmayıb.
  Qırmızıların imperiyası dağılandan sonra sərhədlər açılır. Normal, qeyri-normal, haqq edən, haqq etməyən adamlar Həcc ziyarətinə gedib-gəlməyə başlayırlar. Qadir də qərara gəlir ki, Həcc ziyarətinə getsin. Dayısının həccə getmək fikrini eşidəndə bacısı oğlu anasına üz tütub deyir:
-Ana, bilirsən də dayım həccə getmək istəyir. Amma, ay ana onun həccə getməsi heç düz qərar deyil.
-Elə demə, ay oğul, niyyət edibsə, getsin.
-Ay ana, onun dilindən söyüş düşmür. Ondan çətin Allah adamı olsun.
Uzun sözün qısası, Qadir gedir və geri dönür. Adı Qadir olsa da pul, var-dövlətdən başqa, yaxşı  heç nəyə qadir olmayıb o.
  Həccdən qayıdandan bir müddət sonra kənd cammatı ilə söhbət edirmiş Qadir. Çox söz-söhbətdən sonra deyir:
-Başqalarını bilmirəm, amma mən həccə gedib gələndən sonra əlim bəd gətirir.
  Bu sözdən sönra ona dikilən gözlərin hər birində nə qədər sual olduğunu görməmək üçün “Qadir kimi bir Allah bəndəsi” olmaq kifayət idi
  

FAİLİ-MUXTARDIMI İNSAN

  Oxuyursunuz oxuyun, oxumursunuz canınız sağ olsun!
Zülməti yenib şəfəq saçan Günəşə alqış!!!
  Qapını açıb həyətdən küçəyə boylandım. Yerdə gəzən it, pişikdən və budaqdan budağa qonan, hay-küy salan, qarıltısı ilə baş ağrıdan qarğalardan və sərçələrdən başqa gözə dəyən canlı yox idi. Bir pişik və üç balası hasarın dibində bitmiş otların üstündə oynayırdılar. Bir anlıq düşündüm. Bu necə ola bilər ki, Allahın yaratdıqları arasında sevilə-sevilə var edilən İnsan, adi bir pişik qədər də dəyər sahibi olmasın. Pişik və balaları açıq havada, çəmənlikdə azad, sərbəst oynayır, yaradılanların ən alisi hesab edilən İnsan isə dörd divar arasında qalmağa məcbur olub və ya məcbur edilib! Bu ədalətsizlik deyilmi? İnsan bir pişik balası qədər də azad deyilsə, vay onun halına!
  Bəs deyirlər ki, insan faili-muxtardı, sərbəstdir, müstəqildir. Hə, bir də deyirlər ki, aləm yığıla insanın öz-özünə etdiyini heç fələk də edə bilməz.
Bu məsələdə tək günahkar insan özüdür. İnsanlar zalım və məzlumlardan ibarətdir. Zalımlar şeytana, məzlumlar isə Allaha xidmətdədirlər. Birincilər vəzifələrinin öhdəsindən artıqlamasıyla gəlirlər, ikincilər isə tam nə edəcəklərini bilmirlər. Allahı sevdiklərini göstərmək istəsələr də, nəticənin görüntü xarakterli olduğu ortaya çıxır. Ona görə də bu gün Xeyir Şərə məğlub durumdadır.
  Şeytana qul olanlar bir oyun qurub aləmi qarışdırıb bir-birinə. Nə istəyir bu şeytanın xidmətçiləri? Cavab məlumdur, az-çox məlumat verdim.
  Zalıma edilən mərhəmət, məzluma edilən xəyanətdir. Bu səbəbdən də zalıma meydan vermək, zülmünə dözmək məğlubiyyəti qəbul etməkdir. Müqavimətsiz və mübarizəsiz heç nə qazanmaq olmaz.
Allahın insanlara bəxş etdiyi ömürü baltalamаq istəyirlər. Səbəb nədir? Heç demə bu şeytan sürüsü Yer əhalisinin həddən artıq olduğunu aşkarlayıblar. Siz kimsiniz ki, bu fikrə düşmüsünüz, qərara gəlmisiniz? Yaradan da, aparan da Allahdır. Onda siz kim olursunuz?
  Bir virusla bəşəri məhv etməkmi istəyirsiniz? Bu planınız işləməz, buna Aləmlərin Rəbbi izn verərmi!? Əsla.

                                        ƏXLAQ NƏDİR
  
  Ən əvvəl əxlaqın nə olduğunu nəzərdən keçirək. Əxlaq etik normaların meyarıdır. İnsanın mənəvi keyfiyyətlərini, əhval-ruhiyyəsinin məcmusudur. İnsanın saf (pak) hərəkətləri əxlaqa aid olduğundan əxlaqi nəticə və prinsiplərə aid edilir. Azərbaycan yazıçısı Mirzə İbrahimov yazırdı: “Əxlaqi çürük olan cəmiyyətdə ədalət və haqqa söykənən qanun təsəvvür etmək  çətindir.” Əxlaqı öyrədən bir elm vardır ki, adına “Əxlaq elmi”-yəni əxlaqdan bəhs edən elm deyilir. Əxlaqlı olmaq nə deməkdir? Əxlaqı olan, əxlaq qaydalarına riayət edən insanlar əxlaqlı insanlardır. Belə insanlar iffətli (saf, təmiz, namus, həya), ismətli (abır, həya, pərdə), tərbiyəli insanlardır.
  Əxlaqın saflaşdırılması elmini-yəni etika elmini hər kəs bilmir. Bu mümkün də deyil. Amma bu elmin toxumlarını dünyaya səpmək missiyası ilə məşğul ola biləcək  insanların olması vacibdir. İnsanlar bu elmi dərindən öyrənməsələr də, vacib elementlərini bilməklə cəmiyyət üçün çox faydalı və yararlı ola bilərlər. Əxlaq elmini bilməməyi savadsızlıqla əlaqələndirmək çox yanlış fikirdir. Elə savadlı kəslər var ki, əxlaqları nəinki kamil, hətta bəsit formada da deyil.
  Insanların bir çoxu dünyada baş verən hadisələr haqqında demək olar ki, hər gün müəyyən qədər informasiya alır və öz dünyagörüşü çərçivəsində süzgəcdən keçirə və analiz edə bilir. Dünya parlamentlərində, küçələrdə və s.yerlərdə lentə alınmış müxtəlif səpkili kadrları izləyən insanlar nə düşünür. Gördüklərini (dava-dalaş, söyüş, təhqir) əxlaqın nümunəsi kimi qəbul edirmi? Əlbəttə ki, yox! 
  Əxlaqlı insan dava-dalaşdan,  yersiz və əsassız mübahisədən, təkəbbürdən-iddiaçı (lovğa) olmaqdan uzaq olmalıdır. Təlxəklik etməməlidir. Belələri var-dövlət sahiblərinin, vəzifə sahiblərinin qarşısında min oyundan çıxmağı özünə ar bilməz. Xəyanətkar olmaq da əxlaqın olmamasına dəlalət edir. Xəyanət-alçaqlıqdır, ən rəzil bir işdir. Bu axsaq, şikəst əxlaqın məhsuludur. 
Zaman yeniləşməyə doğru getdikcə, insan əxlaqı ibtidaidən aliyə doğru inkişafda olub. Ailələr “ailə əxlaqı” qanunları ilə idarə edilib. Əlbəttə bəzi istisnalar da olmuşdur ki, ailələr qəbul edimiş normalar xaricində yaşamış və idarə olunmuşlar. Ailə onun başçısı tərəfindən idarə olunur. Yaşaması üçün qazancı olmalıdır. Buna ailənin gəliri deyilir. Gəlirin qorunması çox vacibdir, yəni ailənin hər hansı bir üzvü onu istədiyi kimi, istədiyi yerə xərcləyə bilməz. Buna görə də ailə xərcləri idarə olunmalıdır. Gəlir hardan gələ bilər?  Bu qazancı sənət və ticarətlə qazanmaq olar. Dədə-babadan miras qala bilər. Kim isə bəxşiş və hədiyyə edə bilər. Amma bu bəxşiş və hədiyyələrin nə niyyətlə verildiyinin səbəbini araşdırmadan (təmənnalı və gələcəkdə başaqaxınclı hala gətirib çıxartmamalı) qəbul etmək əxlaq normalarının pozulmasına yol açmamalıdır. Əxlaq pozgunluğu baş versə, zülmə yol açılar, rüsvayçılıq və alçaqlıq ola bilər. Baxın bu gün cəmiyyətdə baş verənlər küllü miqdarda sərvət toplamaq uğrunda gedən rəqabət (pis mənada) üzündən baş verir. Zülm varsa, əliəyrilik və oğurluq qaçılmazdır. Rüsvayçılıq (təlxəklik, əyilmək) və alçaqlıqla (alçaq sənətlə məşğul olmaq) qazanılan sərvət ailə gəlirlərinə qatılan haramlıqdır, yəni əxlaqdan kənar qazancdır. 
Gəliri necə mühafizə etmək lazımdır?  Gəlir sabit qala bilməz, onu yatırım etməklə artırmaq vacibdir. Gəlir sahibinin ailə dolanışığına xələl gəlməməlidir. Qürur və heysiyyatı uca olmalıdır. Ona görə də sərvət sahibi imkan etdikcə ehtiyac sahiblərinə yardım etməyi bacarmalıdır ki, onun barəsində xoş və ürəyəyatımlı söhbətlər danışılsın.
Xəsislik və hərislik əxlaqi kəmliyə yol açar.
Bir də əxlaq normalarına başqa prizmadan baxaq. 3-4 aydır ki, koronavirus deyilən bir xəstəlik peyda olub dünyada. Buna da müxtəlif cür reaksiyalar verilib. Bu xəstəlik barədə insanların ümumu məlumatı var. Qəbul edilmiş qərarlara da bacardıqları qədər əməl edirlər. İnsanları ən çox narahat edən bəzi məmur və deputatların onları qıcıqlandırmasıdır. İnsanlara moral vermək, əhval-ruhiyyəsini qaldırmaq üçün xoş sözlər söyləmək lazımdır, onları təhqiredici ifadələrlə aşağılamaq əxlaq normalarına zidd deyilmi?
Millət vəkili F.Mustafa milləti “it sürüsü”, “qarınların otaran” adlandırıb.
Məleykə Əsədova –Xalqın artisti millətə “qudurğan” deyib. Niyə? Bu qadın karantin qaydalarını maska taxmamaqla pozur və şərh verir ki, “maska mənim gözəlliyimə xələl gətirir” Ona irad bildirən insanları öz növbəsində qeyri-etik sözlərlə aşağılayıb.
A.Bəşirqızı: “Polis sizə nə edibsə, haqq edib, dəstəkləyirəm” Belə bir tərz xalq artistinə yaraşan tərz deyil. O ən azı barışdırıcı mövqedən çıxış etməli idi.
B.Dadaşovanın oğlu “Fairmont Baku” otelində karantin rejimini pozur, sonra da onu qınayanları “İşverənlər” adlandırır. Daha sonra üzr istəyir. “Daldan atılan daş topuğa dəyər”, ay xalq artistinin oğlu!
  İndi siz deyin bunların millətə bu cür yanaşması hansı əxlaq çərçivəsinə sığar. Bu millət sizi necə sevsin, sizi necə adlandırsın? Belərinə deyiblər: “Adımı sənə qoyum, səni yana-yana qoyum.” Məndən günah getdi, “Nə əkərsən, onu da biçərsən!”

               HƏYASIZ CİNAYƏTKARLAR VƏ 
                                  CƏZAYA MƏHKUM AVAMLAR
   
Alim olmaq vacib deyildir. Dünyada nələr baş verir? Bir qədər səbrli və araşdırçaçılıq qabiliyyəti olan insanlar bu suala cavab tapmaqda çətinlik çəkməyəcəklər. Yüksək informasiya texnologiyaları sayəsində bütün suallara cavab tapmaq su içmək kimi bir şeydir.
  “Koronavirus” nədir? Bu yeyib harınlamış, dünyanın bütün nemətlərinin dadını bilən, özlərini hər kəsdən üstün sayan, sərvətlərinin çoxluğundan başları gücəllənən qəlbsiz, duyğusuz insan cildinə girmiş şeytanların oyunudur. Bu şeytanlar belə hesab edirlər ki, Yer kürrəsində insanların sayı (6,8 milyard) həddən çoxdur. O həddi kim fikirləşib, kim hesablayıb? Həddi qoya biləcək tək varlıq 18 min aləmin sahibi Böyük Yaradandır!
  Amerikalı doktor  L.Kolduellin fikrincə bu xəstəlik Uhandan başladı. Bir çoxları belə hesab edir ki, bu xəstəlik  Çinə Amerikanın MKİ-nin əməkdaşları tərəfindən nəql edilib. Amma bunu təsdiq edəcək dəlil yoxdur. Bu virus təbiətdən gələn virus deyil, sünii yaradılmışdır. İnsanların təcrid edilməsi, evlərə qapadılması son çıxış yolu deyil. 4 həftə təcriddən sonra insanın immuniteti aşağı səviyyəyə düşür. Bu zaman istənilən soyuqdəymə insan üçün qorxulu hal alır. Həqiqətdə nə baş verir? Bədxahlar sosial məsafə yaratmaqla insanların bir-birilə təmas qurmalarının qarşısını almaq üçün edirlər. Uzun müddət insanlar təmasda olmazlarsa, deməli immun sistemlərini məşqdən məhrum etmiş olurlar. Əgər 8 həftə immun sistemi məşq etdirilməsə, insan nədən olsa ölə bilər. Günəş işığı virusu ani anda məhv edir. İsti su, oksigen də virusu ani anda öldürür. Məsələn Avropada 1000-dən çox xərçəng xəstəsi  oksigenlə müalicə alaraq 20-30 il də yaşamışlar. Oksigen istənilən halda, istənilən mikrobu məhv edə bilir. Bu qarışıqlıqdan istifadə edib çoxlu pul əldə etmək istəyir şeytanlar!
  Maska taxmaq axmaq və gülünc bir şeydir. O oksigen qəbulunu ləngidir. Maskalı və maskasız insanın asqırması arasında bir faiz fərq vardır. Maskada nəfəs almaq insan üçün çox təhlükəlidir. Öz avtomobilində tək gedən adamın maska taxması axmaqlıqdan başqa bir şey deyil. Sosial məsafə deyilən (1,5-2 metr) heç bir effekt verməyən tədbirdir. Maska taxan zaman nəfəs alıb-verərkən yüksək nəmlik əmələ gəlir. Bu isə nəfəs yolları üçün təhlükə yaradan haldır. Məsafə haqqında yanlış fikir yaratmış həkimlər doktor Foçi və Borqsdır. Bu həkimlər elmə o qədər zərər vermişlər ki, təsəvvürə gətirmək çətindir. Doktor Foçi  SPİD (immun çatışmamazlığı) fırıldaqçılığının yaradıcısıdır. 
  Doktorun 5G haqqında fikirləri də maraqlıdır. “5G 5 milyon neqativ şüalardır ki, insanlara tərəf yönəldilmişdir. Uhanda 5G-ni işə saldıqdan sonra orada xeyli insan həyatını itirdi. 5G insanı elə hala sala bilər ki,  müsəlman səmada Peyğınbəri, xristianlar İsus Xristosu dinləmiş olacaq. 5G insan ağlını idarə edə biləcək bir qurğudur. İnsanlar başlarının içində səs eşidəcəklər. Müxtəlif göstərişlər alacaq və o göstərişlərə əməl edəcəklər. 5G insanlarda sonsuzluq, xərçən əmələ gətirir. Mən (dok Kolduell) Şalot Maskalaytda yaşayıram. Orada 5G qurğuları hazır vəziyyətdədir. Tam əminəm ki, 5G-ni işə salma əmri verilən kimi bir neçə dəqiqədə 100 milyonlarla insan öz həyatını itirəcəkdir. 100 minlərlə quşlar yerə töküləcək”
  Bizə nə məsləhət görür bu virus qorxusu yaradanlar:
-Əl ilə görüşməyin. Niyə bunu istəmirlər? Əl ilə görüşmək səmimiyyətin göstəricisidir. Bizə səmimi olmamağı təlqin edirlər-öyrədirlər.
-İki metr məsafə saxlayın. Səbəb? Yəni insanlar bir-birindən soyusunlar, bir-birindən uzaq qaçsınlar. Bütün bunlar düşünülmüş, axmaq və sərsəm qadağa növüdür. 
-Bizə ağıl verirlər ki, ağzınızı tutun. Balaca uşaq da bilir ki öskürəndə ağzını tutmalıdır. Deyirlər ki, üzünüzə toxunmayın. Bizi özümüzdən belə ehtiyat etməyə məcbur edirlər. Sizə nə mən əlimi harama vuracağam?
-Əllərinizi yuyun,-deyirlər. Biz millət olaraq səhər, günorta, axşam və hər hansı bir iş görüb qurtardıqdan sonra əllərimizi yuyuruq. Bu qaydaları bizə məsləhət görənlər özləri çox vaxt əl-üzlərini yumazlar. Adi həyatda da, çəkdikləri filmlərdə də azmı görmüşük onların səhər-səhər yorğan-döşəkdən qalxmadan yatdıqlarında səhər yeməyi yeməklərini, qəhvə içdiklərini! Gecə səhərə qədər əllərini bədənlərinin müxtəlif yerlərinə sürtən bu yaramazlar  bizə təmizlik dərsimi keçmək istəyirlər? Bu həmin “adamlar”dır ki, ayaqyolunda su yerinə kağızdan istifadə edirlər. Ayaqqabı ilə evdə gəzirlər.
-Məsləhət görürlər ki, “maska taxın” Nəyə gərəkdir bu maska? Guya virusdan qoruyur.  Qorumur! Bu viruslar nano hissəciklərdən ibarətdir və insanlara məsləhət verdiyiniz maskaları asanlıqla məğlub edə bilir. Qədim zamanlarda nənələrimiz naməhrəm kişilərdən qorunmaq üçün yaşmaqlanardılar. Indi isə, kişili-qadınlı hamı yaşmaqlanır polis görəndə. Virusa görə yox ha, polisə görə. Yazıq polis, nə gündəsən? Bizi də inandırmaq üçün bütün günü o bez parçasını (bezdirmi) taxmağa məhkumsan.
-Ehtiyac olmadan evdən çıxmayın,-deyirlər. İnsan gün işığı görməsə necə olar, əvvəldə qeyd etmişəm. Necə yəni ehtiyac olmadan? İşə, dərsə, mağazaya, bərbərə, dərziyə, bazara gedənlər nə etsin? Bütün qadağalar kasıbın başında çatlayır! İctimai nəqliyyatdan bacardıqca az istifadə edin,-deyirlər. Bir sözlə, kasıb yıxıl öl, deyirlər. Kasıb ölmək  istəmirsənsə, qaydaları pozacaqsan! Yoxsa, sənə həyat yoxdur!
   İtaliyalı həkimlər ÜST-ün ümumdünya qanunlarına tabe olmadılar. ÜST ölənlərin cəsədlərini yarmamağı məsləhət görsə də, İtaliyan həkimlər bunun əksinə getdilər və məlum oldu ki, ölənlər virusdan deyil, ölüm törədən bakteriyadan ölmüşlər. Bu bakteriyalar damarlarda tromb (tıxac) yaradır və ölümə səbəb olur. İtalyanlar COVİD-19-a qalib gəldilər. BU xəstəliyə antibiotiklərlə, ilk növbədə aspirinlə mübarizə aparırlar. 
İtalya ÜST protokollarını dəyişdirməyə başladı. İtaliya Səhiyyə Nazirliyi bəyan etdi: “Dərman məlum idi, lakin ÜST çinlilərə bu barədə xəbər vermədi. ÜST üçün bu sadəcə biznesdir” Bu xəstəliyin dərmanı 100mq aspirin, və apronaks, ya da paraçetramol.
 COVİD-19 qanı qatılaşdırır və insan damarlarında bayaq qeyd etdiyim kimi tromblar yaradır. Qan oksigenlə qidalanmaqdan məhrum olur və qatılaşır. Qanın ürəyə və ağciyərlərə axınını ləngidir. Bu səbəbdən də insan nəfəs ala bilmir və həyatını itirir.
Italiyalı həkimlər xəstəliyə yoluxmuş insanlara 100mq aspirin və apronaks təyin etməklə bir gün ərzində 14000 (on dörd min) xəstəni sağaldaraq evə göndərmişlər. Bu pandemik xəstəlik dünya əhalisini azaltmaq üçün nəzərdə tutulmuşdur. Bu düşünənlərin və həyata keçirənlərin ALLAH cəzasın versin. AMİN!
   Əslən rusiyalı olan, epidemiologiya üzrə mütəxəssis,  tibb elmləri doktoru İqor Alekseyeviç Qundarov belə şərh edir, oktyabr ayında ÜST yettkililəri elan edəcəklər ki, tezliklə yeni dalğalar baş verəcək. ABŞ-da hətta 5-6-cı dalğaların olacağı barədə danışırlar. Çünki biz sizi çox tez sərbəstliyə buraxdıq, ara məsafəsini gözləmədiniz. Bu xaosda nəyi araşdırmalıyıq? Ağıllı alimlər qərara gəliblər ki, bu dalğa dedikləri nədir, həqiqətənmi belə bir şey varmı ya yox öyrənsinlər. Alim sadəcə olaraq rəqəmlərə diqqət yetirməyi və istiqamətlənməyi məsləhət görür. Biz pnevmaniyadan qorunmalıyıq, koronavirusdan yox! Burada korona virus da rol oynayır, onun bu xəstəlikdə rolu 15% dən çox deyil. Bu dalğalar mövsümü çikllərlə bağlıdır. Bu uzun iillərin, əsrlərin praktikasıdır . Deməli alimə görə ilk dalğa oktyabr (elə də böyük olmaan dalğa) ayında başlayır, ikinci dalğa yanvar (böyük dalğa), üçüncü dalğa martda (bir qədər böyük dalğa) olması mövsümü çikllə bağlıdır. Elm sizə azadlıq verir. Heç nədən qorxmayın. Yeyin, için, yaşayın! Dalğalar həmişə olub, olacaq. 100 il əvvəl, min il əvvəl, hətta iki min yeddi yüz il əvvəl də bu dalğalar olub. Bu hadisələr təbiətin çiklləri (mövsümü) ilə əlaqədardır. Belə bir elmi yönləndirmə var: Xronabiologiya (chronos-zaman, biology-biologiya),  xronamedeçina (choronos-zaman, medeçina-tibb), xronagigiyena. Bu mövsümü hadisələr təbiət var olduqca olacaq. Siyasətçilərin bunları bilməməsi, insanları qorxuya salmalarına səbəb olur. Nə qədər ki, dünya var bu dalğalar həmişə olacaq.
  Biz ədalətsiz bir zamanda, ədalətsiz insanların idarəçiliyi altında yaşayırıq. Bu “insanlar” bilməlidirlər ki, ədalətsiz insan olur, İnsansız ədalət olmur!






                                        DEYİMLƏR
*“Gedəcəyim bir yer yoxdur” deyənin də gedəcəyi bir yer vardır.
*Mənəviyyatca ac olanların maddi toxluğu mümkün deyil.
*Yalan çirkabdır, yalanı danışan isə çirkab içində çabalayan 
    həşəratdan başqa bir şey deyil.
*Kim deyir yazma? Yaz, amma elə yaz ki, nə vicdanın sızlamasın,                                               nə də qələm inciməsin.
*Gözünün içinə baxa-baxa yalan danışan biri düşməndən də betər    düşməndir.
*Adətən biri danışanda o biriləri dinləyər. Görünən o ki, hamı    danışır, bircə nəfər də dinləmir.
*Yalan həqiqəti azdıra bilər, ünvana yetməyinə mane ola bilməz.
*Kimlərin haralarda nələri olmasını yazmaq maraqlı deyil, nələri    yoxdur yazsanız, daha maraqlı olar.
*Ucuz adamın dəyərli söz haqqında mülahizələri, çalxalanan dənizdə dənizin köpüklərinə bənzər.
*Müsəlləhsə ordumuz, var olacaq yurdumuz.
*Kaloriya ilə kaloritin fərqini bilməyən “ziyalı” deyil, ziyanlı biridir.
*Bu torpağı gəlir mənbəyi kimi deyil, vətən olduğu üçün sevən hər kəsin bayramı mübarək olsun. Dünya durduqca var ol, Azərbaycan!
*Ramazan işığına bir ay yol getmək əvəzsiz bir hədiyyədir. Doğulandan ta bu yana Ramazan işığında irəliləyən bir yolçuyam!
*Hər son bir başlanğıcın qələbəsi və ya iflasıdır.
*Hərdən özünüzü təftiş edin, içinizdə yaltaqlıq toxumunun olub-olmamasını öyrənin. Qeyrilərinin bilməsi vacib deyil, bu sizin və vicdanınızın işidir.
*Siması gözəl olanı deyil, əxlaqı gözəl olanı sevmək gözəldir.
*Özünü çoxbilmiş və ağıllı sayanlar, cılız və yarımçıq olanlardır.
*Özünüzü serial qəhrəmanlarına bənzətmək istəsəniz, kim olduğunuzu və    nə axtardığınızı bilməyəcəksiniz.
*Salamınızı almayanlar Allahı tanımayanlardır. Allahı tanımayanlar onun bəndəsini heç tanımazlar.
*Sabah insanların gözünün içinə utanmadan baxmaq üçün, bu gün şərəfinə sahib çıxmağı bacarmalısan.
*Içi qurdlu adamla, içi qurdlu meyvə müqayisə predmeti ola bilməz.
*Yaxşılara aş, yamanlara quş qoydum.
*Yaradan görmək üçün insana göz, danışmağa dil, eşitməyə qulaq verib. Elə isə özünüzü görməməzliyə vurmayın! Lal olub susmayın!  Eşidin kar olmayın! Əks halda sən yoxsan!
*Kişilik statusdur, canında olmayan bu məzmunda danışmasın!
*Biri məni Əlağa Vahidə bənzədirdi, sonra da zayladı. Mən də cavab olaraq yazdım:
    Vahid dediyin şairə öz yazdığı bəsdir,
    Boş-boş danışan rövzəxana ehtiyacım yox!
*Hara gedirsən get, qarşıda səni etdiklərinin bədəli qarşılayacaq.
*Maddiyat və mənəviyyat. Bu ikisindən biri o birini üstələyərsə, tarazlıq pozular.
*Özündə olmayanı başqasında görmək istəyənin əxlaqı şübhəlidir.
*Qadını başa düşmək üçün xəyanət və riyadan uzaq olmaq yetərlidir, əks halda dərsini bilməyən şagird kimi gözlərini döyərsən.
*Kiməsə söz verib ümidləndirmə, əks halda sözünün dəyəri, özünün hörmətin olmaz.
*Darıxanda güzgüdə özünə bax.
*Hər gün onlarla yalan danışanla rastlaşsam da, ildə bir doğru danışanla rastlaşmıram.
*Mənliyi olmayanın şənliyi çox eybəcər olur.
*Ədaləti olmayanın ləyaqəti olmaz.
*Biri düşmənim deyilsə, onun dostum olması anlamına gəlməz.
*Qanmazı qandırmaq üçün onun səviyyəsinə enməyə ehtiyac    yoxdur.
*Yalançı şahid əxlaqsız qadından da pisdir.
*Qatığın qara olduğunu iddia etmək istəyənin mayası pozuq olar.
*Yaltaqların ucaltdığını öz içindəki təkəbbürü yıxar.
*Cəhd etmədən məqsədə yetmək əfsanədir.
*Şərəfini satmış biri, hər şeyi satmağa qadirdir.
*Ləyaqətsiz biri ləyaqətdən danışırsa, deməli dünyanın düzəni pozulmuşdur.
*Əzazil mərhəmətdən, hədsiz ədalətdən danışırsa, ya yeni oyun başlayacaq, ya da sonu çatmışdır.
*Hər kəsin tərəfini saxlamaq vacib deyil, haqq olanın tərəfini saxlamaq şərəfdir.
*Yalanlar içində doğru axtarma, yalanı törədən səbəbi axtar.
*Yalan qorxaqların silahıdır və bu silah teatr xəncərinə bənzərlikdən başqa bir şey deyil.
*Mən heç nədən və heç kimdən qorxmuram, Allahıma  yararsız bəndə olmağımdan qorxuram.
*Vicdanı təmiz olmaq-xoşbəxt olmağa bərabərdir.
*Bir-birinə biganə olmayan insanların mübahisəsi mümkün olandır.
*İnsanları mərhəmətli olmayan cəmiyyətin çürük qoz kimi dəyəri olmaz.
*Mərhəmət-diqqət, sevgi və əməlin birgə məhsuludur.
*Ədalət olmayan yerdə qarışıqlıq, pərakəndəlik, riyakarlıq və cinayətkarlıq hökm edər, qaçılmazdır.
*Cəhd etmədən məqsədə yetmək əfsanədir.
*Özünü çoxbilmiş və ağıllı hesab edənlər cılız və natamam olanlardır.
*XXI əsrin Azərbaycanı valideynləri tərəfindən atılmış uşağa bənzəyir.
*Eşq üçün mücadilə edənlər dünyanın ən igid insanlarıdır.
*Birini təriflədikcə gözdən düşürsə, demək tərifləyən də, təriflənən də o deyildir.
*Ən qorxaq adam yaltaq, ən iyrənc iş yaltaqlıqdır.
*Xəstəni Allahın şəfası, təbibin məlhəmi sağaldar.
*Başınız üstündə Allahın kölgəsi var ikən, onun yaratdığının rəsminə nə ehtiyac var?
*Hər gün ləyaqətini itirmiş birini tanıdıqca, insanlığın süquta uğradığına inanmaq məcburiyyətində qalıram.
*Ürək bir parça ət olsa da, içində bir dünya sevgi, o dünyanı tar-mar edə biləcək qədər kin-küdurət ola bilər.
*Yaltaqlıq qadın işi deyil, kişi olana heç yaraşmaz.
*Bu millətin heç kimin yardımına, köməyinə ehtiyacı yoxdur. Haqqını alsa, yetər.
*Məni yandırmazdı iri tonqallar, bir cılız sərsəmin sözü yandırdı.
*Düşmənə güzəşt edən öz ölmünü tezləşdirər.
*İnsanlar bir-birini gördüyü kimi deyil, qəbul etdiyi kimi görür.
*Bu torpağı gəlir mənbəyi kimi deyil, vətən olduğu üçün sevən hər kəsin bayramı mübarək olsun. Dünya durduqca var ol, Azərbaycan!
*Vətən fərdlərin deyil, xalqın simasında vətən olur.
*Vətən, vətən deyənlərlə vətən uğrunda canlarını fəda edənlər başqa-başqa insanlardır. Birincilər şüarçı, ikincilərsə savaşçıdır.
*Bu cəmiyyət hara gedir?
     Qoca, qarı, cavan yaltaq.
     Belələri ömrü boyu
     Kimlərəsə olur yamaq.
*Mən millət vəkili ola bilərəm. O isə mən ola bilməz. Aramızdakı fərq Yerlə Göy arasındakı fərq qədərdir.
*Kiminləsə razılaşmaq öz fikrindən dönmək deyil.
*Cəsur ürəyi, döyüşən biləyi olan millət yenilməz.
*Göz yaşlarını təbəssümə çevirmək üçün bir sevgi yetər.
*Ədalət olan yerdə haqsızlıq zəncirlənmiş olacaq.
*Göz qamaşdıran libasın içində bir sərsəmin olması mümkünsüz deyil.
*Düşmənə düşmənlik etməklə məşğul olsan, dostlarını da itirmiş olarsan.
*Qanunsuz ölkə viran, ədalətsiz insan yırtıcıdır.
*Simanın gözəlliyini hər kəs, ruhun gözəlliyini yalnız Tanrı görər.
*Sevmək əzabdır, əzab sevmək deyil.
*Hüquq qanunların cəmidir. Hər cəmin də hüququ bilməsi xülyadır.
*Xoşbəxtlik nağıldır, bunu hər kəs anlamaz.
*İnsanların bir-birindən fərqi-əxlaqıdır.
*Sakit oğurluq etməkdənsə, hay-küylə müştəri səsləmək daha yaxşıdır.
*Böyük insanların səhvlərini bilmədiyimdən, böyüklüyünü iddia edə bilmərəm.
*Dilin dediyi sözlər ürək deyilən mətbəxdə hazırlanır.
*Xəstə cəmiyyətdə sağlam olmaq, doğulmadan ölmək deməkdir.
*Dövləti idarə etmək, bir ailəni idarə etməkdən daha asandır.
*İnsanlıq üçün mücadilə etmək, gələcəyi işıqlı görmək istəyindən qaynaqlanır.
*Musiqiçilərin  və idmançıların millət vəkili olması düzgün deyil. Bu insanlar savadsız (bəzi istisnalar ola bilər) və yalnız özlərini düşünən olurlar.
*Bu gününə sahib çıxmayan gənclik, gələcəyini tapmaqda çox əzab çəkəcək.
*Qorxu ilə tək-tək insanları, sevgi ilə milyonları ram etmək olar. Sevgisi olmayanın özü də yoxdur.
*Riyakara haqq verib, yüzlərin haqqını qurban verən cəmiyyətin, həqiqət haqqında anlayışı yoxdur!
*Bəzilərinin “kişi” sandıqlarını çoxları heç pişik də sanmır.
*Belə düşünməyi hardan öyrənmişik? Yaşın çoxdursa, hörmətlisən. Nəyi pisdir ki? Əla. Vəzifən varsa, çox hörmətlisən. Əgər o insan həqiqətən bu hörmətə layiqsə, niyə də olmasın? Əfsuslar olsun ki, özümüz insanları boynumuza oturduruq. Bir də onda xəbər tuturuq ki, bu o deyil. Artıq iş-işdən keçmişdir. Allah köməyimiz olsun, ey insanlar!
*Birinə layiq olmadığı dəyər verilsə də, gec-tez kim olduğu üzə çıxacaqdır.
*Vətən harınlar üçün gəlir mənbəyi, kasıblar üçün canını belə əsirgəməyəcək varlıqdır! Ədalət bu tərəflərdən hansının yanındadır? Sual gülünc səslənir, elə deyilmi?
*Gecə pislikləri örtən pərdədirsə, gündüz pislikləri və yaxşılıqları əks etdirən aynadır.
*Xəyanətkarı yaşamaqla cəzalandırmaqdansa, ölümlə mükafatlandırmaq daha doğru seçim olardı.
*İnsanları anlamaq, insan olmaq qədər çətindir.
*Biri sənə canfəşanlıqla yaxşılıq etmək istəyirsə, niyyətində xoşagəlməz nəsə ola bilməsi qəribə deyildir.
*Sevməyi bacaranın yaşamağa haqqı vardır.
* Sənə inanan varsa, demək insansan.
*Azərbaycanlılar yatan pələng deyilmiş!
*Mənim polisim məni döyür!
*Torpağı satanlar, analarını çoxdan satmışlardır!
*Maskasız küçələrdə ağalıq edən polisləri virus tutmur, amma evdə     oturanlara qənim kəsilib!
*Koronavirus da qohumbazlıqla məşğuldur!
*Əxlaqsız əxlaqdan, ədalətsiz ədalətdən danışırsa, demək dünyanın düzəni pozulmuşdur!
*Hər gün ürəyimlə danışıram mən,
Mən ondan gileyli, o da ki, məndən.
*Ciddi-cəhdlə gözə soxulmaq istəyənlərin payı bir sümükdən artıq ola bilməz.

